
ᓈᓴᐅᑎᓕᒃ 14 
 

ᐱᖁᔭᖅ ᐋᖅᑭᒋᐊᓯᔾᔪᑕᐅᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ 
(ᐊᖏᕈᑕᐅᔪᖅ ᓄᕕᐱᕆ 5, 2003) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᑖᒃᑯᓄᖓ ᐊᒻᒪᓗ ᐱᖃᑕᐅᓪᓗᑎᒃ ᐅᖃᐅᔾᔨᒋᐊᕈᑎᖏᑦ 

ᐊᒻᒪᓗ ᐊᖏᕈᑕᐅᓪᓗᑎᒃ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ, ᐊᑐᓕᖅᑎᑦᓯᕗᑦ ᐅᑯᓂᖓ: 
 
1. ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᐆᒧᖓ 
ᐱᖁᔭᐅᔪᒧᑦ. 
 
2. ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᐋᕿᒋᐊᖅᑕᐅᕗᑦ ᐲᖅᑕᐅᓪᓗᓂ “ᑲᑎᒪᔨᑦ” ᓇᒥᑐᐃᓐᓇᖅ 
ᑕᑯᒃᓴᐅᒍᓂ ᐊᒻᒪᓗ ᐃᓇᖏᖅᑕᐅᓪᓗᓂ “ᐊᐅᓚᑦᓯᔨᐅᓪᓗᑎᒃ ᑲᑎᒪᔨᓄᑦ”:  

(ᐃ) ᑐᑭᖓ “ᐊᕌᒍᖓ” ᐃᓚᒃᑲᓐᓂᖓᓂ 1(1); 
(ᐱ) ᐃᓚᖓ 7.7; 
(ᑎ) ᐃᓚᖓ 52; 
(ᑭ) ᐃᓚᒃᑲᓐᓂᖓᓂ 62(1) ᐊᒻᒪᓗ (3); 
(ᒋ) ᐃᓚᒃᑲᓐᓂᖓᓂ 63(5) ᐊᒻᒪᓗ (6). 

 
3. (1) ᐃᓗᐊᓂ ᐃᓛᒃᑰᖅᑐᒥ 1(1) ᐋᖅᑭᒋᐊᖅᑕᐅᕗᖅ ᐃᒪᐃᑕᐅᓪᓗᓂ 

(ᐃ) ᐊᑐᕈᓐᓃᖅᑎᑕᐅᓪᓗᓂ ᑐᑭᓕᐊᖑᓯᒪᓂᖓ “ᐃᖅᑲᓇᐃᔭᖅᑎᖁᑎᓕᒃ” 
ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᓂ:  

 
“ᐃᖅᑲᓇᐃᔭᖅᑎᖁᑎᓕᒃ” ᑐᑭᖃᖅᑐᖅ ᑭᓇᑐᐃᓐᓇᖅ ᑖᓐᓇ ᐅᕝᕙᓗ ᑎᒥᐅᔪᖅ, 
ᐃᖅᑲᓇᐃᔭᖅᑎᑦᓯᔪᖅ ᒪᓕᓪᓗᒋᑦ ᐊᖏᖃᑎᒌᒍᑕᐅᔪᑎᒍᑦ ᐊᑎᓕᐅᖃᑎᒌᑦᓯᒪᓂᖏᒃᑯᑦ 
ᐱᔨᑦᓯᕐᓂᕐᒥᑦ ᐊᑕᐅᓯᕐᒥᑦ ᐅᕝᕙᓗ ᐅᖓᑖᓄᑦ ᑭᒃᑯᑐᐃᓐᓇᕐᓂᑦ ᐊᒻᒪᓗ ᐱᖃᑕᐅᓪᓗᑎᒃ ᒐᕙᒪᒃᑯᖏᑦ 
ᓄᓇᕗᑦ ᐊᒻᒪᓗ ᑯᐃᓐ ᑭᒡᒐᖅᑐᐃᔨᖏᑦ ᑲᓇᑕᒥ ᑕᐃᒪᐃᓐᓂᖓ ᓯᕗᓪᓕᐅᓚᐅᖅᑐᑦ 
ᐊᐅᓚᑦᓯᔾᔪᑕᐅᓚᐅᖅᑐᑦ ᐆᒥᖓ ᐱᖃᔭᕐᒥᑦ; (employer) 

 
(ᐱ) ᐲᑦᑕᐅᓪᓗᓂ ᑐᑭᓕᐊᖑᓯᒪᓂᖓ “ᐃᒻᒥᓂᖅᓱᖅᑐᖅ ᐊᐅᓚᑦᓯᔨ”; 
(ᑎ) ᐲᑦᑕᐅᓪᓗᓂ ᑐᑭᓕᐊᖑᓯᒪᓂᖓ “’ᐅᔭᕋᖕᓂᐊᕐᕕᖕᒥ ᐃᓅᓕᑦᓯᓂᕐᒥᑦ’ 

ᐊᒻᒪᓗ ‘ᐃᓅᓕᑦᓯᓂᕐᒥᑦ’”; 
(ᑭ) ᐲᑦᑕᐅᓪᓗᓂ ᑐᑭᓕᐊᖑᓯᒪᓂᖓ “ᐃᓱᐊᖅᓴᐃᔨ” ᐊᒻᒪᓗ 

ᐃᓇᖏᖅᑕᐅᓪᓗᓂ ᐅᑯᓄᖓ: 
 
“ᐃᓱᐊᖅᓴᐃᔨ” ᑐᑭᖃᖅᑐᖅ ᑭᓇᑐᐃᓐᓇᖅ ᑖᓐᓇ ᐱᔪᓐᓇᖅᑎᑕᐅᔪᖅ ᒪᓕᒐᖅᑎᒍᑦ 
ᑲᒪᒍᓐᓇᖅᑎᑕᐅᓪᓗᓂ ᐃᓱᐊᖅᓴᐃᔾᔪᑎᓂᒃ ᐃᓂᖓᓂ ᑭᓇᑐᐃᓐᓇᐅᑉ ᑲᒪᔨᐅᑎᑕᐅᔫᑉ; (physician) 
 

(ᒋ) ᐲᑦᑕᐅᓪᓗᓂ “ᐃᓛᒃᑰᒃᑲᓐᓂᖅᑐᒥ 6(2)” ᑐᑭᓕᐊᖑᓯᒪᓂᖓ 
“ᑎᑎᕋᖅᑎᐅᑉ” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ “ᐃᓛᒃᑰᒃᑲᓐᓂᖅᑐᒥ 
2(6)”; 

(ᒥ) ᐲᑦᑕᐅᓪᓗᓂ ᑐᑭᓕᐊᖑᓯᒪᓂᖓ “ᐃᖅᑲᓇᐃᔭᖅᑎ” ᐊᒻᒪᓗ 
ᐃᓇᖏᖅᑕᐅᓪᓗᓂ ᐅᑯᓄᖓ: 

 
“ᐃᖅᑲᓇᐃᔭᖅᑎ” ᑐᑭᖃᖅᑐᖅ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᑕᐅᔪᖅ ᒪᓕᓪᓗᒍ 
ᐊᖏᖃᑎᒌᒍᑕᐅᔪᑎᒍᑦ ᐊᑎᓕᐅᖃᑎᒌᑦᓯᒪᓂᖏᒃᑯᑦ ᐱᔨᑦᓯᕐᓂᖅ ᐱᖃᑕᐅᓪᓗᑎᒃ 

(ᐃ) ᐃᓕᓐᓂᐊᖅᑎ 
(ᐱ) ᑭᓇᑐᐃᓐᓇᖅ ᑲᒪᒋᔭᖃᖅᑐᖅ ᐅᕝᕙᓘᓐᓃ ᐱᓕᒻᒪᒃᓴᐃᓂᕐᒥᒃ ᐅᑯᓇᓂ 

(i) ᐃᓅᓕᑦᓯᓂᕐᒥᑦ ᐅᕝᕙᓗ ᐅᑎᖅᑎᑦᓯᓂᕐᒥᑦ; 
(ii) ᑐᐊᕕᕐᓇᖅᑐᓕᕆᓂᕐᒥᑦ ᐱᔨᑦᓯᕋᕈᓂ, ᐅᕝᕙᓘᓐᓃ 
(iii) ᖃᑦᑎᕆᔨᒃᑯᓐᓂ ᐱᔨᑦᓯᕋᕈᓂ 

ᐃᖅᑲᓇᐃᔭᕋᓗᐊᕈᑎᒃ ᐱᖃᑕᐅᓗᑎᒃ ᐅᕝᕙᓗ ᐱᖃᑕᐅᓐᖏᒃᑲᓗᐊᖅᐸᑕ ᐊᑭᓕᖅᓱᖅᑕᐅᒍᑎᖏᑦ, 
ᑭᓯᐊᓂ ᐱᓕᕆᑎᓪᓗᒋᑦ, ᐊᒻᒪᓗ  

(ᑎ) ᑭᓇᑐᐃᓐᓇᖅ 
(i) ᑲᑎᒪᔩᖅ ᑕᒪᑐᒪ ᐱᖁᔭᐅᑉ ᑐᕌᕐᓂᕋᖅᑕᖏᑦ ᐊᑖᓂ 

ᐃᓚᒃᑲᓐᓂᖓᓂ 8 (2),  
(ii) ᐃᖅᑲᓇᐃᔭᖅᑎᐅᓂᕋᖅᑕᐅᒍᓂ ᒪᓕᓪᓗᒍ ᐃᓗᐊᓃᑦᑐᖅ 

ᐃᓛᒃᑰᖅᑐᒥ 8(3), 9(2) ᐅᕝᕙᓘᓐᓃᑦ 10(1) ᐅᕝᕙᓘᓐᓃᑦ (2), 
(iii) ᑖᒃᑯᓇᓐᖓᑦ ᑲᑎᔨᓂᑦ ᐃᖃᓇᐃᔭᖅᑎᐅᓂᕋᖅᑕᖏᓐᓂᒃ ᐊᑖᓂ 

ᐃᓛᒃᑰᖅᑐᒃᑲᓐᓂᕐᒥ 11(3) ᐅᕝᕙᓘᓐᓃᑦ (6), ᐊᒻᒪᓗ 
(iv) ᐃᖃᓇᐃᔭᖅᑎᐅᓂᕋᖅᑕᐅᓪᓗᓂ ᐊᑖᓂ ᐱᖁᔭᓂᖔᖅᑐᓂᑦ 

ᐱᖁᔭᕋᓛᓂᑦ; (worker) 
 
(ᓂ) ᐊᑐᕈᓐᓃᖅᑎᑕᐅᓗᑎᒃ ᑐᑭᓕᐊᖑᓯᒪᓂᖏᑦ “ᐊᕐᕌᒍᒥ ᐊᖏᓛᖑᓗᓂ 

ᓇᓪᓕᐅᒃᑯᒫᖑᓗᓂ ᐊᑭᓕᐅᑕᐅᔪᓐᓇᕐᓂᖓ” ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᑎᒃ: 

 
“ᐊᕐᕌᒍᒥ ᐊᖏᓛᖑᓗᓂ ᓇᓪᓕᐅᒃᑯᒫᖑᓗᓂ ᐊᑭᓕᐅᑕᐅᔪᓐᓇᕐᓂᖓ” ᐊᖏᓛᖑᓪᓗᓂ 
ᐊᑭᓕᐅᑕᐅᒍᓐᓇᖅᑐᖅ ᓇᓪᓕᐊᓐᓄᑐᐃᓐᓇᖅ ᐊᕐᕌᒍᒧᑦ ᓇᓗᓇᐃᖅᑕᐅᓯᒪᖁᓪᓗᒋᑦ 
ᐃᑲᔫᓯᐊᖑᔪᓐᓇᖅᑐᑦ ᐊᑭᓕᐅᑕᐅᔭᕆᐊᓖᑦ ᐱᔾᔪᑎᒋᓪᓗᒍ ᐱᓂᕐᓗᑦᑐᖃᖅᑐᒥᓂᐅᑉᐸᑦ ᐃᓗᐊᓂ 
ᐊᕐᕌᒎᑉ ᐊᒻᒪᓗ ᓇᓗᓇᐃᑯᑕᐅᖁᓪᓗᒋᑦ ᐊᒥᓲᓂᖏᓐᓄᑦ ᖃᑦᓯᐅᒋᐊᖃᕐᒪᖔᑕ ᐊᑭᓕᖅᓲᑎᐅᔪᑦ 
ᐃᖅᑲᓇᐃᔭᖅᑎᖁᑎᓕᓐᓄᑦ ᑖᑦᓱᒧᖓ ᐊᕐᕌᒍᒧᑦ, ᐊᒻᒪᓗ ᐊᒥᓲᓂᖏᑦ ᐋᖅᑭᑦᑕᐅᓗᑎᒃ ᑖᒃᑯᓇᓐᖓᑦ 
ᐱᖁᔭᓂᑦ; 

 
(ᓯ) ᐃᓚᔭᐅᓗᑎᒃ ᐅᑯᓂᖓ ᑐᑭᓕᐊᖑᓯᒪᔪᓂᑦ ᑐᖏᓕᕇᓐᓂᖏᑦ 

ᒪᓕᓪᓗᒋᑦ: 
 

“ᐱᓇᓱᐊᖅᑐᖅ” ᑐᑭᖃᖅᑐᖅ ᑭᓇᑐᐃᓐᓇᖅ ᐃᒻᒥᒎᖅᑐᖅ ᐱᓇᓱᐊᖅᑐᖅ ᐊᑭᓕᐅᑕᐅᔭᕆᐊᓕᓐᓂᒃ; 
(claimant) 

“ᑭᒍᓯᕆᔨ” ᑐᑭᖃᖅᑐᖅ ᑭᓇᑐᐃᓐᓇᖅ ᐱᔪᓐᓇᕈᑎᖃᖅᑎᑕᐅᔪᖅ ᐱᖁᔭᑎᒍᑦ ᑭᒍᓯᕆᔪᓐᓇᕐᓂᕐᒥᒃ 
ᑕᐃᑲᓂ ᑭᒍᓯᓕᕆᕕᒋᔭᒥᓂ; (dentist) 
 
“ᑐᑭᒧᐊᑦᑎᑦᓯᔨ” ᑐᑭᖃᖅᑐᖅ ᐃᓚᒋᔭᐅᔪᖅ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓄᑦ ᐱᖃᑕᐅᑎᑕᐅᓪᓗᓂᓗ 
ᐊᖏᔪᖅᑳᖓᑦ; (director) 
 
“ᐊᐅᓚᑦᓯᔨᐅᔪᑦ ᑲᑎᒪᔨᖏᑦ” ᑐᑭᖃᖅᑐᖅ ᐊᐅᓚᑦᓯᔨᐅᔪᑦ ᑲᑎᒪᔨᖏᑦ ᓴᖅᑭᖅᑕᐅᔪᑦ ᐃᓛᒃᑰᖅᑐᒥ 
3; (Governance Council) 
 
“ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᖅ” ᑐᑭᖃᖅᑐᖅ ᕿᑎᓕᕆᔨ, ᑭᒍᑎᓕᕆᔨ, ᐋᓐᓂᐊᓯᐅᖅᑎ, 
ᐃᖅᑲᓇᐃᔭᖅᑎᓄᑦ ᐃᓱᐊᖅᓴᐃᔨ , ᐃᔨᓕᕆᔨ, ᑎᒥᒥᑦ ᐃᖃᐃᓕᓴᐃᔨ, ᐃᓱᐊᖅᓴᐃᔨ, ᐃᓱᒪᓕᕆᔨ 
ᐅᕝᕙᓗ ᐊᓯᖏᑦ ᑕᐃᔭᐅᔪᑦ ᑭᒃᑯᑐᐃᓐᓇᐃᑦ ᐱᔪᓐᓇᖅᑐᑦ ᑲᒪᔪᓐᓇᖅᑎᑕᐅᔪᓪᓗ ᒪᒥᓴᐃᓂᕐᒥᑦ 
ᐊᖏᖅᑕᐅᓯᒪᓗᑎᓪᓗ ᑲᑎᒪᔨᓄᑦ; (health care provider) 
 
“ᐋᓐᓂᐊᕕᒃ” ᐱᖃᓯᐅᔾᔨᕗᖅ ᑕᐃᒍᖅᑕᐅᓂᖏᓐᓂ ᐋᖅᑭᓱᖅᓯᒪᔪᑦ A ᐃᓗᐊᓂ ᐋᓐᓂᐊᕕᓕᕆᓂᐅᑉ 
ᓇᓪᓕᐅᒃᑯᒫᖏᓐᓄᑦ ᒪᓕᒐᓕᐊᖑᓯᒪᔪᑦ, R.R.N.W.T. 1990, c.T-12; (hospital) 

 
“ᕿᒥᕐᕈᔩᑦ ᑲᑎᒪᔨᕋᓛᖏᑦ” ᑐᑭᖃᖅᑐᖅ ᕿᒥᕐᕈᔩᑦ ᑲᑎᒪᔨᕋᓛᖏᑦ ᑎᒃᑯᐊᖅᑕᐅᔪᑦ ᑖᒃᑯᓇᓐᖓᑦ 
ᑲᑎᒪᔨᓂᑦ ᒪᓕᓪᓗᒍ ᐊᑖᓃᑦᑐᑦ ᐃᓗᐊᓂ ᐃᓛᒃᑰᖅᑐᑦ 24(1) ᐅᕝᕙᓗ 64(1); (review 
committee) 

 
“ᐃᒻᒥᓂᑦ ᐃᖅᑲᓇᐃᔭᖅᑎᑦᑐᖅ ᑭᓇᑐᐃᓐᓇᖅ” ᑐᑭᖃᖅᑐᖅ ᑭᓇᑐᐃᓐᓇᖅ, ᐱᔭᐅᖃᑕᐅᓪᓗᓂ 
ᑲᑐᔾᔨᖃᑎᖓ ᑲᑐᔾᔨᖃᑎᒌᓐᓂᐅᑉ ᐃᓗᐊᓂ, ᑖᓐᓇᓗ ᐱᓕᕆᒍᓂ ᐱᓕᕆᐊᑉ ᐃᓗᐊᓂ ᐊᒻᒪᓗ 
ᐃᖅᑲᓇᐃᔭᖅᑎᑦᓯᖏᓪᓗᓂ ᐊᑖᓂ ᐊᖏᖃᑎᒌᒍᑎᑎᒍᑦ ᐊᑎᓕᐅᖃᑎᒌᑦᓯᒪᓂᒃᑯᑦ ᐱᔨᑦᓯᕋᕐᓗᓂ 
ᓇᓪᓕᐊᓐᓂᑐᐃᓐᓇᑦᖅ ᐃᖅᑲᓇᐃᔭᖅᑎᐅᔪᓂᑦ ᐃᓗᐊᓂ ᑲᔪᖅᓯᒪᓂᖓᑕ ᑖᑦᓱᒧᖓ ᐱᓕᕆᐊᖑᔪᒧᑦ; 
(self-employed person) 

 
“ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᖅ” ᑐᑭᖃᖅᑐᖅ ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᖅ 
ᑎᒃᑯᐊᖅᑕᐅᓯᒪᔪᖅ ᒪᓕᓪᓗᒍ ᐊᑖᓃᑦᑐᖅ ᐃᓛᒃᑰᖅᑐᒥ 7.91 ᐊᒻᒪᓗ ᐃᓚᖃᖅᖢᓂ 
ᐃᖃᓇᐃᔭᖅᑎᓄᑦ ᖃᐅᔨᒪᔨᑕᐅᑉ ᑐᖏᓕᖓᓂᒃ; (workers’ advisor) 

 
(2) ᐃᓚᒃᑲᓐᓂᖓ (1.1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᓂ: 

 
ᐃᖃᓇᐃᔭᖅᑏᑦ ᑲᑎᒪᔨᓂ 

(1.1) ᑕᒪᓐᓇ ᐱᖁᔭᖅ ᐱᔾᔪᑎᒋᓗᒍ, ᑖᒃᑯᐊ “ᐃᖃᓇᐃᔭᖅᑏᑦ ᑲᑎᒪᔨᓂ” 
(ᐃ) ᑐᑭᖃᖅᑐᖅ ᐃᓄᒃ ᐃᖃᓇᐃᔭᖅᑎᐅᔪᖅ ᑎᑎᖃᒃᑯᕕᓕᖓᑕ 

ᐊᐅᓚᑦᓯᔭᐅᓂᖓᓐᓂ ᐊᑖᓂ ᑕᒪᑐᒪ ᐱᖁᔭᐅᑉ, ᖄᖅᑕᔫᓂᒃ ᐊᑐᖅᑎᑦ 
ᐱᖁᔭᖓᓐᓂᒃ, ᐅᔭᕋᖕᓂᐊᕐᕕᖕᒥ ᐋᓐᓂᐊᖃᓐᖏᑦᑐᓕᕆᓂᕐᒧᑦ 
ᐊᑦᑕᓐᓇᔾᔭᐃᓯᓯᒪᓂᕐᒧᓪᓗ ᐱᖁᔭᖅ ᐊᒻᒪᓗ ᐊᑦᑕᕐᓇᓐᖏᑦᑐᓕᕆᓂᕐᒧᑦ 
ᐱᖁᔭᖅ; 



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

(ᐱ) ᑭᓯᐊᓂ ᐱᖃᓯᐅᑎᔭᐅᓐᖏᑦᑐᖅ ᑭᓇᑐᐃᓐᓇᖅ ᑎᒃᑯᐊᖅᑕᐅᓯᒪᔪᖅ 
ᒪᓕᒡᓗᒍ ᐃᓛᒃᑰᖅᑐᒦᑦᑐᖅ 7.2(2) ᐅᕝᕙᓘᓐᓃᑦ 7.91(1).  

 
(3) ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᖅ ᐃᓚᒃᑲᓐᓂᖓᑕ 1(2): 

  
(3) ᐃᖃᓇᐃᔭᖅᑏᑦ ᑲᑎᒪᔨᓂ, ᑭᓯᐊᓂ ᐱᖃᓯᐅᑎᔭᐅᓐᖏᓪᓗᓂ ᑭᓇᑐᐃᓐᓇᖅ 

ᑎᒃᑯᐊᖅᑕᐅᓯᒪᔪᖅ ᒪᓕᒡᓗᒍ ᐃᓛᒃᑰᖅᑐᒥ 2(8), ᐃᖃᓇᐃᔭᖅᑎᐅᔪᖅ ᑭᒃᑯᑐᐃᓐᓇᕐᓄᑦ 
ᐱᔨᑦᓯᖅᑎᐅᓪᓗᑎᒃ ᓄᓇᑦᓯᐊᑉ ᒐᕙᒪᒃᑯᖓᓐᓂ. 
 
4. ᐃᓚᖓ 2 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᓂ: 
 
ᓇᓪᓕᐅᒃᑯᒫᖏᓐᓄᑦ ᑲᑎᒪᔩᑦ ᑲᔪᓯᓚᖓᔪᑦ 
2. (1) ᑖᒃᑯᐊ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᑲᑎᒪᔩᑦ ᓯᕗᓂᐊᓂ 
ᓴᖅᑭᖅᑕᐅᓚᐅᖅᓯᒪᔪᑦ ᑯᐊᐳᕇᓴᐅᓪᓗᑎᒃ ᑕᐃᔭᐅᓪᓗᑎᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ 
ᑲᑎᒪᔩᑦ ᓱᓕ ᑲᔪᓯᓚᖓᔪᑦ. 
 
ᐃᓄᑐᐃᓐᓇᖅᑐᑦ 
 (2) ᒪᓕᒡᓗᒍ ᐃᓚᖓ 60.1, ᑲᑎᒪᔩᑦ ᐱᔪᓐᓇᕈᑎᖃᖅᑐᖅ ᓇᒻᒥᓂᖃᖅᖢᑎᒡᓗ, 
ᐱᒃᓴᖅᑐᓂᖃᖅᖢᑎᒃ ᐊᑲᐅᓈᕈᑎᖃᖅᖢᑎᒡᓗ ᐃᓄᒃᑐᑦ ᓲᕐᓗ ᐊᒻᒪ ᐃᓚᖓ 17 ᑐᑭᓕᐅᕆᓂᕐᒧᑦ 
ᐱᖁᔭᖅ ᐊᑐᖅᑕᐅᔪᖅ ᑲᑎᒪᔨᓄᑦ ᓲᕐᓗ ᑯᐊᐳᕇᓴᑐᑦ ᐱᓐᖑᖅᑎᑕᐅᓚᐅᖅᑐᑎᑐᑦ ᒪᓕᒐᓕᐅᕐᓂᒃᑯᑦ 
ᓄᓇᕗᒥ.  
 
ᐊᓪᓚᕝᕕᒃ 

(3) ᐊᓪᓚᕝᕕᖏᑦ ᑲᑎᒪᔩᑦ ᐃᓂᖃᖅᑎᑕᐅᓂᐊᖅᐳᑦ ᔭᓗᓇᐃᒥ. 
 
ᐊᐅᓚᑦᓯᔭᐅᓂᖏᑦ ᐱᖁᔭᐃᑦ 

(4) ᑲᑎᒪᔨᒃᑯᑦ ᐊᐅᓚᑦᓯᓚᖓᔪᑦ ᑕᒪᑐᒥᖓ ᐱᖁᔭᒥᒃ, ᖄᖅᑕᔫᓂᒃ ᐊᑐᖅᑎᑦ 
ᐱᖁᔭᖓᓐᓂᒃ, ᐅᔭᕋᖕᓂᐊᕐᕕᖕᒥ ᐋᓐᓂᐊᖃᓐᖏᑦᑐᓕᕆᓂᕐᒧᑦ ᐊᑦᑕᓐᓇᔾᔭᐃᓯᓯᒪᓂᕐᒧᓪᓗ ᐱᖁᔭᒥᒃ 
ᐊᒻᒪᓗ ᐊᑦᑕᕐᓇᓐᖏᑦᑐᓕᕆᓂᕐᒧᑦ ᐱᖁᔭᒥᒃ ᐊᒻᒪᓗ ᐱᖁᔭᕋᓛᑦ ᑕᒪᑐᒪ ᐱᖁᔭᒥᑦ ᐱᖁᔭᓂᖔᖅᑐᑦ.  
 
ᐊᑭᖏᑦ ᐊᐅᓚᑦᓯᔾᔪᑎᐅᔪᑦ 

(5) ᐊᑭᖏᑦ ᐊᐅᓚᑦᓯᔾᔪᑎᐅᔪᑦ ᑖᔅᓱᒧᖓ ᐱᖁᔭᕐᒥᒃ ᐊᒻᒪᓗ ᐱᖁᔭᒐᓛᓂᒃ 
ᐅᖃᐅᓯᕆᔭᐅᔪᓂᒃ ᐃᓚᒃᑲᓐᓂᖓᓂ (4), ᐃᓚᒋᔭᐅᓪᓗᓂ ᐃᖃᓇᐃᔭᖅᑏᑦ ᑲᑎᒪᔨᓂ, ᐃᒪᐃᓚᖓᔪᑦ 
ᐊᑭᓕᖅᑕᐅᕙᓪᓗᑎᒃ ᐱᓂᕐᓗᑐᖃᕐᓂᖅᐸᑦ ᑮᓇᐅᔭᖁᑎᖏᓐᓂᑦ. 
 
ᑎᑎᕋᖅᑎ, ᑐᑭᒧᐊᖅᑎᑎᔩᑦ ᐊᒻᒪᓗ ᐊᓯᖏᑦ ᐃᖃᓇᐃᔭᖅᑏᑦ 
 (6) ᑲᑎᒪᔨᒃᑯᑦ ᐱᔪᓐᓇᖅᑐᑦ ᐱᔪᒪᒍᑎᒃ ᑎᒃᑯᐊᖅᓯᓗᑎᒃ ᐋᖀᓗᑎᒡᓗ ᓱᓕᕆᐊᒃᓴᖏᓐᓂᒃ 
ᑎᑎᕋᖅᑎᐅᑉ ᐊᒻᒪᓗ ᑐᑭᒧᐊᖅᑎᑎᔩᑦ ᐊᒻᒪᓗ ᐊᓯᖏᑦ ᐃᖃᓇᐃᔭᖅᑏᑦ ᑲᒪᒋᒋᐊᖃᖅᑕᒥᖕᓂᒃ 
ᑲᒪᔪᓐᓇᖁᓪᓗᒋᑦ ᐊᑖᓂ ᐱᖁᔭᐅᑉ ᐊᒻᒪᓗ ᐱᖁᔭᕋᓛᑦ ᑎᑎᕋᖅᑕᐅᓯᒪᔪᑦ ᐃᓚᒃᑲᓐᓂᖓᓂ (4).  
 



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑐᓂᓯᔪᓐᓇᕐᓂᖅ ᐱᔪᓐᓇᕐᓂᕐᒥᓂᒃ ᐊᒻᒪᓗ ᓱᓕᕆᐊᒃᓴᒥᓂᒃ 
 (7) ᑲᑎᒪᔨᒃᑯᑦ ᐱᔪᓐᓇᖅᑐᑦ ᐱᔪᒪᒍᑎᒃ ᑐᓂᓯᔪᓐᓇᖅᑐᑦ ᐱᔪᓐᓇᕐᓂᓕᒫᒥᖕᓂᒃ ᐅᕝᕙᓘᓐᓃᑦ 
ᐃᓚᐃᓐᓇᖓᓂᒃ ᑲᒪᒋᔭᕆᒋᐊᖃᖅᑕᒥᖕᓂᒡᓗ ᐊᑖᓂ ᐱᖁᔭᐅᑉ ᐊᒻᒪᓗ ᐱᖁᔭᕋᓛᓂᑦ ᑕᕝᕙᓃᑦᑐᓂ 
ᐃᓚᒃᑲᓐᓂᖓᓂ (4) ᐃᖃᓇᐃᔭᖅᑎᓂᑦ ᓇᓕᐊᓐᓄᑐᐃᓐᓇᖅ ᑲᑎᒪᔨᓄᑦ ᑎᓕᓯᓗᑎᒃ. 
 
ᑐᑭᒧᐊᖅᑎᑎᔩᑦ 

(8) ᑲᑎᒪᔨᒃᑯᑦ ᐱᔪᓐᓇᖅᑐᑦ ᑎᒃᑯᐊᖅᓯᓗᑎᒃ ᐃᓱᐊᖅᓴᐃᔨᓂᒃ, ᒪᓕᒐᓕᕆᔨᓂᒃ 
ᖃᓄᑐᐃᑦᑐᑐᐃᓐᓇᕐᓂᒃ, ᐊᑦᑕᕐᓇᖅᑐᓂᒃ ᖃᐅᔨᓴᐃᔨᓂᒃ ᐊᒻᒪᓗ ᐊᓯᖏᓐᓂᒃ 
ᐱᔪᓐᓇᕐᓂᓕᓪᓚᕆᖕᓂᒃ ᐊᑐᕆᐊᖃᑐᐊᕌᖓᒥᒃ ᐃᑲᔪᖁᓪᓗᒋᑦ ᐊᒻᒪᓗ ᐅᖃᐅᔾᔪᖅᑎᐅᖁᓪᓗᒋᑦ 
ᐊᐅᓚᑕᐅᓂᖓᓂᒃ ᐱᖁᔭᐅᑉ ᐊᒻᒪᓗ ᐱᖁᔭᕋᓛᑦ ᐊᑖᓂ ᐃᓚᒃᑲᓐᓂᖓᓂ (4), ᐊᒻᒪᓗ 
ᓱᓕᕆᐊᕆᔭᐅᔪᑦ ᓴᓈᕆᔭᐅᔪᓪᓗ ᐊᑭᓕᖅᑕᐅᓂᖏᓪᓗ ᐋᕿᒃᑕᐅᔪᑦ ᑲᑎᒪᔨᓄᑦ ᐃᒪᐃᓚᖓᔪᑦ 
ᐊᑭᓕᖅᑕᐅᕙᓪᓗᑎᒃ ᐱᓂᕐᓗᑐᖃᕐᓂᖅᐸᑦ ᑮᓇᐅᔭᖁᑎᖏᓐᓂᑦ. 
 
5. ᐃᒻᒥᑰᖅᑐᒦᑦᑐᖅ ᐃᓚᒃᑲᓐᓂᖓᓂ 3(2) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᓂ: 
 
ᐊᐅᓚᑦᓯᔨᒻᒪᕇᑦ ᑲᑎᒪᔨᖏᑦ 
 (2) ᐱᑕᖃᕐᓂᐊᖅᐳᑦ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᓐᓂᑦ ᐱᓯᒪᔪᓂᑦ ᑲᑎᒪᔨᓂᑦ, 
ᑎᒃᑯᐊᖅᑕᐅᓯᒪᓗᑎᒃ ᒥᓂᔅᑕᒧᑦ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᑲᒪᒋᔭᓕᖕᒥᒃ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᑦᓯᐊᖅ), ᑲᑎᑕᐅᓯᒪᓂᖏᑦ ᐅᖓᑖᓅᓐᖏᓪᓗᑎᒃ 
ᐱᖓᓲᔪᖅᑐᑦ ᐊᑕᐅᓯᕐᓗ (7) ᑲᑎᒪᔨᐅᖃᑕᐅᔪᑦ ᐃᒪᓐᓇ: 

(ᐃ) ᐊᑕᐅᓯᖅ ᐃᓚᒋᔭᐅᔪᖅ ᐃᑦᓯᕙᐅᑕᐅᓗᓂ;  
(ᐱ) ᐅᖓᑖᓅᓐᖏ ᒪᕐᕉᒃ ᐃᓚᒋᔭᐅᔫᒃ ᑖᑦᓱᒪ ᒥᓂᔅᑕᐅᑉ ᐃᓱᒪᒋᔭᖏᒃ 

ᑭᒡᒐᖅᑐᐃᖁᓪᓗᒋᒃ ᐃᓱᒪᒋᔭᐅᔪᓂᑦ ᐃᖅᑲᓇᐃᔭᖅᑎᑦᓯᔪᓄᑦ;  
(ᑎ) ᐅᖓᑖᓅᓐᖏ ᒪᕐᕉᒃ ᐃᓚᒋᔭᐅᔫᒃ ᑖᑦᓱᒪ ᒥᓂᔅᑕᐅᑉ ᐃᓱᒪᒋᔭᖏᒃ 

ᑭᒡᒐᖅᑐᐃᖁᓪᓗᒋᒃ ᐃᓱᒪᒋᔭᐅᔪᓂᑦ ᐃᖅᑲᓇᐃᔭᖅᑎᐅᔪᓂᑦ.  
(ᑭ) ᐅᖓᑖᓅᓐᖏ ᒪᕐᕉᒃ ᐃᓚᒋᔭᐅᔫᒃ ᑖᑦᓱᒪ ᒥᓂᔅᑕᐅᑉ ᐃᓱᒪᒋᔭᖏᒃ 

ᑭᒡᒐᖅᑐᐃᖁᓪᓗᒋᒃ ᐃᓱᒪᒋᔭᐅᔪᓂᑦ ᑭᒃᑯᑐᐃᓐᓇᕐᓄᑦ; 
 

ᐊᐱᖅᓱᐃᓂᖅ ᓄᓇᕗᒥ ᐊᒻᒪᓗ ᓄᓇᕗᒥᐅᓂᒃ ᑎᒃᑯᐊᖅᓯᓂᕐᒥᒃ ᐱᔾᔪᑎᓕᖕᓂᒃ 
(3) ᐃᒪᐃᑉᐸᑦ ᐊᖏᖃᑎᒌᓐᓂᕐᒧᑦ ᒪᓕᓪᓗᒍ ᐃᓗᐊᓂ ᐃᓛᒃᑰᖅᑑᑉ 82.1(1) 

ᐱᒋᐊᖅᑕᐅᓯᒪᓕᖅᐸᑦ,  
(ᐃ) ᒥᓂᔅᑕ ᑎᒃᑯᐊᖅᑕᐅᓗᑎᒃ ᒪᓕᓪᓗᒍ ᐊᑖᓃᑦᑐᖅ ᐃᓗᐊᓂ ᐃᓛᒃᑰᖅᑑᑉ (2) 

ᐊᐱᕆᓚᖓᔪᖅ ᒥᓂᔅᑕᒥᒃ ᓄᓇᕗᑦ ᒐᕙᒪᒃᑯᖏᓐᓂ ᑲᒪᒋᔭᓕᖕᒥᒃ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) 
ᓯᕗᓂᐊᒍᑦ ᑎᒃᑯᐊᖅᓯᓚᐅᓐᖏᑎᓪᓗᒍ ᑲᑎᒪᔨᐅᖃᑕᐅᔪᒥᒃ 
ᐅᖃᐅᓯᕆᔭᐅᔪᒥᒃ ᑎᑎᕋᖅᓯᒪᓂᐅᑉ ᐃᓚᖓᓂ (1)ᐃ; ᐊᒻᒪᓗ 

(ᐱ) ᒪᕐᕉᒃ ᑎᒃᑯᐊᖅᑕᐅᔪᒃ ᐊᑖᓂ ᐃᓚᒃᑲᓐᓂᖓᓂ (1) ᑎᒃᑯᐊᖅᑕᐅᓚᖓᔪᒃ, 
ᐊᖏᖃᑎᒌᒍᑎ ᓱᓕ ᐊᑐᖅᑕᐅᑎᓪᓗᒍ, ᐱᒋᐊᖅᑕᐅᖁᔭᐅᓗᑎᒃ ᒥᓂᔅᑕᒧᑦ 
ᓄᓇᕗᑦ ᒐᕙᒪᒃᑯᖏᓐᓂ ᑲᒪᒋᔭᓕᖕᒥᒃ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ). 



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐊᖏᔪᖅᑳᖓᖅ ᓂᕈᐊᕈᓐᓇᖏᓪᓗᓂ ᐃᓚᒋᔭᐅᓂᖓ 
(4) ᑖᓐᓇ ᐊᖏᔪᖅᑳᖓᑦ ᑲᑎᒪᔩᑦ ᐃᒪᐃᑦᑑᕗᖅ, ᐱᔪᓐᓇᐅᑎᖏᓪᓗᒍ ᐃᓕᔭᐅᓯᒪᓂᖓ 

ᐊᓪᓚᕕᒻᒧᑦ, ᓂᕈᐊᕈᓐᓇᖏᓪᓗᓂ ᐃᓚᒋᔭᐅᓂᕐᒥᓂ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᓐᓄᑦ.  
 
ᐃᒃᓯᕙᐅᑕᐅᑉ ᑐᖏᓕᖓ 

(5) ᐊᐅᓚᑦᓯᔨᒻᒪᕇᑦ ᑲᑎᒪᔨᖏᑦ ᑎᓕᓯᔪᓐᓇᖅᑐᑦ ᐃᓚᒋᔭᐅᔪᒥᑦ ᐅᖃᖅᑕᐅᓯᒪᓂᖓ 
ᒪᓕᓪᓗᒍ ᐃᓗᐊᓃᑦᑐᖅ ᐃᓛᒃᑰᖅᑐᒥ (1)(ᐱ), (ᑎ) ᐅᕝᕙᓗ (ᑭ) ᑐᖏᓕᕆᓂᐊᖅᑕᖓᓂᑦ 
ᐃᑦᓯᕙᐅᑕᐅᑉ. 
 
ᐃᑦᓯᕙᐅᑕᖅ ᑲᑎᒪᔨᕌᓛᖑᔪᓄᑦ ᐃᓚᒋᔭᐅᔪᖅ 

(6) ᑖᓐᓇ ᐃᑦᓯᕙᐅᑕᖅ ᐃᒪᐃᑦᑑᕗᖅ, ᐱᔪᓐᓇᐅᑎᖏᓪᓗᒍ ᐃᓕᔭᐅᓯᒪᓂᖓ ᐊᓪᓚᕕᒻᒧᑦ, 
ᐃᓚᒋᔭᐅᓂᒃᑯᑦ ᓇᓪᓕᐊᓐᓄᑐᐃᓐᓇᖅ ᑲᑎᒪᔨᕌᓛᖑᔪᓄᑦ ᑖᒃᑯᒧᖓ ᐊᐅᓚᑦᓯᔨᒻᒪᕇᑦ 
ᑲᑎᒪᔨᖏᓐᓄᑦ. 
 
ᐃᑦᓯᕙᐅᑕᖅ ᐅᐸᒍᓐᓇᕐᓂᖏᑉᐸᑦ 

(7) ᑖᓐᓇ ᐃᑦᓯᕙᐅᑕᖅ ᐅᐸᒍᓐᓇᕐᓂᖏᑉᐸᑦ ᐅᕝᕙᓗ ᐱᓕᕆᒍᓐᓇᕐᓂᖏᑉᐸᑦ, ᑖᓐᓇ 
ᐃᑦᓯᕙᐅᑕᐅᑉ ᑐᖏᓕᖓ ᑲᒪᑎᑕᐅᓂᐊᖅᐳᖅ ᐃᓂᖓᓂ ᑖᑦᓱᒪ ᐃᑦᓯᕙᐅᑕᐅᑉ. 
 
ᑐᑭᒧᐊᑦᑎᑦᓯᔨᐅᑉ ᐊᓪᓚᕝᕕᒻᒦᓐᓂᖓ 

(8) ᑐᑭᒧᐊᑦᑎᑦᓯᔨ ᑎᒍᒥᐊᕈᓐᓇᖅᑎᑕᐅᕗᖅ ᐊᓪᓚᕝᕕᒻᒥᑦ ᐅᖓᑖᓅᓐᖏᑦᑐᖅ ᐊᕐᕌᒍᐃᑦ 
ᐱᖓᓱᑦ ᐋᖅᑭᑦᓯᒪᓂᖓ ᒪᓕᓪᓗᒍ ᑎᒃᑯᐊᖅᑕᐅᓂᖓᓂ.  
 
ᑎᒃᑯᐊᓕᖅᑭᑦᓯᒍᓐᓇᕐᓂᖅ 

(9) ᒪᓕᒍᑎᒋᓪᓗᒍ ᑖᓐᓇ ᐃᓗᐊᓃᑦᑐᖅ ᐃᓛᒃᑰᖅᑐᒦᑦᑐᖅ (9) ᐊᒻᒪᓗ (10), ᑖᓐᓇ ᒥᓂᔅᑕ 
ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ (2) ᑎᒃᑯᐊᓕᖅᑭᑦᓯᒍᓐᓇᖅᑐᖅ ᑭᓇᑐᐃᓐᓇᕐᒥᑦ 
ᑐᑭᒧᐊᑦᑎᑦᓯᔨᐅᖁᓪᓗᒍ. 
 
ᑭᒡᓕᖃᖅᑎᑕᐅᔪᑦ ᑎᒃᑯᐊᖅᑕᐅᓯᒪᓃᑦ 

(10) ᑖᓐᓇ ᒥᓂᔅᑕ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ (2) ᑎᒃᑯᐊᖅᓯᒍᓐᓇᓐᖏᑦᑐᖅ 
ᑭᓇᑐᐃᓐᓇᕐᒥᑦ ᑐᑭᒧᐊᑦᑎᑦᓯᔨᐅᖁᓪᓗᒍ ᑎᒃᑯᐊᖅᑕᐅᓯᒪᓂᖓ ᓴᖅᑭᖅᐸᑦ ᐱᔨᑦᓯᕐᓂᖓ 
ᑐᑭᒧᐊᑦᑎᑦᓯᔨᐅᖃᑕᐅᓂᖓᑕ ᑐᖏᓕᕇᒥᑦ ᐅᖓᑖᓅᓚᖓᑉᐸᑦ ᐊᕐᕌᒍᐃᑦ ᐱᖓᓲᔪᖅᑐᑦ. 
 
ᑎᒃᑯᐊᖅᑕᐅᓯᒪᓃᑦ ᓄᖃᖅᓯᒪᑲᐃᓐᓇᓚᐅᖅᑎᓪᓗᒍ 

(11) ᑖᓐᓇ ᒥᓂᔅᑕ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ (2) ᑎᒃᑯᐊᖅᓯᒍᓐᓇᖅᑐᖅ 
ᑭᓇᑐᐃᓐᓇᕐᒥᑦ ᑐᑭᒧᐊᑦᑎᑦᓯᔨᐅᖁᓪᓗᒍ ᑭᓇᑐᐃᓐᓇᖅ ᐱᔨᑦᓯᖅᓯᒪᑉᐸᑦ 
ᑐᑭᒧᐊᑦᑎᒃᓯᔨᐅᖃᑕᐅᓂᕐᒧᑦ ᑐᖏᓕᕇᒥᑦ ᑎᑭᓪᓗᒍ ᐊᕐᕌᒍᐃᑦ ᐱᖓᓲᔪᖅᑐᑦ, ᑐᖏᓕᕇᒥᑦ 
ᑎᑭᓪᓗᒍ ᐊᕐᕌᒍᒥᑦ ᐊᑕᐅᓯᕐᒥᑦ ᐊᑑᑎᓐᓂᖅᐸᑦ ᑭᓇᑐᐃᓐᓇᖅ ᐱᔨᑦᓯᓐᖏᑲᐃᓐᓇᕐᓂᖓ 
ᑐᑭᓱᐊᑦᑎᑦᓯᔨᐅᓂᕐᒧᑦ ᑕᐃᒪᓐᖓᓂᑦ ᑐᐃᓕᕇᒥᑦ ᐊᕐᕌᒍᓂᑦ ᐱᖓᓲᔪᖅᑐᐃᑦ ᑎᑭᓪᓗᒋᑦ.  



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑲᑎᒪᓃᑦ 
(12) ᑲᑎᒪᓂᖏᑦ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᑦ ᔭᓗᓇᐃᒦᖃᑦᑕᓚᖓᔪᑦ ᐅᕝᕙᓗ ᐊᓯᐊᓂ 

ᐃᓂᒋᔭᐅᖁᔭᐅᔪᒥ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᓐᓄᑦ ᑐᑭᒧᐊᑦᑎᑦᓯᓂᖏᑦ ᒪᓕᓪᓗᒋᑦ. 
 
ᐊᒥᓲᓂᖏᑕ ᓈᒪᓂᖏᑦ 

(13) ᐊᒥᓲᓂᖅᓴᐅᔪᑦ ᓂᕈᐊᕈᓐᓇᖅᑐᑦ ᑐᑭᒧᐊᑦᑎᑦᓯᔩᑦ ᑎᒃᑯᐊᖅᑕᐅᓯᒪᔪᑦ ᓴᓕᓪᓗᒍ 
ᐊᑖᓃᑦᑐᖅ ᐃᓗᐊᓂ ᐃᓛᒃᑰᖅᑐᒥ (1) ᐋᖅᑭᑦᓯᒍᑕᐅᖃᑦᑕᓚᖓᔪᖅ ᓈᒻᒪᒋᐊᖃᕐᓂᖏᓐᓂᑦ.  
 
ᐊᑭᓕᖅᓱᖅᑕᐅᓃᑦ 

(14) ᑖᒃᑯᐊ ᐊᑭᓕᖅᓱᖅᑕᐅᓂᖏᑦ ᑐᑭᒧᐊᑦᑎᑦᓯᔩᑦ, ᐊᓯᖏᑦ ᐊᖏᔪᖅᑳᖓᑕ, 
ᐋᖅᑭᑦᑕᐅᖃᑦᑕᓚᖓᔪᑦ ᒪᓕᒐᓕᐊᖑᓯᒪᔪᓄᑦ ᐱᖁᔭᕐᒥᑦ ᐱᓯᒪᓗᑎᒃ ᐊᒻᒪᓗ ᐊᑭᓕᖅᑕᐅᓗᑎᒃ 
ᑕᕝᕙᓐᖓᑦ ᐱᓂᕐᓗᑦᑐᐃᑦ ᑮᓇᐅᔭᖁᑎᖏᓐᓂᑦ. 
 
ᐱᒃᓴᖅᑐᓂᖏᑦ ᐊᒻᒪᓗ ᓱᓕᕆᐊᖏᑦ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᑦ 

(15) ᐊᐅᓚᑦᓯᔨᒻᒪᕇᑦ ᑲᑎᒪᔨᖏᑦ 
(ᐃ) ᐃᒪᐃᓚᖓᕗᑦ 

(i) ᐋᖅᑮᓗᑎᒃ ᐊᑐᐊᒐᓂᒃ ᑕᒪᓐᓇ ᐱᖁᔭᖅ ᐊᑐᓕᖅᑎᑕᐅᖁᓪᓗᒍ, 
ᐃᓚᖃᕐᓗᓂ ᐊᑐᐊᒐᒥᒃ ᐊᑐᖅᑎᑎᒍᑕᐅᓇᔭᖅᑐᒥᒃ 
ᐊᐱᖅᓱᕈᑕᐅᓇᔭᖅᑐᒥᒃ ᐃᓄᖕᓄᑦ ᑕᒪᑐᒧᖓ ᐱᔭᕐᒧᑦ 
ᐊᒃᑐᖅᑕᐅᓇᔭᖅᑐᓂᒃ, 

(ii) ᕿᒥᕐᕈᕙᓪᓗᑎᒃ ᐊᒻᒪᓗ ᐊᖏᕈᓐᓇᕐᓗᑎᒃ ᐊᐅᓚᑕᐅᔪᓂᑦ ᐊᒻᒪᓗ 
ᐊᐅᓚᑦᓯᔾᔪᑕᐅᔪᓂᑦ ᐊᑐᐊᒐᖏᓐᓄᑦ ᑲᑎᒪᔩᑦ, ᐊᒻᒪᓗ 

(iii) ᐋᕿᒃᓱᐃᓗᑎᒃ ᐊᕐᕌᒍᑕᒫᖅᓯᐅᑏᑦ ᐊᐅᓚᑦᓯᔾᔪᑎᖏᓐᓂᑦ ᐊᒻᒪᓗ 
ᐊᑭᑐᔫᑎᓄᑦ ᑮᓇᐅᔭᖁᑎᒋᔭᐅᔪᓂᑦ ᑲᑎᒪᔨᓄᑦ, 

(ᐱ) ᑲᒪᔨᐅᓗᑎᒃ ᑕᐃᒫᑦᓯᐊᖅ ᐊᑐᖅᑕᐅᓕᕋᓗᐊᕐᒪᖔᑕ ᑮᓇᐅᔭᐃᑦ 
ᑐᓂᔭᐅᓯᒪᔪᑦ ᐱᓂᕐᓗᑦᑐᖃᖅᑐᒥᓂᐅᑎᓪᓗᒍ ᑐᕌᖓᑎᑕᐅᔪᓂᑦ; ᐊᒻᒪᓗ 

(ᑎ) ᐃᒪᐃᒍᓐᓇᖅᑐᑦ ᐊᑐᓕᖅᑎᑦᓯᓗᑎᒃ ᒪᓕᒐᕋᓛᓂᑦ ᐊᒻᒪᓗ 
ᐊᑐᓕᖅᑎᑦᓯᓗᑎᒃ ᐱᖁᔨᕗᖔᕈᑎᓂᑦ ᐱᔾᔪᑎᒋᓪᓗᒋᑦ 
ᑮᓇᐅᔭᓕᐅᕈᑕᐅᒐᓱᐊᕆᐊᓖᑦ ᐊᒻᒪᓗ ᑲᒪᒋᔭᐅᔭᕆᐊᓖᑦ ᑲᑎᒪᔨᓄᑦ 
ᐊᒻᒪᓗ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᓐᓄᑦ.  

 
6. ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᖅ ᐃᓚᒃᑲᓐᓂᖓᓂ 5(2): 
 
ᐊᑐᕐᓗᑎᒃ ᑲᒪᑦᓯᐊᕐᓂᕐᒥᒃ ᐱᒋᐊᖃᕐᓂᖏᑦ ᑐᑭᒧᐊᖅᑎᑎᔩᑦ 

(3) ᐊᑐᓂᑦ ᑐᑭᒧᐊᑦᑎᑦᓯᔩᑦ, ᐊᑐᕐᓗᑎᒃ ᐱᔪᓐᓇᐅᑎᒥᓂᑦ ᐊᒻᒪᓗ ᑲᒪᒋᔭᕆᐊᖃᖅᑕᒥᓂᑦ 
ᐱᓕᕆᐊᖑᔭᕆᐊᓕᓐᓂᒃ, ᐃᒪᐃᓐᓂᐊᖅᐳᑦ 

(ᐃ) ᐱᓂᕆᐊᕐᓂᖃᕐᓗᑎᒃ ᓱᓕᑦᓯᐊᖅᑐᒃᑯᑦ ᐊᒻᒪᓗ ᐱᓇᓱᐊᑦᓯᐊᓂᒃᑯᑦ 
ᐅᑉᐱᕈᓱᑦᓯᐊᕐᓗᑎᒃ ᑕᐅᑐᓪᓗᑎᒃ ᐱᒻᒪᕆᐅᑎᑕᖏᓐᓂᑦ ᑲᑎᒪᔩᑦ. ᐊᒻᒪᓗ 

(ᐱ) ᐊᑐᕐᓗᑎᒃ ᑲᒪᑦᓯᐊᕐᓂᕐᒥᑦ, ᐊᔪᐃᓐᓴᑦᓯᐊᕐᓗᑎᒃ ᐊᒻᒪᓗ ᐱᔪᓐᓇᖅᑕᒥᓂᑦ 
ᐊᑲᐅᓛᒃᑯᑦ ᐊᑐᖅᑕᐅᒐᔪᑦᑐᓂᑦ ᑭᓇᑐᐃᓐᓇᕐᒧᑦ ᐊᔾᔨᐅᑎᑦᓯᓂᒃᑯᑦ 
ᖃᓄᐃᓐᓂᐅᔪᖅ ᒪᓕᓪᓗᒍ. 

ᑐᓐᖓᕕᖃᕐᓂᖅ ᐅᓂᒃᑳᓂᒃ ᑎᑎᕋᖅᓯᒪᔪᓂᒡᓗ 
(4) ᑐᑭᒧᐊᑦᑎᑦᓯᔨ ᐸᓯᔭᑦᓴᐅᓐᖏᓚᖅ ᓯᖁᒥᑦᓯᔪᖃᕐᓂᖅᐸᑦ ᐱᓕᕆᐊᖑᔭᕆᐊᓕᒻᒥᑦ 

ᐊᑖᓃᑦᑐᖅ ᒪᓕᓪᓗᒍ ᐃᓗᐊᓖᑦᑐᖅ ᐃᓛᒃᑰᖅᑐᒥ (3) ᑖᓐᓇ ᑐᑭᒧᐊᑦᑎᑦᓯᔨ ᑐᓐᖓᕕᖃᕐᓂᖅᐸᑦ 
ᐱᓇᓱᐊᑦᓯᐊᕐᓂᕐᒥᑦ ᐅᑉᐱᕈᓱᓐᓂᒃᑯᑦ ᐱᓕᕆᔪᒥᓂᐅᑎᓪᓗᒍ ᐅᑯᓂᖓ 

(ᐃ) ᑮᓇᐅᔭᐃᑦ ᓇᓕᖅᑲᖏᑦ ᑖᒃᑯᓄᖓ ᑭᒃᑯᑐᐃᓐᓇᕐᓂᑦ ᑲᑎᒪᔩᑦ 
ᑭᒡᒐᖅᑐᖅᑕᐅᑎᓪᓗᒋᑦ ᑲᒪᔨᐅᑎᑕᐅᔪᒧᑦ ᑲᑎᒪᔨᓄᑦ, ᐅᕝᕙᓗ 
ᑎᑎᕋᖅᓯᒪᔪᑎᒍᑦ ᐅᓂᒃᑳᓕᐊᖑᓯᒪᔪᑦ ᓈᓴᐃᔨᖁᑎᖏᓐᓄᑦ ᑲᑎᒪᔩᑦ, 
ᐃᓚᐃᓐᓈᖏᓐᓂᒃᑯᑦ ᑕᑯᑦᓴᐅᑎᑕᐅᑎᓪᓗᒋᑦ ᑮᓇᐅᔭᖏᑕ 
ᖃᓄᐃᓕᖓᓂᖏᑦ ᑖᒃᑯᐊ ᑲᑎᒪᔩᑦ; ᐅᕝᕙᓘᓐᓃᑦ 

(ᐱ) ᐅᓂᒃᑳᓕᐊᕆᓯᒪᔭᖏᑦ ᒪᓕᒐᓕᕆᓂᕐᒧᑦ ᐃᑲᔪᖅᑎᐅᑉ, ᓈᓴᐃᔨᐅᑉ, 
ᐊᐅᓚᓂᖏᓐᓂᑦ ᑲᒪᔨᐅᑉ ᖃᓄᐃᓕᖓᓂᖏᓐᓂᒃ ᖃᐅᔨᓴᖅᑎᐅᑉ 
ᐊᑭᒋᓇᔭᓐᖓᐊᖅᑕᖏᓐᓂᑦ ᐅᕝᕙᓗ ᐊᓯᖏᑦ ᑭᒃᑯᑐᐃᓐᓇᐃᑦ ᐃᓂᖃᖅᑐᑦ 
ᐱᓕᕆᐊᖃᕐᓂᒃᑯᑦ ᓱᓕᔪᕆᔭᐅᓂᒃᑯᑦ ᐅᓂᒃᑳᓕᐊᒥᓂᖏᓐᓄᑦ.  

 
7. ᐃᓗᐊᓃᑦᑐᖅ ᐃᓛᒃᑰᖅᑑᑉ 6 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᓂ:  
 
ᐊᖏᔪᖅᑳᖅ 
6. (1) ᐊᐅᓚᑦᓯᔨᒻᒪᕇᑦ ᑲᑎᒪᔨᖏᑦ ᑎᒃᑯᐊᖅᓯᓂᐊᖅᑐᑦ ᑭᓇᑐᐃᓐᓇᕐᒥᑦ ᐊᖏᔪᖅᑳᖑᖁᓪᓗᒍ 
ᑲᑎᒪᔨᓄᑦ. 
 
ᐱᒃᓴᖅᑐᓂᖏᑦ, ᓱᓕᕆᐊᒃᓴᖏᑦ ᐊᒻᒪᓗ ᓇᓗᓇᐃᖅᑕᐅᓯᒪᓂᖓ ᐊᖏᔪᖄᑉ 

(2) ᑖᓐᓇ ᐊᖏᔪᖅᑳᖅ 
(ᐃ) ᓯᕗᓕᖅᑎᒻᒪᕆᐅᓂᐊᖅᑐᖅ ᑖᒃᑯᓄᖓ ᑲᑎᒪᔨᓄᑦ; 
(ᐱ) ᖃᐅᔨᒃᑲᐃᖃᑦᑕᕆᐊᖃᓚᖓᔪᖅ ᐊᒻᒪᓗ ᑐᓴᖅᑎᑦᓯᓗᓂ ᐊᐅᓚᑦᓯᔨᒻᒪᕇᑦ 

ᑲᑎᒪᔨᖏᓐᓂᑦ ᐊᐅᓚᓂᖏᓐᓂᑦ, ᐸᕐᓇᒋᐊᓕᓐᓂᒃ ᐊᒻᒪᓗ 
ᐱᕙᓪᓕᐊᒋᐊᖃᕐᓂᖏᓐᓂᑦ ᑲᒪᒋᔭᕆᐊᖃᖅᑕᖏᑕ ᑲᑎᒪᔩᑦ; 

(ᑎ) ᐱᓕᕆᐊᖃᕆᐊᖃᖅᑐᑦ ᐊᑐᓕᖅᑎᑕᐅᒋᐊᓕᓐᓂᒃ ᐊᑐᐊᒐᐃᑦ 
ᓴᖅᑭᖅᑕᐅᓂᖏᑦ ᒪᓕᓪᓗᒋᑦ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᑕ; 

(ᑭ) ᐃᖅᑲᓇᐃᔭᖅᑎᐅᖃᑕᐅᓪᓗᓂ ᓇᓗᓇᐃᖅᑕᐅᓯᒪᓪᓗᓂ ᐃᓚᒋᔭᐅᓂᖓ 
ᑭᒃᑯᑐᐃᓐᓇᕐᓄᑦ ᐱᔨᑦᓯᖅᑐᓂᒃ ᓄᓇᑦᓯᐊᑉ ᒐᕙᒪᒃᑯᖓᓐᓂ 

(ᒋ) ᓇᓗᓇᐃᑦᑯᑕᖃᖅᐳᖅ ᐊᒻᒪᓗ ᐱᓕᕆᐊᑦᓴᖃᖅᑐᓂ ᑐᖏᓕᐊᑕ 
ᐃᓱᒪᑕᕆᔭᐅᔫᑉ ᐊᑖᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖓᑦ 
(ᓄᓇᑦᓯᐊᕐᒥ); ᐊᒻᒪᓗ 

(ᒥ) ᑲᔪᓯᑎᑦᓯᒋᐊᖃᖅᐳᖅ ᑲᒪᒋᔭᐅᔭᕆᐊᓕᓐᓂᒃ ᐊᒻᒪᓗ ᐱᓕᕆᐊᖑᒋᐊᓕᓐᓂᒃ 
ᑎᓕᔭᐅᓯᒪᓂᓂ ᒪᓕᓪᓗᒋᑦ ᑖᑦᓱᒧᖓ ᐊᖏᔪᖅᑳᖓᓐᓄᑦ ᐊᐅᓚᑦᓯᔨᒻᒪᕇᑦ 
ᑲᑎᒪᔨᖏᓐᓄᑦ. 

ᑐᓂᓯᔪᓐᓇᕐᓂᖅ ᐱᔪᓐᓇᕐᓂᕐᒥᓂᒃ 
(3) ᑖᓐᓇ ᐊᖏᔪᖅᑳᖅ ᑐᓂᓯᔪᓐᓇᖅᑐᖅ ᐱᔪᓐᓇᕐᓂᕐᒥᓂᑦ ᐊᒻᒪᓗ ᐱᓕᕆᐊᖑᒋᐊᓕᓐᓂᒃ 

ᐃᖅᑲᓇᐃᔭᖅᑎᖏᓐᓄᑦ ᑲᑎᒪᔩᑦ. 
 
8. (1) ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᑎᑎᕋᕐᖓᐅᑎᐅᑉ ”ᐊᔪᐃᓐᓇᕆᐊᕈᑕᐅᔪᓂᑦ 
ᑭᓪᓕᓯᓂᐊᖅᑎᑦ”: 
 
7.1. (.01) ᐊᔪᐃᓐᓇᕆᐊᕈᑕᐅᔪᓂᑦ ᑭᓪᓕᓯᓂᐊᖅᑎᑦ ᓯᕗᓂᐊᒍᑦ ᐋᕿᒃᑕᐅᓚᐅᖅᑐᖅ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) ᓱᓕ ᐃᖏᕐᕋᑎᑕᐅᔪᖅ, ᐊᒻᒪᓗ 
ᐃᒪᓐᓇ ᐋᕿᒃᑕᐅᓯᒪᓪᓗᓂ ᑎᒃᑯᐊᖅᑕᐅᓯᒪᔪᑦ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ):  

(ᐃ) ᒪᕐᕉᖕᓂᒃ ᑲᑎᒪᔨᓂᒃ ᒥᓂᔅᑕᒧᑦ ᐊᑲᐅᒋᔭᐅᓂᖃᖅᑐᓄᑦ; ᐊᒻᒪᓗ  
(ᐱ) ᐊᓯᒃᑲᓐᓂᖏᓐᓂᒃ ᑲᑎᒪᔨᓂᒃ ᒥᓂᔅᑕᒧᑦ ᐊᑲᐅᒋᔭᐅᓂᖃᖅᑐᓄᑦ,  

(i) ᖃᑦᓯᐅᓂᖏᑦ ᑲᑎᒪᔩᑦ ᑎᒃᑯᐊᖅᑕᐅᔪᑦ ᐱᖁᔭᐅᓯᒪᔪᑦ 
ᐃᖃᓇᐃᔭᖅᑐᓂᑦ, ᐊᒻᒪᓗ  

(ii) ᑲᑎᒪᔩᑦ ᑎᒃᑯᐊᖅᑕᐅᓯᒪᔪᑦ ᐱᖁᔭᐅᓯᒪᓪᓗᑎᒃ 
ᐃᖃᓇᐃᔭᖅᑎᖃᖅᑎᐅᔪᓄᑦ.  

 
(2) ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᖅ ᐃᓚᒃᑲᓐᓂᖓᓂ (1):  

 
ᐊᐱᖅᓱᐃᓂᖅ ᓄᓇᕗᒥ 

(1.1) ᐊᑭᖃᑎᒌᖕᓂᒃᑯᑦ ᐊᑖᓂ ᐃᓚᒃᑲᓐᓂᖓᓂ 82.1(1) ᐊᑐᖅᑕᐅᓗᓂ, ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᑦᓯᐊᖅ ) ᐊᐱᖅᓱᓚᖓᔪᖅ 
ᒥᓂᔅᑕᒥᒃ ᓄᓇᕗᑦ ᒐᕙᒪᒃᑯᖓᓐᓂ ᑲᒪᔪᒥᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ 
(ᓄᓇᕗᑦ) ᓯᕗᓂᐊᒍᑦ ᑎᒃᑯᐊᖅᓯᓚᕐᓇᓂ ᐊᔪᐃᓐᓇᕆᐊᖅᑎᐅᓪᓗᑎᒃ ᑭᒡᓕᓯᓂᐊᖅᑎᓂᒃ ᐊᑖᓂ 
(.01). 
 

(3) ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᖅ ᐃᓚᒃᑲᓐᓂᖓᓂ (2): 
 
ᑭᒡᓕᖃᖅᑐᑦ 

(2.1.) ᑭᓇᑐᐃᓐᓇᖅ ᑎᒃᑯᐊᖅᑕᐅᔪᓐᓇᓐᖏᑦᑐᖅ ᐊᔪᐃᓐᓇᕆᐊᕈᑕᐅᔪᓂᑦ 
ᑭᓪᓕᓯᓂᐊᖅᑎᓄᑦ ᐊᑖᓂ ᐃᓚᒃᑲᓐᓂᖓᓂ (.01) ᑖᓐᓇ ᐃᒪᐃᑉᐸᑦ  

(ᐃ) ᑐᑭᒧᐊᖅᑎᑎᔨᐅᒃᐸᑦ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓂ: ᐅᕝᕙᓘᓐᓃᑦ  
(ᐱ) ᐃᓚᒋᔭᐅᒃᐸᑦ ᕿᒥᕐᕈᔨᐅᓪᓗᑎᒃ ᑲᑎᒪᔨᕋᓛᖏᓐᓄᑦ ᑎᒃᑯᐊᖅᑕᐅᓯᒪᔪᓂ 

ᐊᑖᓂ ᐃᓚᖓ 24 ᐅᕝᕙᓘᓐᓃᑦ 64.  
 
ᑲᑎᒪᔩᑦ ᑲᑎᒪᔨᐅᓂᖏᑦ  

(2.2.) ᑲᑎᒪᔨᐅᔪᖅ ᐊᔪᐃᓐᓇᕆᐊᕈᑕᐅᔪᓂᑦ ᑭᓪᓕᓯᓂᐊᖅᑎᖅᑎᓂ  
(ᐃ) ᑎᒃᑯᐊᖅᑕᐅᓯᒪᔪᖅ ᐅᖓᑖᓅᓐᖏᑦᑐᖅ ᐊᕐᕌᒍᐃᑦ ᐱᖓᓱᑦ ᐋᖅᑭᑦᓯᒪᓂᖓ 

ᑎᒃᑯᐊᖅᑕᐅᓂᖓᓂ ᒪᓕᓪᓗᒍ; ᐊᒻᒪᓗ  

(ᐱ) ᒪᓕᒡᓗᒍ ᐃᓚᒃᑲᓐᓂᖏᑦ (3.1.) ᐊᒻᒪᓗ (3.2), ᐃᓱᓕᕝᕕᖓᓂ 
ᑎᒃᑯᐊᖅᑕᐅᑲᓐᓂᕈᓐᓇᖅᑐᖅ ᐊᓪᓚᕝᕕᒻᒥ 

 
(4) ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᖅ ᐃᓚᒃᑲᓐᓂᖓᓂ (3): 

 
ᑭᒡᓕᖃᖅᑎᑕᐅᔪᖅ ᑎᒃᑯᐊᖅᓯᓂᖅ 

(3.1) ᑖᓐᓇ ᒥᓂᔅᑕ ᑎᒃᑯᐊᖅᓯᒍᓐᓇᓐᖏᑦᑐᖅ ᑭᓇᑐᐃᓐᓇᕐᒥᑦ ᐃᓚᒋᔭᐅᖁᓪᓗᒍ 
ᑭᓪᓕᓯᓂᐊᖅᑎᓄᑦ ᑎᒃᑯᐊᖅᑕᐅᓯᒪᓂᖓ ᓴᖅᑭᖅᐸᑦ ᐱᔨᑦᓯᕐᓂᖓ ᐃᓚᒋᔭᐅᖃᑕᐅᓂᖓᓄᑦ 
ᑭᓪᓕᓯᓂᐊᖅᑎᓄᑦ ᑐᖏᓕᕇᒥᑦ ᐅᖓᑖᓅᓚᖓᑉᐸᑦ ᐊᕐᕌᒍᐃᑦ ᐱᖓᓲᔪᖅᑐᑦ. 
 
ᐱᔨᑦᓯᓐᖏᑲᐃᓐᓇᓚᐅᖅᑎᓪᓗᒍ ᑎᒃᑯᐊᖅᑕᐅᓂᖓ 

(3.2) ᑖᓐᓇ ᒥᓂᔅᑕ ᑎᒃᑯᐊᖅᓯᒍᓐᓇᖅᑐᖅ ᑭᓇᑐᐃᓐᓇᕐᒥᑦ ᐃᓚᒋᔭᐅᖁᓪᓗᒍ 
ᑭᓪᓕᓯᓂᐊᖅᑎᓄᑦ ᑭᓇᑐᐃᓐᓇᖅ ᐱᔨᑦᓯᖅᓯᒪᑉᐸᑦ ᐃᓚᒋᔭᐅᓂᒃᑯᑦ ᑭᓪᓕᓯᓂᐊᖅᑎᐅᓂᕐᒥᑦ 
ᑐᖏᓕᕇᒥᑦ ᑎᑭᓪᓗᒍ ᐊᕐᕌᒍᐃᑦ ᐱᖓᓲᔪᖅᑐᑦ, ᑐᖏᓕᕇᒥᑦ ᑎᑭᓪᓗᒍ ᐊᕐᕌᒍᒥᑦ ᐊᑕᐅᓯᕐᒥᑦ 
ᐊᑑᑎᓐᓂᖅᐸᑦ ᑭᓇᑐᐃᓐᓇᖅ ᐱᔨᑦᓯᓐᖏᑲᐃᓐᓇᕐᓂᖓ ᑐᑭᓱᐊᑦᑎᑦᓯᔨᐅᓂᕐᒧᑦ ᑕᐃᒪᓐᖓᓂᑦ 
ᑐᐃᓕᕇᒥᑦ ᐊᕐᕌᒍᓂᑦ ᐱᖓᓲᔪᖅᑐᐃᑦ ᑎᑭᓪᓗᒋᑦ.  
 
9. ᐃᒻᒥᑰᖅᑐᒦᑦᑐᖅ ᐃᓚᒃᑲᓐᓂᖓᓂ 7.2 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᓂ: 
 
ᐊᑭᓕᖅᓱᖅᑕᐅᓃᑦ 
7.2. (1) ᑖᒃᑯᐊ ᐊᑭᓕᖅᓱᖅᑕᐅᓂᖏᑦ ᐃᓚᒋᔭᐅᖃᑕᐅᔪᑦ ᐊᔪᐃᓐᓇᕆᐊᕈᑕᐅᔪᓂᑦ 
ᑭᓪᓕᓯᓂᐊᖅᑎᓄᑦ ᐋᖅᑭᓱᖅᑕᐅᖃᑦᑕᓂᐊᖅᐳᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᑦ 
ᐋᕿᒃᓯᒪᓂᖓ ᒪᓕᒃᑕᐅᓗᓂ ᐊᒻᒪᓗ ᐊᑭᓕᖅᑕᐅᓪᓗᑎᒃ ᐱᓂᕐᓗᑐᖃᕐᓂᖅᐸᑦ ᑮᓇᐅᔭᖁᑎᖏᓐᓂᑦ. 
 
ᐃᖃᓇᐃᔭᖅᑏᑦ 
 (2) ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) 
ᐱᔪᓚᒍᓂ ᐃᒪᐃᒋᓐᓇᖅᑐᖅ ᑎᒃᑯᐊᖅᓯᓗᓂ ᐃᖃᓇᐃᔭᖅᑎᓂᒃ ᐃᓱᒪᒋᔭᒥᓂᒃ ᐊᐅᓚᑦᓯᔭᐅᓂᖓᓄᑦ 
ᑲᒪᒋᔭᐅᒋᐊᓖᑦ ᐊᔪᐃᓐᓇᕆᐊᕈᑕᐅᔪᓂᒃ  
 
ᓇᓗᓇᐃᖅᑕᐅᓯᒪᓂᖏᑦ ᐃᖃᓇᐃᔭᖅᑏᑦ 
 (3) ᐃᖃᓇᐃᔭᖅᑎ ᑎᒃᑯᐊᖅᑕᐅᔪᖅ ᐊᑖᓂ ᐃᓚᒃᑲᓐᓂᖓᓂ (2) ᐃᖃᓇᐃᔭᖅᑎᐅᔪᖅ 
ᑭᒃᑯᓗᒃᑖᓄᑦ ᐱᔨᑦᓯᖅᑎᐅᔪᓄᑦ ᓄᓇᕗᑦ ᒐᕙᒪᒃᑯᖓᓐᓂ. 
 
ᑐᑭᒧᐊᖅᑎᑎᔩᑦ 
 (4) ᐊᔪᐃᓐᓇᕆᐊᖅᑏᑦ ᑭᒡᓕᓯᓂᐊᖅᑎᐅᓪᓗᑎᒃ ᑳᓐᑐᓛᖃᖅᑎᑎᔪᓐᓇᖅᑐᑦ ᓘᒃᑖᓂᒃ ᐊᒻᒪᓗ 
ᒪᓕᒐᓕᕆᔨᐅᔪᓂᒃ ᐃᑲᔪᖅᑕᐅᖁᓪᓗᒋᑦ ᐊᔪᐃᓐᓇᕆᐊᖅᑏᑦ ᑭᒡᓕᓯᓂᐊᖅᑎᐅᓪᓗᑎᒃ.   
 
ᐊᑭᖏᑦ ᐊᐅᓚᑦᓯᔾᔪᑎᐅᔪᑦ 

(5) ᐊᑭᖏᑦ ᐊᐅᓚᑦᓯᔾᔪᑎᐅᔪᑦ ᑖᒃᑯᓄᖓ ᐊᔪᐃᓐᓇᕆᐊᕈᑎᖏᓐᓄᑦ ᑭᓪᓕᓯᓂᐊᖅᑏᑦ, 
ᐱᔭᐅᖃᑕᐅᓪᓗᑎᒃ ᐊᑭᓕᖅᓱᖅᑕᐅᓂᖏᑦ ᐃᖅᑲᓇᐃᔭᖅᑎᖏᑦ ᑎᒃᑯᐊᖅᑕᐅᔪᑦ ᐊᑖᓂ 

ᐃᓚᒃᑲᓐᓂᖓᓂ (2), ᓈᒻᒪᒋᔭᐅᓂᖏᑦ ᒪᓕᓪᓗᒋᑦ ᐊᐅᓚᑦᓯᔨᒻᒪᕇᑦ ᑲᑎᒪᔨᖏᓐᓄᑦ, 
ᐊᑭᓕᖅᑕᐅᕙᓪᓗᑎᒃ ᐱᓂᕐᓗᑐᖃᕐᓂᖅᐸᑦ ᑮᓇᐅᔭᖁᑎᖏᓐᓂᑦ. 
 
10. ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᑉ 7.9: 

 
ᐃᓚᖓ 1.2  

ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖏᑦ 
 
ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᔭᖓᑦ ᐊᒻᒪᓗ ᑐᖏᓕᖏᑦ  
7.91. (1) ᑖᓐᓇ ᒥᓂᔅᑕ ᑎᒃᑯᐊᖅᓯᓂᐊᖅᐳᖅ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᓂᐊᖅᑕᖓᓂᑦ 
ᐊᒻᒪᓗ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᑐᖏᓕᐅᔪᓂᒃ ᐃᖃᓇᐃᔭᖅᑏᑦ ᖃᐅᔨᒪᔨᑕᖏᓐᓄᑦ.  
 
ᐅᓂᒃᑳᖃᑦᑕᕐᓂᐊᕐᓂᖅ 
 (2) ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᓂᐊᖅᑕᖓᑦ ᐅᓂᒃᑳᖃᑦᑕᕐᓂᐊᖅᑐᖅ ᒥᓂᔅᑕᒧᑦ.  
 
ᐃᖅᑲᓇᐃᔭᖅᑎᐅᓐᖏᑦᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
 (3) ᑖᓐᓇ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᓂᐊᖅᑕᖓᑦ ᐊᒻᒪᓗ ᑐᖏᓕᖏᑦ 
ᐃᖅᑲᓇᐃᔭᖅᑎᐅᓐᖏᓚᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  
ᐊᑭᓕᖅᓱᖅᑕᐅᓃᑦ 
 (4) ᑖᒃᑯᐊ ᐊᑭᓕᖅᓱᖅᑕᐅᓂᖏᑦ ᐊᒻᒪᓗ ᐊᑭᓕᖅᓱᕆᐊᓖᑦ ᐃᖅᑲᓇᐃᔭᑏᑦ 
ᖃᐅᔨᒪᔨᑕᖏᓐᓄᑦ ᐊᒻᒪᓗ ᑐᖏᓕᖏᓐᓄᑦ, ᓈᒻᒪᒋᔭᐅᓂᖓ ᒪᓕᓪᓗᒍ ᐊᐅᓚᑦᓯᔨᒻᒪᕇᑦ 
ᑲᑎᒪᔨᖏᓐᓄᑦ, ᐊᑭᓕᖅᑕᐅᖃᑦᑕᓂᐊᖅᐳᑦ ᐱᓂᕐᓗᑐᖃᕐᓂᖅᐸᑦ ᑮᓇᐅᔭᖁᑎᖏᓐᓂᑦ. 
 
ᐊᖏᖃᑎᒌᒍᑎᖃᕐᓂᖅ ᓄᓇᕗᑦ ᒐᕙᒪᒃᑯᖓᓐᓂᒃ  
 (5) ᑖᒃᑯᐊ ᑲᑎᒪᔩᑦ ᐊᖏᖃᑎᒌᓐᓂᕐᒨᕈᓐᓇᖅᑐᑦ ᐱᖃᑎᖃᕐᓗᑎᒃ ᒐᕙᒪᒃᑯᖏᓐᓂᑦ 
ᓄᓇᕗᒥᐅᑉ ᐱᔾᔪᑎᒋᓪᓗᒋᑦ ᑮᓇᐅᔭᐃᑦ ᐊᒻᒪᓗ ᐊᐅᓚᑕᐅᓂᖏᑦ ᐊᓪᓚᕝᕕᖓᑕ ᐃᖅᑲᓇᐃᔭᖅᑏᑦ 
ᖃᐅᔨᒪᔨᑕᖓᑕ.  
 
ᐃᒪᐃᓐᓂᐊᕐᓂᖏᑦ 
 (6) ᑖᓐᓇ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᑦ ᐃᒪᐃᓐᓂᐊᖅᐳᖅ, ᐱᖁᔭᐅᓂᖓ ᒪᓕᓪᓗᒍ, 

(ᐃ) ᐃᑲᔪᕐᓗᓂ ᑭᓇᑐᐃᓐᓇᕐᒥᑦ ᑖᑦᓱᒥᖓ ᐅᕝᕙᓗ ᐃᒪᐃᑦᓯᒪᔪᒥᑦ 
ᑐᑦᓯᕋᖅᑐᒥᓪᓘᓐᓃᑦ ᑐᑦᓯᕋᖅᓯᒪᔪᒥᓪᓘᓐᓃᑦ ᐃᑲᔪᖅᑕᐅᒍᒪᓂᕐᒧᑦ ᐊᑖᓂ 
ᒪᓕᓪᓗᒍ ᐆᒪ ᐱᖁᔭᐅᑉ, ᑭᓯᐊᓂ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᑦ 
ᐃᓱᒪᒋᔭᖃᕐᓂᖅᑲᑕ ᑖᓐᓇ ᑐᑦᓯᕋᖅᑕᐅᔪᖅ ᐱᔾᔪᑎᖃᓐᖏᒋᐊᖓ; ᐊᒻᒪᓗ 

(ᐱ) ᖃᐅᔨᒃᑲᐃᓗᓂ ᐃᖅᑲᓇᐃᔭᖅᑎᓂᑦ ᐊᒻᒪᓗ ᐸᐸᑕᖏᓐᓂᑦ 
ᑐᑦᓯᕋᐅᑎᑕᖃᕆᐊᖓ ᐊᒻᒪᓗ ᐊᐅᓚᑕᐅᓂᖏᓐᓂᑦ ᐆᒧᖓ ᐱᖁᔭᕐᒧᑦ, 
ᐊᒻᒪᓗ ᑖᒃᑯᐊ ᒪᓕᒐᓕᐊᖑᔪᑦ ᐱᖁᔭᓂᑦ ᐱᓯᒪᔪᑦ ᐊᒻᒪᓗ 
ᓇᓪᓕᐊᑐᐃᓐᓇᖅ ᐃᓱᒪᓕᐊᖑᔪᑦ ᐊᑖᓂ ᑖᒃᑯᐊ.  

ᐱᑕᖃᖅᑎᑦᓯᒋᐊᓖᑦ ᑎᑎᕋᖅᓯᒪᔪᓂᒃ 
 (7) ᑖᒃᑯᐊ ᑲᑎᒪᔩᑦ ᐃᒪᐃᓐᓂᐊᖅᐳᑦ, ᑎᑎᕋᖅᓯᒪᔪᑎᒍᑦ ᐊᖏᖅᑕᐅᓯᒪᓗᑎᒃ ᑐᑦᓯᕋᖅᑐᒧᑦ, 
ᐱᑕᖃᖅᑎᑦᓯᒋᐊᓖᑦ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᓐᓄᑦ ᓇᓪᓕᐊᓐᓂᑐᐃᓐᓇᖅ ᑎᑎᖅᑲᓂᑦ 
ᐱᓯᒪᑦᓯᓐᓂᕈᑎᒃ ᐊᑦᑐᐊᓂᖃᖅᑐᓂᑦ ᑖᑦᓱᒧᖓ ᑐᑦᓯᕋᖅᑕᐅᔪᒧᑦ. 
 
ᑭᒡᒐᖅᑐᐃᓂᖃᕐᓂᖅ ᐃᖅᑲᓇᐃᔭᖅᑏᑦ ᖃᐅᔨᒪᔨᖓᓄᑦ  
 (8) ᑖᓐᓇ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᑦ ᐃᒪᐃᒍᓐᓇᖅᑐᖅ, ᐃᒪᐃᑉᐸᑦ ᑖᑦᓱᒪ 
ᐃᓱᒪᒋᔭᖓ ᓈᒻᒪᑦᓱᕆᑐᐊᕈᓂᐅᒃ, ᑭᒡᒐᖅᑐᐃᓂᖃᕐᓗᓂ ᑐᑦᓯᕋᖅᑐᒥᑦ 

(ᐃ) ᐃᑲᔪᖅᓱᕐᓗᒍ ᑐᑦᓯᕋᖅᑕᐅᔪᖅ 
(ᐱ) ᕿᒥᕐᕈᔭᐅᒃᑲᓐᓂᕐᓗᒍ ᑲᑎᒪᔨᕋᓛᓄᑦ; ᐊᒻᒪᓗ 
(ᑎ) ᑐᓂᓗᒍ ᐊᔪᐃᓐᓇᕆᐊᖅᑐᓕᕆᔩᑦ ᑭᓪᓕᓯᓂᐊᖅᑎᖏᓐᓄᑦ. 

 
ᑐᓴᖅᑎᑎᓂᖅ ᖃᐅᒪᔭᐅᔪᒃᓴᓂᒃ 
 (9) ᑖᓐᓇ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᑦ ᐃᒪᐃᓐᓂᐊᓐᖏᓚᖅ, ᐱᑕᖃᓐᖏᒃᑯᓂ 
ᐊᖏᖅᓯᒪᒍᑎᖓᓂᑦ ᑐᑦᓯᕋᖅᑑᑉ, ᓴᖅᑮᓂᐊᓐᖏᓚᖅ ᓇᓪᓕᐊᓐᓂᑐᐃᓐᓇᖅ ᖃᐅᔨᒍᑕᐅᒍᓐᓇᖅᑐᓂᑦ 
ᐱᔾᔪᑎᒋᓪᓗᒍ ᑐᑦᓯᕋᖅᑕᐅᔪᖅ ᑖᒃᓱᒧᖓ ᑭᓇᑐᐃᓐᓇᕐᒧᑦ ᐊᓯᐊᓄᑦ ᑖᒃᑯᐊ ᑭᒃᑯᑐᐃᓐᓇᐃᑦ ᐅᕝᕙᓗ 
ᑭᒡᒐᖅᑐᐃᕕᐅᕕᐅᔪᑦ ᑕᒪᑐᒧᖓ ᐃᓱᒫᓘᑎᖃᖅᑐᑦ ᑐᑦᓯᕋᐅᑎᒥᑦ. 
 
ᖃᐅᔨᒃᑲᐃᖃᑦᑕᕐᓂᖅ ᐊᕐᕌᒍᑕᒫᑦ 
 (10) ᑖᓐᓇ ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᐅᔪᖅ ᖃᐅᔨᒃᑲᐃᖃᑦᑕᕆᐊᖃᓚᖓᔪᖅ 
ᐊᕐᕌᒍᑕᒫᑦ ᖃᓄᐃᓐᓂᐅᔪᓂᑦ ᐊᓪᓚᕝᕕᖓᓂ ᑖᑦᓱᒧᖓ ᒥᓂᔅᑕᐅᔪᒧᑦ ᑲᒪᒋᔭᓕᖕᒧᑦ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ (ᓄᓇᕗᑦ) ᐊᒻᒪᓗ ᐊᐅᓚᑦᓯᔨᒻᒪᕇᑦ 
ᑲᑎᒪᔨᖏᓐᓄᑦ.  
 
11. (1) ᐃᓗᐊᓃᑦᑐᖅ ᐃᓛᒃᑰᖅᑑᑉ ᐃᓚᒃᑲᓐᓂᖓᓂ 8(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᐅᑯᓄᖓ ᐃᓇᖏᖅᑕᐅᓪᓗᓂ: 
 
ᐊᑐᓕᖅᑎᑕᐅᓂᖓ ᐱᖁᔭᐅᑉ 
8. (1) ᐅᓇ ᐱᖁᔭᖅ ᐊᑐᖅᑎᑕᐅᔪᖅ ᐃᖅᑲᓇᐃᔭᖅᑎᖁᑎᖃᖅᑐᓕᒫᓄᑦ 
ᐃᖅᑲᓇᐃᔭᖅᑎᓕᒫᓄᓪᓗ ᐃᓗᐊᓂ ᐱᓕᕆᐊᖑᔪᓕᒫᑦ ᑲᒪᒋᔭᐅᔪᑦ ᓄᓇᕗᒥ. 
 
 (2) ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᑉ ᐃᓚᒃᑲᓐᓂᖓᑕ 8(2): 
 
ᕿᒥᕐᕈᔭᐅᓂᖅ ᐊᒃᑭᓕᖅᑕᐅᓐᖏᑦᑐᖅ ᐊᑭᓖᒋᐊᓖᑦ ᐊᑭᓕᖅᑕᐅᓐᖏᑉᐸᑕ 
 (2.1) ᑭᓇᑐᐃᓐᓇᖅ ᑎᒥ ᐅᖃᐅᓯᕆᔭᐅᔪᖅ ᐃᓚᒃᑲᓐᓂᖓᓂ (2) ᐊᑭᓕᖅᑕᐅᑦᑕᓐᖏᑉᐸᑦ 
ᑕᐃᑲᓂ ᐃᓚᒋᔭᐅᔪᒥ, ᐃᖃᓇᐃᔭᖅᑎᑎᔨᐅᔪᖅ ᑖᔅᓱᒥᖓ ᐊᑭᓖᒋᐊᖃᓐᖏᑦᑐᖅ 
ᖃᐅᔨᓴᖅᑕᐅᓂᖓᓂᒃ ᑖᔅᓱᒥᖓ ᑎᒥᐅᑉ. 
 
 (3) ᐃᓗᐊᓃᑦᑐᖅ ᐃᓛᒃᑰᖅᑑᑉ ᐃᓚᒃᑲᓐᓂᖓᓂ 8(3) ᐊᒻᒪᓗ (4) 
ᐊᑐᕈᓐᓃᖅᑎᑕᐅᕗᒃ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᑎᒃ: 
 



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐊᑭᓕᖅᓱᖅᑕᐅᓐᖏᓪᓗᓂ ᐃᖃᓇᐃᔭᕐᓂᖅ 
 (3) ᓇᓕᖅᑲᖏᑦ ᑐᑦᓯᕋᐅᑎᐅᑉ ᐱᔭᐅᑉᐸᑕ ᑖᑦᓱᒧᖓ ᐃᖅᑲᓇᐃᔭᖅᑎᖁᑎᓕᒻᒧᑦ 
ᑐᑦᓯᕋᐅᑎᖃᖅᑐᒧᑦ ᑲᒪᖁᔨᓗᓂ ᑭᓇᑐᐃᓐᓇᕐᒥᑦ ᓇᓪᓕᐊᓐᓂᑐᐃᓐᓇᖅ ᐊᑭᓕᖅᓱᖅᑕᐅᓐᖏᓪᓗᓂ 
ᐃᑲᔪᖅᑎᖃᕐᓂᕐᒥᑦ ᐃᖅᑲᓇᐃᔭᖅᑎᑕᐅᓂᒃᑯᑦ ᑕᕝᕙᓂᓗ ᐊᑭᓕᖅᓱᖅᑕᐅᓂᖅ, ᑕᐃᒪᐃᑦᑐᖃᕐᓂᖅᐸᑦ, 
ᒥᑭᔪᐊᐱᐅᓐᓂᖅᑲᑦ, ᑖᒃᑯᐊ ᑲᑎᒪᔩᑦ ᐃᒪᐃᓐᓂᐊᖅᐳᑦ 

(ᐃ) ᐃᓱᒪᒋᔭᐅᓐᓂᖅᐸᑦ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᒋᔭᐅᓂᕐᒥᑦ; 
(ᐱ) ᓇᓗᓇᐃᖅᑕᐅᓗᓂ ᖃᐅᔨᔭᐅᓇᓱᐊᕐᓂᒃᑯᑦ ᐊᑭᓕᐅᑕᐅᔭᕆᐊᓕᒃ 

ᐱᔾᔪᑎᒋᓪᓗᒍ ᐅᓇ ᐱᖁᔭᖅ; ᐊᒻᒪᓗ 
(ᑎ) ᓇᓗᓇᐃᖅᑕᐅᓗᓂ ᑭᓇᑐᐃᓐᓇᐅᑉ ᐊᑭᓕᖅᑕᐅᒋᐊᖃᕐᓂᖏᑦ 

ᐱᔾᔪᑎᐅᓪᓗᓂ ᐆᒧᖓ ᐱᑯᔭᕐᒧᑦ. 
 
12. ᐃᓗᐊᓃᑦᑐᖅ ᐃᓛᒃᑰᖅᑑᑉ ᐃᓚᒃᑲᓐᓂᖓᓂ 9(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᐅᑯᓄᖓ ᐃᓇᖏᖅᑕᐅᓪᓗᓂ: 
 
ᑕᕝᕙᓃᖃᑕᐅᓐᖏᑦᑐᑦ 
9. (1) ᐃᒻᒥᓂᒃ ᐃᖅᑲᓇᐃᔭᖅᑐᑦ ᑭᒃᑯᑐᐃᓐᓇᐃᑦ ᐊᒻᒪᓗ ᑐᑭᒧᐊᑦᑎᑦᓯᔩᑦ ᑯᐊᐳᕇᓴᐅᔪᓄᑦ, 
ᐱᓕᕆᔪᑦ ᐃᖅᑲᓇᐃᔭᕐᓂᒃᑯᑦ ᐃᓚᒋᔭᐅᓪᓗᑎᒃ ᑮᓇᐅᔭᓕᐅᕋᓱᐊᕈᑎᖏᓐᓄᑦ ᑯᐊᐳᕇᓴᐃᑦ, 
ᐃᖅᑲᓇᐃᔭᖅᑎᐅᓐᖏᓚᑦ ᐱᔾᔪᑎᐅᓐᖏᓚᑦ ᐆᒧᖓ ᐱᑯᔭᕐᒧᑦ. 
 
13. (1) ᑎᑎᕋᖅᑕᐅᓯᒪᓂᖓᓂ ᐃᓚᖓᓂ 10(1)(ᑎ) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ 
“ᐃᒻᒥᓂᖅᓱᖅᑐᖅ ᐊᐅᓚᑦᓯᔨ” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ “ᐃᒻᒥᓂᑦ ᐃᖅᑲᓇᐃᔭᖅᑎᑦᑐᖅ 
ᑭᓇᑐᐃᓐᓇᖅ”.  
 
 (2) ᑎᑎᕋᖅᑕᐅᓯᒪᓂᖓᓂ ᐃᓚᖓᓂ 10(2)(ᐃ) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ 
“ᐊᕐᕌᒍᓂᒃ 16-ᓂᒃ” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ “ᐊᕐᕌᒍᓂᒃ 19-ᓂᒃ”. 
 
 (3) ᑎᑎᕋᖅᑕᐅᓯᒪᓂᖓᓂ ᐃᓚᖓᓂ 10(3) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ 
“$24,000” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ “ᖃᑦᓯᐅᓂᖓᓂᒃ ᐊᑐᖁᔭᐅᔪᒥᒃ”. 
 
14. (1) ᐃᓗᐊᓃᑦᑐᖅ ᐃᓛᒃᑰᖅᑑᑉ ᐃᓚᒃᑲᓐᓂᖓᓂ 11(2) ᐊᑐᕈᓐᓃᖅᑎᑕᐅᕗᖅ. 
 
 (2) ᐃᓚᒃᑲᓐᓂᖓ 11(5) ᐋᕿᒋᐊᖅᑕᐅᔪᖅ ᐲᖅᑕᐅᓪᓗᓂ "ᐊᐃᑉᐸᖓ ᐃᓚᖓ" 
ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ "ᐊᐃᑉᐸᖓ ᐃᓚᖓ, ᐊᕐᓇᖅ ᐊᖑᓪᓘᓐᓃᑦ ᐅᖃᐅᓯᕆᔭᐅᔪᖅ 
ᐃᓚᖓᓂ 28".  
 
15. ᐃᓗᐊᓃᑦᑐᖅ ᐃᓛᒃᑰᖅᑑᑉ ᐃᓚᒃᑲᓐᓂᖓᓂ 12(2.3) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᐅᑯᓄᖓ ᐃᓇᖏᖅᑕᐅᓪᓗᓂ: 
 
ᓇᓗᓇᐃᔭᖅᑕᐅᔪᑦ ᐱᔾᔪᑎᓖᑦ ᐱᕐᓗᐊᕿᔪᓂ  
 (2.3) ᑐᑭᓯᔭᐅᑦᑎᐊᕐᓂᖅᓴᐅᖁᓪᓗᒍ, ᐃᓚᒃᑲᓐᓂᖓᓃᑦᑐᑦ 14(2) ᐊᒻᒪᓗ (3) ᐊᑐᖅᑐᑦ 
ᑕᒪᑐᒪ ᐱᖁᔭᐅᑉ ᑐᑭᖃᖅᑎᑕᐅᓂᖓᓂ.  



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

16. ᐃᓗᐊᓃᑦᑐᖅ ᐃᓛᒃᑰᖅᑑᑉ 14 ᐊᑐᕈᓐᓃᖅᑎᑕᐅᕗᒃ ᐊᒻᒪᓗ ᐅᑯᓄᖓ 
ᐃᓇᖏᖅᑕᐅᓪᓗᑎᒃ: 
 
ᓇᓪᓕᐅᒃᑯᒫᖅᑖᕈᓐᓇᕐᓂᖅ 
14. (1) ᐃᖃᓇᐃᔭᖅᑎ ᓇᓪᓕᐅᒃᑯᒫᖅᑖᕋᔭᖅᑐᖅ ᓇᖕᒥᓂᖅ ᐋᓐᓂᕐᓂᕈᓂ ᐱᕋᔭᒃᑐᖃᖅᑎᓪᓗᒍ 
ᐃᖃᓇᐃᔮᖓᓂ ᐃᒪᐃᓐᖏᑐᐊᖅᐸᑦ  

(ᐃ) ᐋᓐᓂᕐᓂᖅ ᐱᕐᔪᐊᕿᔪᖃᖅᑐᖃᕐᓂᖅᑎᓪᓗᒍ ᐊᒻᒪᓗ ᐱᔮᕆᓪᓗᓂ 
ᐃᖃᓇᐃᔭᖅᑎ ᑐᖁᔪᖃᓚᐅᓐᖏᑦᑐᖃᖅᑎᓪᓗᒍ ᐅᕝᕙᓘᓐᓃᑦ 
ᐃᓕᓐᖓᖅᑐᖃᓚᐅᓐᖏᑎᓪᓗᒍ ᑕᒪᓐᓇ ᐱᔾᔪᑕᐅᓪᓗᓂ; ᐅᕝᕙᓘᓐᓃᑦ  

(ᐱ) ᐱᕈᓗᐊᕿᓂᖅ ᐱᔭᐅᓐᓂᖅᐸᑦ ᐅᓇᑕᕐᔪᐊᖅᑕᐅᔪᖃᖅᑎᓪᓗᒍ ᐊᑭᕋᒥᑦ 
ᐅᕝᕙᓘᓐᓃᑦ ᐊᑭᕋᖅ ᐅᓇᑕᖅᑕᐅᑎᓪᓗᒍ ᐅᕝᕙᓘᓐᓃᑦ 
ᓵᓚᒋᔭᐅᓇᓱᒃᑐᖃᖅᑎᓪᓗᒍ ᑕᐃᒪᓐᓇ ᐅᓇᑕᖅᑕᐅᓂᕐᒥᒃ. 

 
ᓇᓗᓇᐃᔭᖅᑕᐅᔪᖅ ᐱᕈᓗᐊᕿᓂᖅ  

(2) ᐃᒪᐃᑦᑐᖃᖅᐸᑦ ᐱᕈᓗᐊᕿᔪᒥᒃ ᐃᖃᓇᐃᔭᖅᑎᓪᓗᒍ ᓇᓗᓇᐃᖅᑕᐅᓚᖓᔪᖅ, ᐊᓯᐊᒍᑦ 
ᓄᐃᔪᖃᓐᖏᑎᓪᓗᒍ, ᓴᓇᓂᖓᓂ ᐱᓚᐅᕐᓂᕋᖅᑕᐅᓪᓗᓂ. 
 
ᓇᓗᓇᐃᔭᖅᑕᐅᔪᖅ ᐱᕈᓗᐊᕿᓂᖅ ᐃᖃᓇᐃᔭᖅᑐᖃᖅᑎᓪᓗᒍ  

(3) ᐃᒪᐃᑦᑐᖃᖅᐸᑦ ᐱᕈᓗᐊᕿᔪᒥᒃ ᐃᖃᓇᐃᔭᖅᑎᓪᓗᒍ ᓇᓗᓇᐃᖅᑕᐅᓚᖓᔪᖅ, 
ᑕᐃᒪᐃᓪᓗᐊᕋᔭᕐᓂᕋᖅᑕᐅᓪᓗᓂ ᐊᓯᖓᒍᑦ ᐱᔾᔪᑎᒋᔭᖃᖅᑕᐅᓇᓱᒋᓐᖏᑉᐸᑦ, ᐃᖃᓇᐃᔮᖓᓂᒃ 
ᐱᓂᕋᖅᑕᐅᓗᓂ.  
 
ᐃᓕᓐᓂᐊᕐᓂᖅ ᐱᓕᒻᒪᒃᓴᖅᑕᐅᓂᕐᓘᓐᓃᑦ 
 (4) ᐃᒪᐃᑦᑐᖃᖅᐸᑦ ᒪᓕᒋᐊᖃᕐᓗ ᐃᖃᓇᐃᔮᒥᓂᒃ ᐱᒋᐊᖃᖅᑎᑕᐅᓂᕐᒥᓂᒃ 
ᐃᓕᓐᓂᐊᕆᐊᖃᕐᓂᕐᒥᒃ ᐅᕝᕙᓘᓐᓃᑦ ᐱᓕᒻᒪᒃᓴᖅᑕᐅᓂᕐᒥᒃ, ᐃᓕᓐᓂᐊᕐᓂᖓ 
ᐱᓕᒻᒪᒃᓴᖅᑕᐅᓂᖓᓗ ᑕᒪᑐᒪ ᐱᖁᔭᐅᑉ ᐃᓚᖓᓂ ᑐᑭᖃᕐᓂᕋᖅᑕᐅᔪᖅ ᐃᖃᓇᐃᔭᕐᓂᖓᓄᑦ 
ᐃᓚᒋᔭᐅᓂᕋᖅᑕᐅᓪᓗᓂ.  
 
ᓇᓗᓇᐃᔭᖅᑕᐅᔪᖅ ᑐᖁᔪᖃᖅᑎᓪᓗᒍ  
 (5) ᐃᖃᓇᐃᔭᖅᑎ ᓇᓂᔭᐅᓐᓂᖅᐸᑦ ᑐᖁᖓᑎᓪᓗᒍ ᐃᖃᓇᐃᔭᕐᕕᒋᔭᖓᓂ, 
ᓇᓗᓇᐃᔭᖅᑕᐅᓇᔭᖅᑐᖅ, ᐊᓯᖓᒍᑦ ᐱᔾᔪᑎᖃᕋᔭᕐᑕᐅᓐᖏᑎᓪᓗᒍ, ᑐᖁᓂᖓ ᐱᔾᔪᑎᖃᓚᐅᕐᒪᑦ 
ᓇᖕᒥᓂᖅ ᐋᓐᓂᓚᐅᕐᓂᖅᑎᓪᓗᒍ ᐱᕐᓗᐊᕿᔪᖃᖅᑎᓪᓗᒍ ᐃᖃᓇᐃᔭᕐᕕᖓᓂ. 
 
ᓴᓇᕕᒡᔪᐊᕐᕕᖕᓂ ᐋᓐᓂᐊᕐᓃᑦ  
 (6) ᐃᖃᓇᐃᔭᖅᑎ ᑎᒥᒃᑯᑦ ᐊᔪᕈᑎᖃᓕᖅᐸᑦ ᐱᔾᔪᑎᖃᕐᓗᓂ ᓴᓇᕕᒡᔪᐊᕐᕕᖕᒥᑦ 
ᐋᓐᓂᐊᕈᑕᐅᔪᒥᒃ, ᐊᒻᒪᓗ ᐃᓚᖓᓐᓂ 12-ᓂᒃ ᑕᕿᓂᒃ ᓯᕗᓂᐊᒍᑦ ᑎᒥᒃᑯᑦ ᐊᔪᕈᑎᖃᓚᐅᕐᓂᖓᑕ 
ᐃᖃᓇᐃᔭᓚᐅᖅᑎᓪᓗᒍ ᓴᓇᕕᒡᔪᐊᕐᕕᖕᒥ ᐋᓐᓂᐊᕐᓇᕐᓂᕐᒧᑦ ᐱᑎᑕᐅᓚᐅᕈᓐᓇᕐᓗᓂ, ᐋᓐᓂᐊᕐᓂᖅ 
ᑐᑭᓯᔭᐅᓂᖃᕋᔭᖅᑐᖅ ᐃᖃᓇᐃᔭᕐᕕᖓᓂᖔᕐᓂᖓᓂᒃ ᐊᓯᐊᒍᒃ 
ᐱᔾᔪᑎᒃᓴᖃᕋᔭᖂᕆᔭᐅᓐᖏᑎᓪᓗᒍ.  
 



ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓂᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐅᓪᓗᖓ ᓴᓇᕕᒡᔪᐊᕐᕕᖕᓂ ᐋᓐᓂᐊᕐᓃᑦ 
 (7) ᐃᖃᓇᐃᔭᖅᑎ ᑎᒥᒃᑯᑦ ᐊᔪᕈᑎᖃᓕᖅᐸᑦ ᓴᓇᕕᒡᔪᐊᕐᕕᖕᒥᑦ ᐋᓐᓂᐊᕐᓂᕐᓂᒃ 
ᐱᔾᔪᑎᖃᕐᓗᓂ, ᑕᒪᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᐃᖃᑐᐃᔨᒃᑯᓪᓗ ᐃᓱᒪᓕᐅᕈᑎᖓᒃᑯᑦ, ᐅᓪᓗᖓ 
ᐱᕐᓗᐊᕿᓂᐅᑉ ᐅᓪᓗᕆᔭᐅᓂᕋᖅᑕᐅᓇᔭᖅᑐᖅ ᐅᓪᓗᕆᔭᐅᓂᖓ ᑎᒥᒃᑯᑦ ᐊᔪᕈᑎᖃᓕᕐᓂᐅᑉ. 
 
ᐊᑭᓕᖅᓱᖅᑕᐅᔪᓐᓇᕐᓂᖓ ᐅᓪᓗᖓᓄᑦ ᐱᕐᓗᐊᕿᕕᐅᑉ  
 (8) ᐃᖃᓇᐃᔭᖅᑎ ᑎᒥᒃᑯᑦ ᐊᔪᕈᑎᖃᓕᖅᐸᑦ ᐱᕐᓗᐊᕿᔪᖃᖅᑎᓪᓗᒍ ᐅᓪᓗᒧᑦ 
ᐱᕐᓗᐊᕿᕕᐅᔪᒧᑦ ᑭᓯᐊᓂ, ᐊᑭᓕᖅᑐᖅᑕᐅᓚᖓᓐᖏᑦᑐᖅ ᐊᓯᐊᒍᑦ ᐊᑲᐅᓴᐅᑎᒃᑯᑦ 
ᐃᑲᔪᖅᑕᐅᓂᒃᑯᑦ.  
 
ᐊᑭᓕᖅᓱᖅᑕᐅᔪᓐᓇᕐᓂᖓ ᐅᓪᓗᖏᑕ ᐱᕐᓗᐊᕿᕕᐅᑉ ᑭᖑᓂᖓᒍᑦ 
 (9) ᐃᖃᓇᐃᔭᖅᑎ ᑎᒥᒃᑯᑦ ᐊᔪᕈᑎᖃᓕᖅᐸᑦ ᐅᓪᓗᑉ ᐊᑕᐅᓯᐅᑉ ᐅᖓᑖᓄᑦ, 
ᐊᑭᓕᖅᓱᖅᑕᐅᓚᖓᔪᖅ ᐅᓪᓗᒥᑦ ᐱᕐᓗᐊᕿᕕᐅᔪᒥᑦ ᐱᒋᐊᕐᓗᓂ ᑕᐃᒃᑯᓄᖓ ᐅᓪᓗᓄᑦ 
ᐃᖃᓇᐃᔭᕐᕕᒋᔪᓐᓇᕋᔭᓚᐅᖅᑕᕋᓗᐊᒥᓄᑦ ᐊᑭᓕᖅᓱᖅᑕᐅᒐᔭᕐᕕᖏᑦ ᒪᓕᒃᑕᐅᓗᑎᒃ.  
 
17. ᐃᓚᖏᑦ 17 ᐊᒻᒪᓗ 18 ᐊᑐᕈᓐᓃᖅᑎᑕᐅᔪᑦ ᐊᒻᒪᓗ ᐅᑯᓄᖓ ᐃᓇᖏᖅᑕᐅᓪᓗᑎᒃ:  
 
ᖃᐅᔨᒃᑲᐃᒍᑎ ᐱᕐᓗᐊᕿᔪᖃᖅᑎᓪᓗᒍ ᐃᖃᓇᐃᔭᖅᑎᒥᑦ  
17. (1) ᐃᖃᓇᐃᔭᖅᑎ ᑎᒥᒃᑯᑦ ᐋᓐᓂᕐᓂᖅᐸᑦ ᐱᔾᔪᑎᖃᕐᓗᓂ ᐱᕐᓗᐊᕿᔪᖃᖅᑎᓪᓗᒍ 
ᐃᖃᓇᐃᔭᕐᕕᖓᓂ ᐃᒪᐃᓐᓇᔭᖅᑐᖅ, ᑐᐊᕕᕐᓇᖅᑐᒃᑯᑦ ᐊᔪᕐᓇᓐᖏᓕᑐᐊᖅᐸᑦ, ᖃᐃᔨᒃᑲᐃᓗᓂ 
ᐱᕐᓗᐊᕿᓂᐅᓚᐅᖅᑐᒥᒃ ᐊᒻᒪᓗ ᐋᓐᓂᕈᑎᒋᔭᖓᓂᒃ ᐃᖃᓇᐃᔭᖅᑎᒥᓄᑦ ᐊᒻᒪᓗ ᑲᑎᒪᔨᓄᑦ. 
 
ᖃᐅᔨᒃᑲᐃᒍᑎ ᐱᕐᓗᐊᕿᔪᖃᖅᑎᓪᓗᒍ ᐃᖃᓇᐃᔭᖅᑎᖁᑎᓕᖕᒥᑦ 
 (2) ᐃᖃᓇᐃᔭᖅᑎᖁᑎᓕᒃ ᖃᐅᔨᒍᓂ ᐃᖃᓇᐃᔭᖅᑎᓂ ᐋᓐᓂᓚᐅᕐᓂᖓᓂᒃ ᐅᕝᕙᓘᓐᓃᑦ 
ᖃᐅᔨᒃᑲᖅᑎᑕᐅᓚᐅᕐᓂᕈᓂ ᑐᖁᓚᐅᖅᐸᓪᓘᓐᓃᑦ ᐱᕐᓗᐊᕿᔪᖃᖅᑎᓪᓗᒍ ᐃᖃᓇᐃᔭᕐᕕᖓᓂ 
ᖃᐅᔨᒃᑲᐃᒍᑎᓕᐅᕋᔭᖅᑐᖅ ᐱᕐᓗᐊᕿᓂᐅᓚᐅᖅᑐᒥᒃ ᐊᒻᒪᓗ ᐋᓐᓂᕈᑕᐅᔪᒥᒃ ᑐᖁᒍᑕᐅᔪᒥᒡᓘᓐᓃᑦ 
ᑲᑎᒪᔨᓄᑦ ᐅᓪᓗᐃᑦ ᐱᖓᓱᑦ ᐅᖓᑖᓅᓐᖏᑦᑐᖅ ᑭᖑᓂᖓᒍᑦ ᖃᐅᔨᓚᐅᕐᓂᕐᒥᒍᑦ ᐊᒻᒪᓗ 
ᖃᐅᔨᒃᑲᕈᑎᐅᑉ ᐊᔾᔨᖓᓂᒃ ᑐᓂᓯᓇᔭᖅᖢᓂ ᐃᖃᓇᐃᔭᖅᑎᐅᔪᒧᑦ ᐅᕝᕙᓘᓐᓃᑦ ᑐᖁᓐᓂᖅᐸᑦ, 
ᐃᖃᓇᐃᔭᖅᑎᐅᑉ ᐃᓚᖏᑦ.  
 
ᐅᖃᓕᒫᓕᐊᖑᔪᑦ ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᖅ 
 (3) ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᖅ ᑲᒪᒋᔭᖃᖅᑐᖅ ᐃᖃᓇᐃᔭᖅᑎᒥᒃ 
ᐋᓐᓂᖅᓯᒪᔪᒥᒃ ᐅᕝᕙᓘᓐᓃᑦ ᖃᐅᔨᒃᑲᐃᓯᒪᔪᒥᒃ ᑎᒥᒃᑯᑦ ᐋᓐᓂᓚᐅᕐᓂᕐᒥᓂᒃ ᐃᖃᓇᐃᔭᖅᑎᓪᓗᒍ 
ᑐᓂᓯᓚᖓᔪᖅ ᑲᑎᒪᔨᓄᑦ ᐅᖃᓕᒫᒐᓂᒃ ᐃᓗᐊᓂ ᐅᓪᓗᐃᑦ ᐱᖓᓱᒃ ᐅᓪᓗᖓᑕ ᑭᖑᓂᖓᒍᑦ 
ᑲᒪᒋᒋᐊᓚᐅᕐᓂᖓᓂᒃ ᐃᖃᓇᐃᔭᖅᑎᒥᒃ. 
 
ᖃᐅᔨᒃᑲᐃᒍᑎ ᓴᕿᑎᑎᓂᕐᒥᒃ ᐃᓚᒋᔭᐅᔪᒧᑦ  
 (4) ᐃᓚᒋᔭᐅᔪᖅ ᐃᖃᓇᐃᔭᖅᑐᒧᑦ ᑐᖁᔪᒧᑦ ᐱᕐᓗᐊᕿᔪᖃᖅᑎᓪᓗᒍ ᐃᖃᓇᕐᔭᕐᓂᖓ 
ᐱᓪᓗᒍ ᖃᐅᔨᒃᑲᐃᑎᑎᓚᖓᔪᖅ ᑲᑎᒪᔨᓄᑦ ᑐᐊᕕᖅᑐᒥᒃ ᐊᔪᕐᓇᓐᖏᑉᐸᑦ ᐃᓚᒋᔭᐅᓂᕐᒧᑦ 
ᓴᕿᑎᑎᒍᑎᒥᒃ ᐊᑭᓕᖅᑕᐅᓂᐊᕐᓂᕐᒥᒃ. 

ᑐᓂᔭᐅᓂᖓ ᖃᐅᔨᒃᑲᕈᑎᒥᒃ ᐅᕝᕙᓘᓐᓃᑦ ᐅᖃᓕᒫᒐᓕᐊᒥᒃ ᑐᑭᓕᒃ ᓴᕿᑎᑎᒍᑎᒥᒃ  
 (5) ᑐᓂᔭᐅᓂᖓ ᖃᐅᔨᒃᑲᕈᑎᒥᒃ ᑲᑎᒪᔨᓄᑦ ᐅᖃᐅᓯᕆᔭᐅᔪᒥ ᐃᓚᒃᑲᓐᓂᐊᓂ (1) 
ᐅᕝᕙᓘᓐᓃᑦ (2) ᐅᖃᓕᒫᒐᓕᐊᒥᒡᓘᓐᓃᑦ ᐅᖃᐅᓯᕆᔭᐅᔪᒥᒃ ᐃᓚᒃᑲᓐᓂᐊᓂ (3) ᑐᑭᖃᖅᑐᖅ 
ᓴᕿᑎᑎᒍᒥᒃ ᐃᖃᓇᐃᔭᖅᑎᒧᑦ, ᐊᒻᒪᓗ ᑐᓂᔭᐅᓂᖓ ᑲᑎᒪᔨᓄᑦ ᖃᐅᔨᒃᑲᕈᑎᒥᒃ ᑕᕝᕙᓂ 
ᐃᓚᒃᑲᓐᓂᖓᓃᑦᑐᒥᒃ (4) ᑐᑭᖃᖅᑐᖅ ᓴᕿᑎᑎᒍᑎᒥᒃ ᐃᓚᒋᔭᐅᔪᒧᑦ. 
 
ᐃᓱᓕᕝᕕᒋᔭᖓ ᐃᖃᓇᐃᔭᖅᑎᐅᑉ ᓴᕿᑎᑎᒍᓐᓇᕐᓂᖓ 
 (6) ᓇᓪᓕᐅᒃᑯᒫᑦ ᐊᑭᓕᖅᓱᖅᑕᐅᓂᐊᓐᖏᑦᑐᑦ ᐃᖃᓇᐃᔭᖅᑎᒧᑦ ᑭᓯᐊᓂ ᓴᕿᑎᑎᒃᐸᑦ 
ᑲᑎᒪᔨᓄᑦ ᐊᕐᕌᒍ ᓈᓚᐅᖅᑎᓐᓇᒍ ᐱᕐᓗᐊᕿᓂᐅᑉ ᑭᖑᓂᖓᓂ.  
 
ᑕᕝᕙᓃᖃᑕᐅᓐᖏᑦᑐᖅ 
 (7) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓ (6), ᓴᕿᑕᐅᔪᖃᖅᑎᓪᓗᒍ ᐃᖃᓇᐃᔭᖅᑎᒧᑦ 
ᐊᕐᕌᒍᑉ ᐊᑕᐅᓯᐅᑉ ᑭᖑᓂᖓᒍᑦ ᐱᕐᓗᐊᕿᓂᐅᓚᐅᖅᑐᑉ, ᖃᑎᒪᔩᑦ ᐃᒪᐃᒍᓐᓇᖅᑐᑦ ᐱᔪᒪᒍᑎᒃ 
ᓇᓪᓕᐅᒃᑯᒫᓂᒃ ᐊᑭᓖᓗᑎᒃ ᐃᖃᓇᐃᔭᖅᑎᒧᑦ, ᐃᒪᐃᑉᐸᑦ 

(ᐃ) ᐃᖃᓇᐃᔭᖅᑎ ᖃᐅᔨᒃᑲᐃᓚᐅᖅᑎᓪᓗᒍ ᒪᓕᒋᐊᖃᖅᑕᒥᓂᒃ ᒪᓕᒡᓗᓂ 
ᐃᓚᒃᑲᓐᓂᖓᓂ ᐊᑖᓂ (1) ᐃᖃᓇᐃᔭᕐᕕᒋᔭᒥᓄᑦ ᐊᒻᒪᓗ 
ᐃᖃᓇᐃᔭᖅᑎᓕᒃ ᑐᓂᓯᓚᐅᓐᖏᑎᓪᓗᒍ ᖃᐅᔨᒃᑲᕈᑎᒥᒃ 
ᐊᑐᕆᐊᖃᖅᑕᐅᔪᒥᒃ ᒪᓕᒡᓗᓂ ᐃᓚᒃᑲᓐᓂᖓᓂ (2) ᑲᑎᒪᔨᓄᑦ; ᐊᒻᒪᓗ  

(ᐱ) ᑲᑎᒪᔩᑦ ᐃᓱᒪᒋᔭᖏᑎᒍᑦ ᓴᕿᑎᑎᓂᖅ ᓱᓕᓂᖓᓂ ᐊᒻᒪᓗ 
ᐱᑕᖃᕆᐊᖃᖅᑕᐅᓂᖓᓂᒃ. 

 
ᐃᓱᓕᕝᕕᒋᔭᖓ ᐃᓚᒋᔭᐅᔪᑉ ᓴᕿᑎᑎᒍᓐᓇᕐᓂᖓ ᐃᖃᓇᐃᔭᖅᑎ ᓴᕿᑎᑎᓚᐅᖅᑎᓪᓗᒍ  
 (8) ᐃᒪᐃᑉᐸᑦ ᐃᖃᓇᐃᔭᖅᑎ ᓴᕿᑎᑎᓚᐅᕐᓗᓂ ᑐᖁᒃᐸᑦ, ᐊᑭᓕᖅᓱᖅᑕᐅᓂᐊᓐᖏᑦᑐᖅ 
ᐃᓚᖓ ᑭᓯᐊᓂ ᓴᕿᑎᑎᒃᐸᑦ ᑲᑎᒪᔨᓄᑦ ᐃᓗᐊᓂ ᐊᕐᕌᒎᑉ ᐊᑕᐅᓯᐅᑉ ᐅᓪᓗᖓᑕ ᑐᖁᕝᕕᖓᑕ 
ᐃᖃᓇᐃᔭᖅᑎᐅᑉ.  
 
ᐃᓱᓕᕝᕕᒋᔭᖓ ᐃᓚᒋᔭᐅᔪᑉ ᓴᕿᑎᑎᒍᓐᓇᕐᓂᖓ ᐃᖃᓇᐃᔭᖅᑎ ᓴᕿᑎᑎᓚᐅᓐᖏᑎᓪᓗᒍ  
 (9) ᐃᒪᐃᑉᐸᑦ ᐃᖃᓇᐃᔭᖅᑎ ᓴᕿᑎᑎᓚᐅᕐᓇᓂ ᑐᖁᒃᐸᑦ, ᐊᑭᓕᖅᓱᖅᑕᐅᓂᐊᓐᖏᑦᑐᖅ 
ᐃᓚᖓ ᑭᓯᐊᓂ  

(ᐃ) ᐃᖃᓇᐃᔭᖅᑎ ᑐᖁᒃᐸᑦ ᐃᓗᐊᓂ ᐊᕐᕌᒍᑉ ᐊᑕᐅᓯᐅᑉ ᐅᓪᓗᖓᑕ 
ᐱᕐᓗᐊᕿᔪᖃᕐᓂᐅᑉ,  

(ᐱ) ᐃᖃᓇᐃᔭᖅᑎ ᑐᖁᒃᐸᑦ ᐃᓗᐊᓂ ᐊᕐᕌᒍᑦ ᐱᖓᓱᒃ ᑭᖑᓂᖓᒍᑦ 
ᐱᕐᓗᐊᕿᔪᖃᕐᓂᐅᑉ ᐊᒻᒪᓗ ᐃᖃᓇᐃᔭᖅᑎ ᑐᓂᓯᓚᐅᓐᖏᑉᐸᑦ 
ᖃᐅᔨᒃᑲᐃᒍᑎᓂᒃ ᐱᒋᐊᖃᖅᑕᒥᓂᒃ ᐊᑖᓂ ᐃᓚᒃᑲᓐᓂᖓ (2) ᑲᑎᒪᔨᓄᑦ, 
ᐅᕝᕙᓘᓐᓃᑦ 

(ᑎ) ᑐᖁᒃᐸᑦ ᐱᔾᔪᑎᖃᕐᓗᓂ ᓴᓇᕕᒡᔪᐊᕐᕕᖕᒥ ᐋᓐᓂᐊᕈᑎᒧᑦ ᐃᓗᐊᓂ 
ᐱᖓᓱᑦ ᐊᕐᕌᒍᐃᑦ ᐅᓪᓗᖓᓂᑦ ᑭᖑᓪᓖᑦᑐᒥᒃ ᓴᓇᓚᐅᕐᓂᖓᓂ ᑕᐃᑲᓂ 
ᐊᑦᑕᕐᓇᖅᑐᖃᖅᑐᒥ ᐋᓐᓂᐊᕈᑎᒋᑐᐃᓐᓇᕆᐊᖃᕐᕕᖕᒥᓂ.  

ᐊᒻᒪᓗ ᑭᓯᐊᓂ, ᑕᒪᐃᒃᑲᓗᐊᕐᓂᖓᓂ, ᐃᓚᖓ ᑐᓂᓯᒃᐸᑦ ᓴᕿᑎᑎᓂᕐᒥᒃ ᑲᑎᒪᔨᓄᑦ ᐃᓗᖓᓂ 
ᐅᓪᓗᖓᑕ ᐃᖃᓇᐃᔭᖅᑎᐅᑉ ᑐᖁᕕᖓᓂ.  

ᑲᑎᒪᔩᑦ ᖃᐅᔨᒃᑲᖅᑎᑕᐅᒋᐊᖃᕐᓂᖓᑦ  
 (10) ᑲᑎᒪᔩᑦ ᐃᒪᐃᑐᐃᓐᓇᕆᐊᓖᑦ ᓴᕿᑎᑎᔪᒥᒃ, ᐃᖃᓇᐃᔭᖅᑎᖃᖅᑐᒥᒃ ᐅᕝᕙᓘᓐᓃᑦ 
ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒥᒃ ᑐᓂᓯᓗᓂ ᖃᐅᔨᒪᔭᐅᔪᒃᓴᓂ ᑲᑎᒪᔨᓄᑦ 
ᐱᑕᖃᕆᐊᖃᕐᓂᕋᖅᑕᐅᔪᓂᒃ ᓇᓗᓇᐃᔭᖅᑕᐅᖁᓪᓗᒍ ᐆᒃᑐᕋᕈᑎᐅᑉ ᐊᑭᓕᖅᑕᐅᓂᖓᓄᑦ.  
 
ᐊᑭᓖᑎᑕᐅᒐᔭᕐᓂᖏᑦ ᐃᖃᓇᐃᔭᖅᑎᓕᒃ ᑐᓂᓯᓐᓂᖏᑉᐸᑦ ᖃᐅᔨᒪᔭᐅᔪᒃᓴᓂᒃ  
 (11) ᑕᒪᐃᑕᓗᒃᑖᑦ ᐃᖃᓇᐃᔭᖅᑎᖃᖅᑐᑦ ᑐᓂᓯᓐᓂᖏᓐᑐᑦ ᖃᐅᔨᒪᔭᐅᔪᒃᓴᓂᒃ 
ᐱᑕᖃᕆᐊᖃᖅᑐᓂᒃ ᐊᑖᓂ ᑖᔅᓱᒪ ᐃᓚᖓᓂ ᐊᑭᓖᑎᑕᐅᓇᔭᖅᑐᑦ, ᑭᓯᐊᓂ ᑲᑎᒪᔨᓄᑦ 
ᐊᑭᓖᑎᑕᐅᒋᐊᖃᓐᖏᓐᓂᕋᖅᑕᐅᒃᐸᑕ ᑐᓂᓯᔪᓐᓇᓚᐅᓐᖏᓐᓂᕐᒧᑦ ᐱᔾᔪᑎᖃᕈᑎᒃ ᐊᔪᕐᓇᕈᑕᐅᔪᒥᒃ.  
 
ᐃᖃᓇᐃᔭᖅᑎᓕᒃ ᐊᑭᓖᑎᑕᐅᓂᖓ ᖃᐅᔨᓴᕐᓂᐅᑉ ᐊᑭᖏᓐᓂᒃ 
 (12) ᐃᖃᓇᐃᔭᖅᑎᓕᒃ ᖄᖓᒍᑦ ᐊᑭᓖᑎᑕᐅᓂᖓᑕ ᐊᑖᓂ ᐃᓚᒃᑲᓐᓂᖓᓂ (11), 
ᑐᓂᓯᓐᓂᓐᖏᑦᑐᖅ ᖃᐅᔨᒪᔭᐅᔪᒃᓴᓂᒃ ᑕᒪᑐᒪ ᐃᓚᖓᓂ ᐅᕝᕙᓘᓐᓃᑦ ᑐᓴᖅᑎᑎᓐᖏᓐᓂᕈᓂ 
ᑲᑎᒪᔨᓄᑦ ᖃᐅᓕᒋᐊᕈᑎᖏᓐᓄᑦ ᐱᔾᔪᑎᖃᖅᑐᒥᒃ ᐋᓐᓂᖅᑐᒥᒃ ᐅᓪᓗᓂᒃ 30 ᑭᖑᓂᖓᒍᑦ 
ᑐᓴᕆᐊᕐᕕᐅᓂᖓᓂᑦ, ᐊᑭᓖᑎᑕᐅᓚᖓᔪᖅ ᑲᑎᒪᔨᓄᑦ ᖃᓄᑐᐃᓐᓇᖅ ᖃᐅᔨᓴᖅᑕᐅᓂᖓᓄᑦ 
ᓇᓗᓇᐃᕈᑎᓂᒃ ᐊᒻᒪᓗ ᖃᓄᐃᓕᓚᐅᕐᓂᖓᓂᒃ ᐱᔾᔪᑎᓕᖕᓂᒃ ᑕᒪᓐᓇ ᐱᔾᔪᑎᒋᓪᓗᒍ.  
 
ᖃᓄᐃᓕᒍᑕᐅᓇᔭᕐᓂᖓ ᐃᖃᓇᐃᔭᖅᑎ ᓴᕿᑎᑎᓐᖏᑉᐸᑦ ᖃᐅᔨᒪᔭᐅᔪᒃᓴᓂᒃ  
 (13) ᑲᑎᒪᔨᑦ ᐃᒪᐃᒍᓐᓇᖅᑐᑦ ᐱᔪᒪᒍᑎᒃ ᐊᑭᓖᔭᒃᓴᓂᒃ ᐱᓯᒪᓗᑎᒃ ᓴᕿᑎᑎᔨᒧᑦ 
ᐱᔮᕆᓪᓗᓂ ᒪᓕᓐᖏᑦᑐᒥᒃ ᐃᓚᒃᑲᓐᓂᖓᓂ (10) ᑎᑭᓪᓗᒍ ᒪᓕᓕᕐᓂᖓ ᑖᔅᓱᒥᖓ 
ᐃᓚᒃᑲᓐᓂᖓᓂᒃ. 
 
ᓘᒃᑖᓄᑦ ᖃᐅᔨᓴᖅᑕᐅᓂᖅ 
18. (1) ᐃᖃᓇᐃᔭᖅᑎ ᓴᕿᑎᑎᒃᐸᑦ ᐊᑭᓕᖅᑕᐅᔪᒪᓂᕐᒥᒃ ᐊᑖᓂ ᑖᔅᓱᒪ ᐱᖁᔭᐅᑉ,  

(ᐃ) ᑲᑎᒪᔩᑦ ᐃᒪᐃᑎᑎᒍᓐᓇᖅᑐᑦ ᐃᖃᓇᐃᔭᖅᑎ ᐅᐸᖁᔭᐅᓗᓂ ᓘᒃᑖᒧᑦ 
ᖃᐅᔨᓴᖅᑕᐅᖁᓪᓗᒍ ᐊᑭᓕᖅᑕᐅᒋᐊᖃᕋᔭᕐᓂᖓᓄᑦ, ᐅᕝᕙᓘᓐᓃᑦ  

(ᐱ) ᑲᑎᒪᔩᑦ ᐃᒪᐃᒍᓐᓇᖅᑐᑦ ᐊᖏᕐᓗᑎᒃ ᖃᓄᑐᐃᓐᓇᖅ ᓘᒃᑖᒧᑦ 
ᖃᐅᔨᓴᖅᑕᐅᓂᕐᒥᒃ ᐱᔭᕇᖅᑕᐅᓯᒪᔪᒥᒃ ᐅᖃᓕᒫᒐᓕᐅᖅᑐᖃᖅᑎᓪᓗᒍ 
ᑐᓂᔭᐅᔪᓂᒃ ᑲᑎᒪᔨᓄᑦ,  

ᐊᒻᒪᓗ ᑕᐃᒪᐃᑎᓪᓗᒍᑦᑕᐅᖅ ᐊᑭᓖᔪᓐᓇᖅᑐᑦ ᐱᔪᒪᒍᑎᒃ ᓘᒃᑖᑉ ᖃᐅᔨᓴᕐᓂᖓᓄᑦ, 
ᓇᓗᓇᐃᖅᑕᐅᓂᖓ ᐊᔾᔨᖓᑐᑦ ᐊᑭᓕᖅᑕᐅᔪᑐᑦ, ᐊᑯᓂᐅᓂᖓ ᑲᑎᒪᔨᓄᑦ ᐋᕿᒃᑕᐅᓗᓂ  
 
ᓘᒃᑖᒧᑦ ᖃᐅᔨᓴᖅᑕᐅᓂᖅ  
 (2) ᐃᖃᓇᐃᔭᖅᑎ ᐊᑭᓕᖅᑕᐅᒋᐊᖃᖅᑐᖅ ᑕᒪᑐᒪ ᐱᖁᔭᐅᑉ ᐊᑖᓂ ᐅᐸᒋᐊᖃᓚᖓᔪᖅ 
ᓘᒃᑖᒧᑦ ᖃᓄᖅ ᐊᒻᒪᓗ ᐃᑲᕐᕋᖓ ᐊᒻᒪᓗ ᓇᒥ ᑲᑎᒪᔨᓄᑦ ᐱᖁᔭᐅᔪᒥᒃ. 
 
ᖃᓄᐃᓕᒍᑕᐅᓇᔭᕐᓂᖓ ᓈᓚᓐᖏᑦᑐᖅ 
 (3) ᐃᖃᓇᐃᔭᖅᑎ ᓈᓚᓐᖏᑦᑐᖅ ᐃᑲᔪᓐᖏᑦᑐᖅ ᓘᒃᑖᑉ ᖃᐅᔨᓴᕐᓂᕆᔭᖓᓂ ᐅᕝᕙᓘᓐᓃᑦ 
ᕿᒥᕐᕈᔭᐅᑎᓪᓗᒍ ᐊᑐᖅᐅᒋᐊᖃᖅᑐᓂᒃ ᑕᕝᕙᓂ ᐃᓚᖓᓐᓂ, ᑲᑎᒪᔩᑦ ᓄᖃᖅᑎᑲᐃᓐᓇᕈᓐᓇᖅᑐᑦ 
ᐊᑭᓕᖅᑐᖅᑕᐅᓂᕐᒥᒃ ᐃᖃᓇᐃᔭᖅᑎᒧᑦ ᑎᑭᓪᓗᒍ ᐃᑲᔪᓕᕐᓂᖓ ᒪᓕᒋᐊᖃᕐᓂᓂ ᒪᓕᒡᓗᒍ.  

ᐃᖃᓇᐃᔭᖅᑎᐅᑉ ᐃᑲᔪᕆᐊᖃᕐᓂᖓ ᒪᒥᓴᕆᐊᖃᕐᓂᕐᒥᓂᒃ 
18.1. (1) ᑲᑎᒪᔩᑦ, ᐃᖃᓇᐃᔭᖅᑎ, ᐊᒻᒪᓗ ᐃᖃᓇᐃᔭᖅᑎᐅᑉ ᖃᓄᐃᓐᖏᑦᓯᐊᕐᓂᕐᒥᑦ 
ᑲᒪᔨᐅᑎᑕᐅᔪᖅ ᓴᓇᖃᑎᒌ `ᖕᓂᐊᖅᐳᑦ ᐃᖃᓇᐃᔭᖅᑎᐅᑉ ᒪᒥᑉᐸᓪᓕᐊᑎᑕᐅᓂᖓᓂᒃ ᐱᒋᐊᕐᕕᒋᓗᒍ 
ᑎᒥᒃᑯᑦ ᐊᔪᓕᕐᓂᖓᓂᑦ ᖃᐅᔨᓴᖅᑕᐅᒋᐊᓕᓵᕐᓂᖓᓂᑦ, ᓱᖅᑯᐃᖅᑕᐅᓂᖓᓂᑦ ᐊᒻᒪᓗ 
ᐱᕙᓪᓕᐊᑎᑕᐅᓂᖓᑕ ᓘᒃᑖᓄᑦ ᖃᐅᔨᒪᔭᐅᔪᓂᒃ ᐊᑐᖅᑕᐅᔪᖃᖅᑎᓪᓗᒍ ᐸᕐᓇᒃᓯᒪᔪᒥᒃ. 
 
ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᓪᓚᕆᒃᑎᑕᐅᔪᖅ  
 (2) ᑕᒪᓐᓇ ᐱᔾᔪᑎᒋᓗᒍ ᐃᓚᒃᑲᓐᓂᖓ (1), ᐃᖃᓇᐃᔭᖅᑎ ᖃᓄᐃᓐᖏᑦᓯᐊᕐᓂᕐᒥᑦ 
ᑲᒪᔨᐅᓪᓚᕆᒃᑎᑕᐅᔪᒧᑦ ᑲᒪᒋᔭᐅᓇᔭᖅᑐᖅ ᐃᓱᐊᖅᓴᐃᔨᐅᔪᒥᒃ ᐅᕝᕙᓘᓐᓃ, ᐱᔭᕆᐊᖃᕈᓂ, 
ᑭᒍᓯᕆᔨᒥᒃ, ᓱᖅᑯᐃᖅᑎᐅᒍᔭᖅᑐᒥᒃ ᓴᓇᔨᐅᑉ ᑎᒥᖓᑕ ᖃᓄᐃᓐᓂᖓᓂᒃ ᐊᒻᒪᓗ ᐊᐅᓚᑦᓯᓗᓂ 
ᐋᕿᒃᓱᖅᑕᐅᓂᖓᓂᒃ ᓘᒃᑖᓄᑦ ᖃᐅᔨᒪᓂᕆᔭᐅᔪᓄᑦ ᐸᕐᓇᒍᑕᐅᓯᒪᔪᒥᒃ ᐱᐅᓂᖅᐹᖑᒐᔭᖅᑐᒥᒃ.  
 
ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᖅ ᖃᓂᓐᓂᖅᐹᖅ  
 (3) ᒪᓕᒃᑕᐅᓗᑎᒃ ᐃᓚᒃᑲᓐᓂᖏᑦ (2) ᐊᒻᒪᓗ (5), ᐃᖃᓇᐃᔭᖅᑎ ᖃᐅᔨᓴᖅᑕᐅᓇᔭᖅᑐᖅ 
ᑲᒪᒋᔭᐅᓗᓂᓗ ᖃᓂᓐᓂᖅᐹᒧᑦ ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒧᑦ.  
 
ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒥᒃ ᓂᕈᐊᕈᓐᓇᕐᓂᖅ 
 (4) ᒪᓕᒃᑕᐅᓗᑎᒃ ᐃᓚᒃᑲᓐᓂᖓ (5), ᐱᑕᖃᖅᐸᑦ ᐊᑕᐅᓯᐅᑉ ᐅᖓᑖᓂ 
ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒥᒃ ᑎᑎᕋᖅᑕᐅᓯᒪᔪᒥᑐᑦ ᐃᓚᒃᑲᓐᓂᖓᓂ (3), ᐃᖃᓇᐃᔭᖅᑎ 
ᓂᕈᐊᕈᓐᓇᕐᕕᖃᕋᔭᖅᑐᖅ ᐊᑲᐅᒋᓂᖅᓴᕆᔭᒥᓂᒃ.  
 
ᑲᑎᒪᔩᑦ ᐃᒪᐃᒍᓐᓇᖅᑐᑦ ᐊᑐᖁᓯᓗᑎᒃ ᐊᓯᖓᓂᒃ ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒥᒃ  
 (5) ᑲᑎᒪᔩᑦ ᐃᒪᐃᒍᓐᓇᖅᑐᑦ ᐊᑐᖁᔨᓗᑎᒃ ᐊᓯᖓᓂᒃ ᖃᓄᐃᓐᖏᑦᓯᐊᕐᓂᕐᒥᑦ 
ᑲᒪᔨᐅᑎᑕᐅᔪᒥᒃ ᐃᓱᒪᓐᓂᖅᐸᑕ ᐃᒪᓐᓇ ᖃᒪᔨᐅᔪᖅ ᐊᑐᖅᑕᐅᔪᖅ ᐃᖃᓇᐃᔭᖅᑎᒧᑦ 
ᐃᑲᔪᕋᔭᓐᖏᓐᓇᓱᒋᔭᐅᒃᐸᑦ ᐅᕝᕙᓘᓐᓃᑦ ᐃᖃᓇᐃᔭᖅᑎᐅᑉ ᒪᒥᓴᕐᓂᖓᓂᒃ 
ᐊᑲᐅᓐᖏᔾᔪᑎᖃᕆᔭᐅᓇᓱᒋᒐᔭᕐᓂᖓᓄᑦ. 
 
ᖃᓄᐃᓕᔭᐅᒍᑎᑦ ᓈᓚᓐᖏᓐᓂᕐᒧᑦ 
 (6) ᐃᖃᓇᐃᔭᖅᑎ ᒪᓕᓐᖏᑉᐸᑦ ᐊᑐᕆᐊᖃᖅᑎᑕᐅᔪᒥᒃ ᐊᑖᓂ ᐃᓚᒃᑲᓐᓂᖓ (3) 
ᐅᕝᕙᓘᓐᓃᑦ (5), ᖃᑎᒪᔩᑦ ᐃᒪᐃᒍᓐᓇᖅᑐᑦ ᐱᔪᒪᒍᑎᒃ ᓄᖃᖅᑎᑎᑲᐃᓐᓇᕐᓗᑎᒃ 
ᐊᑭᓕᖅᑕᐅᓂᖓᓂ ᐊᑭᓖᒃᑲᓐᓂᓕᖅᑕᕐᓗᑎᒃ ᒪᓕᓕᕐᒥᒃᐸᑦ ᒪᓕᒃᖑᑕᐅᔭᕆᐊᖃᖅᑐᓂᒃ. 
 
ᐃᖃᓇᐃᔭᖅᑎᐅᑉ ᐸᓚᖅᓯᔾᔫᒥᑎᑎᒋᐊᓕᖓ ᑎᒥᒃᑯᑦ ᐊᔪᓕᕐᓂᓂ ᐊᒻᒪᓗ ᓈᓚᒡᓗᓂ 
ᐃᓅᓯᖃᖅᑎᑕᐅᑦᑎᐊᕋᓱᐊᕐᓂᖓᓄᑦ 
18.2. (1) ᐃᖃᓇᐃᔭᖅᑎᓗᒃᑖᑦ ᐊᑭᓕᖅᓱᖅᑕᐅᔪᑦ, ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᑦ, 
ᐊᑭᓕᖅᑐᖅᑕᐅᓂᕐᒥᒃ ᐊᑖᓂ ᑕᒪᑐᒪ ᐱᖁᔭᐅᑉ ᑎᒥᒧᑦ ᐊᔪᓕᕐᓂᕐᒧᑦ ᐊᓯᐊᒍᑦ 
ᑕᐃᒪᐃᓐᖏᓐᓇᕐᓂᐊᖅᑐᒧᑦ, ᐃᒪᐃᓚᖓᔪᑦ 

(ᐃ) ᓈᒻᒪᒃᑐᒃᑯᑦ ᐸᓚᖅᓯᑎᑎᓇᓱᒡᓗᑎᒃ ᑎᒥᒃᑯᑦ ᐊᔪᓕᕐᓂᕆᔭᒥᖕᓂᒃ; ᐊᒻᒪᓗ 
(ᐱ) ᓴᓇᖃᑎᖃᕐᓗᓂ ᐊᑲᐅᓪᓗᐊᖅᑐᓂᒃ ᐱᖁᔭᐅᔪᓂᒃ ᑲᑎᒪᔨᓂᒃ 

ᐃᓅᓯᖃᓕᑦᑎᐊᖅᑎᑕᐅᓂᕐᒧᑦ ᐃᖅᑲᓇᐃᔭᒃᑲᓐᓂᕈᓐᓇᖁᓪᓗᒍ. 

ᖃᓄᐃᓕᒐᔭᕐᓂᖓ ᒪᓕᓐᖏᑉᐸᑦ  
 (2) ᐃᒪᐃᑉᐸᑦ, ᑲᑎᒪᔩᑦ ᐃᓱᒪᒋᔭᖏᓐᓂ, ᐃᖃᓇᐃᔭᖅᑎ ᒪᓕᓐᖏᑉᐸᑦ ᐃᓚᒃᑲᓐᓂᖓᓂᒃ 
(1), ᑲᑎᒪᔩᑦ ᖃᐅᔨᒃᑲᐃᓇᔭᖅᑐᑦ ᐃᖃᓇᐃᔭᖅᑎᒥᒃ ᑲᑎᒪᔨᓄᑦ ᐱᒋᐊᖃᖅᑕᐅᓂᕋᖅᑕᐅᔪᓂᒃ 
ᒪᓕᒋᐊᖃᕐᓂᖓᓂᒃ ᐊᑐᓕᖅᑕᐅᖁᓪᓗᒍ ᐃᓚᒃᑲᓐᓂᖓ (1), ᐊᒻᒪᓗ ᐃᖃᓇᐃᔭᖅᑎ ᐱᓐᖏᑉᐸᑦ 
ᐱᕝᕕᒋᒋᐊᖃᖅᑕᒥᓂ ᐃᓗᐊᓂ ᑲᑎᒪᔩᑦ ᐃᓱᒪᒋᓐᖑᐊᕋᔭᖅᑕᖏᓐᓂ, ᑲᑎᒪᔩᑦ 
ᒥᑭᒡᓕᑎᑎᒋᐊᕈᓐᓇᖅᑐᑦ, ᓄᖃᖅᑎᑎᑲᐃᓐᓇᕐᓗᑎᒃ ᐅᕝᕙᓘᓐᓃᑦ ᐃᓱᓕᑎᑎᓗᑎᒃ 
ᐊᑭᓕᖅᓱᖅᑕᐅᕙᒃᑐᓂᒃ ᐃᖃᓇᐃᔭᖅᑎᒧᑦ. 
 
18. ᑖᒃᑯᐊ ᐃᓚᔭᐅᔪᑦ ᑭᖑᓂᖓᒍᑦ ᐃᓚᖓᑕ 19:  
 
ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᑉ ᐅᖃᓕᒫᒐᓕᐊᖓ 
19.1. (1) ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᖅ ᐃᒪᐃᒐᔭᖅᑐᖅ, ᐃᓗᐊᓂ ᐅᓪᓗᐃᑦ ᐱᖓᓱᑦ 
ᕿᒥᕐᕈᓚᐅᕐᓗᓂ ᐅᕝᕙᓘᓐᓃᑦ ᐊᑲᐅᓴᖅᓯᓚᐅᕐᓗᓂ ᐋᓐᓂᖅᓯᒪᔪᒥᒃ ᐃᖃᓇᐃᔭᖅᑎᒥᒃ, ᑐᓂᓯᓗᓂ 
ᐅᖃᓕᒫᒐᓕᐊᒥᒃ ᑲᑎᒪᔨᓄᑦ ᖃᐅᔨᒪᔭᐅᔪᒃᓴᓂᒃ ᐱᑕᓕᖕᒥᒃ ᑲᑎᒪᔨᓄᑦ. 
 
ᐅᖃᓕᒫᒐᓕᐊᖓ ᐱᖁᑎᒋᔭᐅᔪᖅ ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᑉ ᐊᒻᒪᓗ ᑲᑎᒪᔩᑦ  
 (2) ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᑉ ᐅᖃᓕᒫᒐᓕᐊᖓ ᑐᓂᔭᐅᔪᖅ ᐊᑖᓂ ᑕᒪᑐᒪ 
ᐱᖁᔭᐅᑉ ᓇᖕᒥᓂᕆᔭᐅᓚᖓᔪᖅ ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒧᑦ ᐊᒻᒪᓗ  
 
ᐋᕿᒃᐸᓪᓕᐊᓂᖓᑕ ᐅᖃᓕᒫᒐᓕᐊᕆᔭᐅᓂᖓ ᑐᓂᔭᐅᔪᒃᓴᖅ ᐃᖃᓇᐃᔭᖅᑎᓕᖕᒧᑦ  
 (3) ᑎᑎᖃᑎᒍᑦᑐᒃᓯᕋᕐᕕᐅᓗᓂ ᐃᖃᓇᐃᔭᖅᑎᖁᑎᓕᖕᒧᑦ, ᑲᑎᒪᔨ ᑐᓂᓯᓚᖓᔪᖅ 
ᐋᕿᒃᐸᓪᓕᐊᓂᖓᑕ ᐅᖃᓕᒫᒐᓕᐊᕆᔭᐅᓂᖓᓂᒃ ᖃᓄᐃᓐᓂᖓᓂᒃ ᐃᖃᓇᐃᔭᖅᑎᐅᑉ. 
 
ᐊᑭᓖᓂᖅ ᑐᑭᖃᖅᑎᑕᐅᓐᖏᑦᑐᖅ ᐊᖏᕐᓂᕐᒥᒃ ᓴᕿᑎᑕᐅᔪᒥᒃ 
 (4) ᑲᑎᒪᔩᑦ ᐊᑭᓖᓂᖏᑦ ᐃᓛᒃᑯᑦ ᓘᒃᑖᒧᑦ ᐃᑲᔪᖅᑕᐅᓂᖓᓄᑦ ᐋᓐᓂᖅᑐᒥᒃ 
ᑐᑭᖃᖅᑎᑕᐅᓐᖏᑦᑐᖅ ᐊᖏᕐᓂᕐᒥᒃ ᓴᕿᑎᑕᐅᔪᒥᒃ. 
 
ᑐᑭᖏᑦ 
19.2. (1) ᑕᒪᑐᒪᓂ ᐃᓚᖓᓂ, "ᐃᓱᐊᖅᓴᐃᔨ ᖃᐅᔨᒪᔨ" ᑐᑭᖃᖅᑐᖅ ᐃᓱᐊᖅᓴᐃᔨ 
ᓘᒃᑖᖑᓂᕐᒥᓄᑦ ᖃᐅᔨᒪᓂᕐᒥᒍᑦ ᐅᖃᐅᔾᔪᖅᑎᐅᔪᖅ ᑲᑎᒪᔨᑯᓐᓄᑦ.  
 
ᐊᖏᖃᑎᒌᓐᖏᑦᑐᓂᒃ ᐃᓱᒪᔪᖃᖅᑎᓪᓗᒍ  
 (2) ᑲᑎᒪᔩᑦ ᖃᐅᔨᒃᑲᖅᑎᑕᐅᒐᔭᖅᐸᑕ ᐊᖏᖃᑎᒌᓐᖏᑦᑐᓂᒃ ᐱᔾᔪᑎᓕᖕᒥᒃ 
ᐃᖃᓇᐅᔭᖅᑑᑉ ᐋᓐᓂᖅᓯᒪᓂᖓᓂᑦ ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒥᑦ ᐊᒻᒪᓗ ᑲᑎᒪᔩᑦ 
ᐃᓱᐊᖅᓴᐃᔨ ᖃᐅᔨᒪᔨᖓᓐᓂᑦ, ᑲᑎᒪᔩᑦ ᐃᒪᐃᑎᑎᒋᐊᓖᑦ ᐃᓱᐊᖅᓴᐃᔨ ᖃᐅᔨᒪᔨᒋᔭᐅᔪᖅ 
ᑐᓴᖅᑎᑎᓗᓂ ᐃᖃᓇᐃᔭᖅᑎᐅᑉ ᑲᒪᔨᒋᔭᖓᓂᒃ ᐊᒻᒪᓗ ᐊᖏᖃᑎᒌᒃᑎᑕᐅᓇᓱᐊᕐᓗᑎᒃ.  
 
ᖃᐅᔨᒪᔨᑕᕐᒨᖅᑎᑕᐅᓂᖅ  
 (3) ᐃᒪᐃᑉᐸᑦ ᐃᓱᐊᖅᓴᐃᔨ ᖃᐅᔨᒪᔨ ᐊᒻᒪᓗ ᖃᓄᐃᓐᖏᑦᓯᐊᕐᓂᕐᒥᑦ ᑲᒪᔨᐅᑎᑕᐅᔪᒻᒪᕆᒃ 
ᐊᖏᖃᑎᒌᒍᓐᓇᓐᖏᑉᐸᑎᒃ ᐱᔾᔪᑎᖃᕐᓗᑎᒃ ᐅᖃᖃᑎᒌ `ᖕᓂᕐᒥᖕᓂᒃ ᐋᕿᓇᓱᓚᐅᕋᓗᐊᖅᑕᒥᖕᓂᑦ, 

ᑐᓂᔭᐅᓚᖓᔪᖅ ᖃᐅᔨᒃᑲᕈᑕᐅᓂᐊᕐᓗᓂ ᐃᓱᐊᖅᓴᐃᔨᒧᑦ ᐅᕝᕙᓘᓐᓃᑦ ᑭᒍᓯᕆᔨᒧᑦ 
ᖃᐅᔨᒪᓂᖃᖅᑐᒥᒃ ᑕᐃᒪᐃᑦᑐᒥᒃ ᐊᖏᖃᑎᒌᒍᑕᐅᓐᖏᒍᑕᐅᔪᒥᒃ. 
 
ᐃᖃᓇᐃᔭᕈᓐᓇᕐᓂᕐᒧᑦ ᐃᓕᖁᓯᕆᓚᐅᖅᑕᖓᓄᑦ ᐅᑎᖅᑎᑕᐅᓇᓱᐊᕐᓂᖅ  
19.3. (1) ᑲᑎᒪᔩᑦ, ᐊᑲᐅᓇᓱᒋᒍᓂᔾᔪᒃ ᐃᒪᐃᒍᓐᓇᖅᑐᑦ, ᐊᑐᐃᓐᓇᐅᑎᑎᓗᑎᒃ ᐃᖃᓇᐃᔭᖅᑎᒧᑦ 
ᐊᑭᓂᓱᖅᑕᐅᔪᓐᓇᕐᓂᖃᖅᑐᒥᒃ ᐃᖃᓇᐃᔭᕈᓐᓇᕐᓂᕐᒧᑦ ᐅᑎᖅᑎᑕᐅᓇᓱᐊᕐᓗᓂ, ᐃᓚᒋᔭᖃᕐᓗᓂ 
ᐅᖃᐅᔾᔪᖅᑕᐅᓂᕐᒥᒃ, ᐊᐱᖅᓱᖅᑕᐅᓗᓂ, ᐃᓅᓯᓕᕆᔭᐅᓗᓂ, ᐊᒻᒪᓗ ᐸᕐᓇᒍᑕᐅᓗᓂ 
ᐃᑲᔪᖅᑕᐅᖁᓪᓗᒍ ᐃᖃᓇᐃᔭᕈᓐᓇᕐᓂᕆᔪᓐᓇᓚᐅᖅᑕᖓᓄᑦ ᐊᒻᒪᓗ ᐊᒡᕕᐊᕈᑕᐅᔪᑦ 
ᓈᒻᒪᒃᓯᓇᔭᕐᓂᖓᓄᑦ ᐲᖅᑕᐅᓇᓱᐊᕐᓗᑎᒃ ᐋᕐᓂᓚᐅᕐᓂᖓᓂᖔᑦᑐᑦ ᐸᓚᖅᓯᓂᖅᓴᐅᑎᑕᐅᓗᑎᒃ.  
 
ᑲᑎᒪᔨᓄᑦ ᐊᑭᓕᖅᑕᐅᓂᖏᑦ 
 (2) ᑲᑎᒪᔩᑦ ᐱᔪᓐᓇᖅᑐᑦ ᐱᔪᒪᒍᑎᒃ ᐊᑭᓖᓗᑎᒃ ᐊᑭᖃᖅᑐᓂᒃ ᖃᓄᑐᐃᓐᓇᖅ 
ᓈᒻᒪᖕᓂᐊᕋᓱᒋᔭᒥᖕᓂᒃ ᐃᑲᔪᖅᑕᐅᖁᓪᓗᒍ ᐊᓐᓇᖕᓂᖓ ᐃᖃᓇᐃᔭᖅᑎᐅᑉ ᐊᓐᓂᖅᑑᑉ. 
 
19. ᐃᓚᖓ 21 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ:  
 
ᐃᓱᒪᓕᐅᖅᑕᐅᔪᑦ ᐱᔾᔪᑎᖃᖅᑐᑦ ᓴᕿᑕᐅᔪᒥᑦ 
21. (1) ᐃᓘᓐᓇᑎᒃ ᐃᓱᒪᓕᐅᖅᑕᐅᔪᑦ ᐱᔾᔪᑎᖃᕐᓗᑎᒃ ᓴᕿᑕᐅᔪᒧᑦ ᐊᑭᓕᖅᓱᖅᑕᐅᓂᕐᒧᑦ 
ᓯᕗᓪᓕᕐᒥᒃ ᓇᓗᓇᐃᖅᑕᐅᓚᖓᔪᑦ ᑲᑎᒪᔨᓄᑦ ᒪᑯᓂᖓ ᑐᓐᖓᓂᖃᕐᓗᑎᒃ 

(ᐃ) ᓇᓗᓇᐃᖅᓯᔾᔪᑕᐅᔪᑦ ᑐᓂᔭᐅᓯᒪᔪᑦ ᑲᑎᒪᔨᓄᑦ; 
(ᐱ) ᐊᑐᓕᖅᑎᑕᐅᓂᖏᑦ ᑕᒪᑐᒪᓂ ᐱᖁᔭᐅᑉ ᐊᒻᒪᓗ ᐱᖁᔭᕋᓛᑦ; 
(ᑎ) ᐊᑐᓕᖅᑎᑕᐅᓂᖏᑦ ᐊᑐᐊᒐᐃᑦ ᐋᕿᒃᑕᐅᔪᑦ ᐊᐅᓚᑦᓯᔨᐅᔪᑦ 

ᑲᑎᒪᔨᖏᓐᓄᑦ ᐊᑖᓂ ᑎᑎᕋᖅᓯᒪᔪᑉ ᐃᓚᒃᑲᓐᓂᖓᓂ 4(ᐃ)(i) 
ᐱᔾᔪᑎᖃᖅᑐᑦ ᑲᒪᒋᔭᐅᔪᒧᑦ; ᐊᒻᒪᓗ 

(ᑭ) ᓘᒃᑖᓂᑦ, ᒪᓕᒐᓕᕆᔨᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᔨᓪᓚᕆᖕᓄᑦ 
ᐃᓱᒪᒋᔭᐅᔪᑦ, ᑲᑎᒪᔩᑦ ᐃᓱᒪᔾᔪᓯᖓᒍᑦ, ᐊᖏᖅᑕᐅᔭᕆᐊᓖᑦ. 

 
ᖃᐅᔨᒪᔨᒥᑦ ᐱᖁᔭᐅᔪᑦ ᐊᑖᓂ ᐃᓚᒃᑲᓐᓂᖓᓂ 19.2(3) 
 (2) ᖃᐅᔨᒪᔨᒥᑦ ᐱᖁᔭᐅᔪᑦ ᐃᓱᐊᖅᓴᐃᔨᐅᑉ ᓘᒃᑖᖑᓂᕐᒥᓄᑦ ᐅᕝᕙᓘᓐᓃᑦ 
ᑭᒍᑎᓕᕆᔨᐅᓂᕐᒥᓄᑦ ᐊᑖᓂ ᐃᓚᒃᑲᓐᓂᖓᑕ 19.2(3) ᑕᑯᔭᒃᓴᐅᒍᑎᐅᔪᖅ ᐊᑖᓂ 
ᑎᑎᕋᖅᓯᒪᓂᕐᒦᑦᑐᑉ (1)(ᐃ), ᐊᒻᒪᓗ ᑲᑎᒪᔨᒃᑯᑦ ᐊᑐᕋᔭᕐᓗᓂᔾᔪᒃ ᐃᓱᒪᓕᐅᓕᕈᑎᒃ ᐆᒃᑐᕋᖅᑐᑉ 
ᐊᑭᓕᖅᑕᐅᒍᓐᓇᕐᓂᖓᓐᓂᒃ. 
 
20. ᐃᓚᖓ 24 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ:  
 
ᕿᒥᕐᕈᔩᑦ ᑲᑎᒪᔨᕋᓛᖏᑦ 
24. (1) ᑲᑎᒪᔩᑦ ᐃᒪᐃᓐᓂᐊᖅᑐᑦ ᑎᒃᑯᐊᖅᓯᓗᑎᒃ ᕿᒥᕐᕈᔩᑦ ᑲᑎᒪᔨᖃᓛᖏᓐᓂᒃ 
ᕿᒥᕐᕈᐊᖅᑎᑎᒍᓐᓇᖅᑐᑦ, ᑕᒪᓐᓇ ᐃᓚᖓ ᒪᓕᒃᑕᐅᓗᓂ, ᐃᓱᒪᓕᐅᖅᑕᐅᔪᑦ ᑲᑎᒪᔨᓄᑦ 
ᐱᔾᔪᑎᖃᕐᓗᑎᒃ ᓴᕿᑕᐅᔪᒥᒃ ᐊᑭᓕᖅᑕᐅᔪᒃᓴᒥᒃ.  

ᑐᒃᓯᕋᕐᓂᖅ ᕿᒥᕐᕈᐊᖁᔨᓂᕐᒥᒃ 
 (2) ᐃᖃᓇᐃᔭᖅᑎᑎᔨ, ᐃᖃᓇᐃᔭᖅᑐᖅ ᐅᕝᕙᓘᓐᓃᑦ ᐃᓚᒋᔭᐅᔪᖅ ᐊᑲᐅᒃᓴᓐᖏᒃᑯᓂ 
ᐃᓱᒪᓕᐅᖅᑕᐅᔪᒥᒃ ᑲᑎᒪᔨᓄᑦ ᐱᔾᔪᑎᖃᕐᓗᓂ ᓴᕿᑎᑕᐅᔪᒥᒃ ᐊᑭᓕᖅᑕᐅᔪᒃᓴᒥᒃ, ᐃᒪᐃᒍᓐᓇᖅᑐᖅ 
ᐱᔪᒪᒍᓂ, ᑎᑎᖃᑎᒍᑦ, ᑐᒃᓯᕋᕐᓗᓂ ᐃᓱᒪᓕᐅᖅᑕᐅᓚᐅᖅᑐᖅ ᕿᒥᕐᕈᔭᐅᖁᓪᓗᒍ ᕿᒥᕐᕈᔩᑦ 
ᑲᑎᒪᔨᕋᓛᖏᓐᓄᑦ. 
 
ᕿᒥᕐᕈᓂᖅ  
 (3) ᖃᐃᑦᑎᔭᐅᑎᓪᓗᒋᑦ ᑐᒃᓯᕋᕈᑎᒥᒃ ᕿᒥᕐᕈᖁᔨᓂᕐᒥᒃ, ᑲᑎᒪᔩᑦ ᐃᒪᐃᑎᑎᒐᔭᖅᑐᑦ 
ᕿᒥᕐᕈᔭᐅᑎᑎᓗᑎᒃ ᐃᓱᒪᓕᐅᖅᑕᐅᓚᐅᖅᑐᒥᒃ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ. 
 
ᐅᖃᐅᓯᒃᑯᑦ ᑲᑎᒪᓂᖅ ᑐᒃᓯᕋᖅᑕᐅᓂᖓ 
 (4) ᐅᖃᐅᓯᒃᑯᑦ ᑲᑎᒪᓂᖅ ᐊᑐᖅᑕᐅᓇᔭᖅᑐᖅ ᐃᖃᓇᐃᔭᖅᑎᑎᔨ, ᐃᖃᓇᐃᔭᖅᑎ 
ᐅᕝᕙᓘᓐᓃᑦ ᐃᓚᖓ ᓴᕿᑕᐅᔪᒥ ᑐᒃᓯᕋᖅᐸᑦ ᑕᐃᒪᐃᑦᑐᒥᒃ. 
 
ᓘᒃᑖᒧᑦ ᖃᐅᔨᓴᖅᑕᐅᓂᖅ 
 (5) ᕿᒥᕐᕈᔩᑦ ᑲᑎᒪᔨᕋᓛᖏᑦ ᐃᒪᐃᒍᓐᓇᖅᑐᑦ ᐱᔪᒪᒍᑎᒃ ᐃᖃᓇᐃᔭᖅᑎᒥᒃ 
ᖃᐅᔨᓴᖅᑕᐅᖁᔨᓗᑎᒃ ᓘᒃᑖᒧᑦ ᖃᐅᔨᓴᖅᑕᐅᒋᐊᕐᓂᖓ ᐱᔾᔪᑎᒋᓪᓗᒍ.  
 
ᐊᑐᓕᖅᑎᑕᐅᓂᖏᑦ ᐃᓚᒃᑲᓐᓂᖏᑦ 18(2) ᐊᒻᒪᓗ (3)  
 (6) ᐃᓚᒃᑲᓐᓂᖏᑦ 18(2) ᐊᒻᒪᓗ (3) ᐊᑐᖅᑐᑦ, ᐊᓯᔾᔨᖅᑕᐅᓗᑎᒃ ᐱᔭᐅᒋᐊᖃᕈᑎᒃ, 
ᖃᐅᔨᓴᖅᑕᐅᖁᓪᓗᒍ ᓘᒃᑖᒧᑦ ᐊᑖᓂ ᐃᓚᒃᑲᓐᓂᖓ (5).  
 
ᕿᒥᕐᕈᕐᒥ ᓇᓗᓇᐃᔭᕐᓂᖅ  
 (7) ᕿᒥᕐᕈᕐᒥ ᓇᓗᓇᐃᔭᖅᑎᓪᓗᒋᑦ, ᕿᒥᕐᕈᔩᑦ ᑲᑎᒪᔨᕋᓛᖏᑦ ᐃᒪᐃᓚᖓᔪᑦ 

(ᐃ) ᓇᓗᓇᐃᔭᕐᓗᒋᑦ ᓴᕿᑕᐅᔪᑦ ᓯᕗᓂᐊᓂ ᕿᒥᕐᕈᔩᑦ ᑲᑎᒪᔨᕋᓛᓄᑦ;  
(ᐱ) ᐊᑐᓕᖅᑎᑕᐅᓗᓂ ᑖᓐᓇ ᐱᖁᔭᖅ ᐊᒻᒪᓗ ᐱᖁᔭᕋᓛᑦ; 
(ᑎ) ᐊᑐᓕᖅᑎᑕᐅᓂᖏᑦ ᐊᑐᐊᒐᐃᑦ ᐋᕿᒃᑕᐅᔪᑦ ᐊᐅᓚᑦᓯᔨᐅᔪᑦ 

ᑲᑎᒪᔨᖏᓐᓄᑦ ᐊᑖᓂ ᑎᑎᕋᖅᓯᒪᔪᑉ ᐃᓚᒃᑲᓐᓂᖓᓂ 4(ᐃ)(i) 
ᐱᔾᔪᑎᖃᖅᑐᑦ ᑲᒪᒋᔭᐅᔪᒧᑦ; ᐊᒻᒪᓗ 

(ᑭ) ᓘᒃᑖᓂᑦ, ᒪᓕᒐᓕᕆᔨᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᔨᓪᓚᕆᖕᓄᑦ 
ᐃᓱᒪᒋᔭᐅᔪᑦ, ᑲᑎᒪᔩᑦ ᐃᓱᒪᔾᔪᓯᖓᒍᑦ, ᐊᖏᖅᑕᐅᔭᕆᐊᓖᑦ. 

 
ᖃᐅᔨᒪᔨᒥᑦ ᐱᖁᔭᐅᔪᑦ ᐊᑖᓂ ᐃᓚᒃᑲᓐᓂᖓᓂ 19.2(3) 
 (7.1) ᖃᐅᔨᒪᔨᒥᑦ ᐱᖁᔭᐅᔪᑦ ᐃᓱᐊᖅᓴᐃᔨᐅᑉ ᓘᒃᑖᖑᓂᕐᒥᓄᑦ ᐅᕝᕙᓘᓐᓃᑦ 
ᑭᒍᑎᓕᕆᔨᐅᓂᕐᒥᓄᑦ ᐊᑖᓂ ᐃᓚᒃᑲᓐᓂᖓᑕ 19.2(3) ᓴᖅᑭᑎᑕᒃᓴᐅᒍᑎᐅᔪᖅ ᐊᑖᓂ 
ᑎᑎᕋᖅᓯᒪᓂᕐᒦᑦᑐᑉ (7)(ᐃ), ᐊᒻᒪᓗ ᑲᑎᒪᔨᒃᑯᑦ ᐊᑐᕋᔭᕐᓗᓂᔾᔪᒃ ᐃᓱᒪᓕᐅᓕᕈᑎᒃ ᐆᒃᑐᕋᖅᑐᑉ 
ᐊᑭᓕᖅᑕᐅᒍᓐᓇᕐᓂᖓᓐᓂᒃ.  
 
ᕿᒥᕐᕈᔩᑦ ᑲᑎᒪᔨᕋᓛᖏᑕ ᐱᔪᓐᓇᕐᓂᖏᑦ  
 (8) ᕿᒥᕐᕈᔩᑦ ᑲᑎᒪᔨᕋᓛᖏᑕ ᐊᖏᕈᓐᓇᖅᑐᑦ, ᐊᓯᔾᔨᖅᓯᓗᑎᒃ ᐅᕝᕙᓘᓐᓃᑦ 
ᑭᐳᒃᑎᑎᓗᑎᒃ ᐃᓱᒪᓕᐅᖅᑕᐅᓯᒪᔪᒥᒃ ᐱᔾᔪᑎᓕᖕᒥᒃ ᓴᕿᑕᐅᔪᒥᑦ. 

21. ᐃᓚᖓ 34 ᐊᑐᕈᓐᓃᖅᑎᑕᐅᕗᖅ.  
 
22. ᐃᓚᒃᑲᓐᓂᖓ 35(1) ᐋᕿᒋᐊᖅᑕᐅᔪᖅ ᐃᒪᓐᓇ 

(ᐃ) ᐊᑐᕈᓐᓃᖅᑎᑕᐅᓪᓗᑎᒃ ᑎᑎᕋᖅᓯᒪᔪᑉ ᐃᓚᖏᒃ (ᐱ) ᐊᒻᒪᓗ (ᑎ) 
ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ: 

 
(ᐱ) ᐊᑭᖓ ᐃᓗᕕᖅᑕᐅᓂᖓᑕ, ᐅᖓᑖᓅᓐᖏᑦᑐᖅ ᐊᑐᖅᑕᐅᖁᔭᐅᔪᑉ; 
(ᑎ) ᐊᑭᖓ ᑎᒥᐅᑉ ᐊᒡᔭᖅᑕᐅᓂᖓ ᐃᖃᓇᐃᔭᖅᑎᐅᑉ ᑭᖑᓪᓖᑦᑐᒧᑦ 

ᐊᖏᕐᕋᕆᓚᐅᖅᑕᖓᓄᑦ ᑲᓇᑕᒥ, ᑐᖁᓐᓂᖅᐸᑦ ᐃᓂᒋᔭᖓᑕ ᐊᓯᐊᓂ;  
 
(ᐱ) ᐲᖅᑕᐅᓪᓗᓂ "16-ᓂᒃ ᐊᕐᕌᒍᓂᒃ" ᑎᑎᕋᖅᓯᒪᔪᑉ ᐃᓚᖓᓂ (ᒋ) ᐊᒻᒪᓗ 

ᐃᓇᖏᖅᑕᐅᓪᓗᓂ "19-ᓂᒃ ᐊᕐᕌᒍᓂᒃ"; ᐊᒻᒪᓗ  
(ᑎ) ᐲᖅᑕᐅᓪᓗᓂ "16-ᓂᒃ ᐊᕐᕌᒍᓕᒃ" ᑎᑎᕋᖅᓯᒪᔪᑉ ᐃᓚᒃᑲᓐᓂᖓᓂ 

(ᓂ)(i) ᐊᒻᒪᓗ (ii) ᐊᒻᒪᓗ ᐃᓇᖏᖅᑕᐅᓪᓗᓂ "19-ᓂᒃ ᐊᕐᕌᒍᓕᒃ".  
 
23. ᐃᓚᖓ 37 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ:  
 
ᐊᑯᓂᐅᓂᖅᓴᒧᑦ ᐊᑭᓕᖅᓱᖅᑕᐅᓂᖏᑦ ᐱᔾᔪᑎᖃᕐᓗᑎᒃ ᓄᑕᖃᓂᒃ ᐃᓕᓐᓂᐊᖅᑐᓂᒃ 
37. ᓄᑕᕋᖅ ᐃᓚᒋᔭᐅᓗᓂ ᕿᑐᕐᖓᕆᔭᐅᒃᐸᑦ ᐃᖃᓇᐃᔭᖅᑎᒧᑦ  

(ᐃ) ᐃᒪᐃᑉᐸᑦ 19 ᐅᖓᑖᓂ ᐊᕐᕌᒍᖃᕐᓗᓂ, ᐊᒻᒪᓗ  
(ᐱ) ᐃᓕᓐᓂᐊᕆᐊᖅᓯᒪᒃᐸᑦ, ᐱᓕᒻᒪᒃᓴᐃᕕᖕᒥ ᐊᒻᒪᓗ ᐊᑲᐅᔪᒃᑯᑦ 

ᐃᓕᓐᓂᐊᕐᓂᖓ ᐃᖏᕐᕋᓂᖃᖅᐸᑦ ᐃᓱᒪᒋᔭᐅᓂᖏᑎᒍᑦ ᑖᒃᑯᐊ  
ᐊᑭᓕᖅᓱᐃᔪᓐᓇᖅᑐᑦ ᒪᓕᒡᓗᑎᒃ ᐋᕿᒃᑕᐅᓯᒪᔪᒥ ᑎᑎᕋᖅᓯᒪᔪᒥ 35(1)(ᒋ) ᐃᒪᓐᓇ ᑎᑭᓪᓗᒍ 
ᓄᑕᕋᖅ  

(ᑎ) ᐃᓕᓐᓂᐊᑦᑎᐊᕈᓐᓃᖅᐸᑦ ᐃᓕᓐᓂᐊᕐᕕᖕᒥ ᐃᓱᒪᒋᔭᐅᓂᖓ ᒪᓕᒃᑕᐅᓗᓂ 
ᑲᑎᒪᔩᑦ, 

(ᑭ) ᓄᖃᖅᐸᑦ ᐃᓕᓐᓂᐊᕐᓂᕐᒥᓂᒃ, ᐅᕝᕙᓘᓐᓃᑦ 
(ᒋ) ᓇᓗᓇᐃᒃᑯᑕᒥᒃ ᖃᐃᑦᑎᔭᐅᒍᓂ ᐱᔭᕇᕐᓂᕐᒥᓄᑦ ᓯᓚᑦᑐᖅᓴᕐᕕᖕᒥᑦ 

ᓯᕗᓪᓖᑦᑐᒥᒃ ᐅᕝᕙᓘᓐᓃᑦ ᐱᔭᕇᕈᓂ ᐱᓕᒻᒪᒃᓴᖅᑕᐅᓂᕐᒥᓂᒃ 
ᐅᕝᕙᓘᓐᓃᑦ ᓴᓇᒋᐅᖅᓴᖅᑎᑕᐅᓂᕐᒥᒃᓂᒃ, ᓇᓕᐊᒃ ᓯᕗᓪᓕᐅᒃᐸᑦ. 

 
24. ᐃᓚᒃᑲᓐᓂᖓ 39(5) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ:  
 
ᐊᕐᕌᒍᒧᑦ ᐲᖅᑕᐅᕙᒃᑐᑦ 
 (5) ᐊᕐᕌᒍᒧᑦ ᐲᖅᑕᐅᕙᒃᑐᑦ ᐃᖃᓇᖅᑎᐅᑉ ᑮᓇᐅᔭᖏᓐᓂᑦ ᐅᖃᐅᓯᕆᔭᐅᓯᒪᔪᑦ 
ᐃᓚᒃᑲᓐᓂᖓᓂ (2) ᐋᕿᒃᑕᐅᓚᖓᔪᑦ ᑕᒪᒃᑯᐊ ᐱᖁᔭᕋᓛᑦ ᒪᓕᒃᑕᐅᓗᑎᒃ.  
 
25. ᐃᓚᒃᑲᓐᓂᖓ 51(1) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 

ᐊᓐᓄᕌᖅᑖᕈᑎᓄᑦ ᑮᓇᐅᔭᒃᓴᐃᑦ  
51. (1) ᑲᑎᒪᔩᑦ ᐱᔪᓐᓇᖅᑐᑦ ᐱᔪᒪᒍᑎᒃ, ᑐᒃᓯᕋᖅᑎᓪᓗᒍ ᐃᖃᓇᐃᔭᖅᑎ, ᐊᑭᓖᓗᑎᒃ 
ᐅᖓᑖᓅᓐᖏᑦᑐᖅ ᐳᖅᑐᓂᖅᐹᖑᔪᒧᑦ ᐋᕿᒃᑕᐅᓯᒪᔪᖅ ᐊᓐᓄᕌᖅᑕᕈᓐᓇᕋᔭᖁᓪᓗᒍ ᓱᕈᖅᑕᐅᔪᓂᒃ 
ᐊᑐᖃᑦᑕᖅᑕᐅᓂᖓ ᐱᔾᔪᑎᒋᓪᓗᒍ ᑕᒪᒃᑯᐊ ᓂᐅᓐᖑᐊᑦ ᑕᓕᓐᖑᐊᓪᓘᓐᓃᑦ ᐅᕝᕙᓘᓐᓃᑦ 
ᐊᑐᕆᔭᐅᔪᖅ ᐊᑐᐃᓐᓇᐅᑎᑕᐅᔪᖅ ᑲᑎᒪᔨᓄᑦ. 
 
26. ᐃᓚᒃᑲᓐᓂᖓ 53(3) ᐊᑐᕈᓐᓃᖅᑎᑕᐅᕗᖅ. 
 
27. ᐃᓚᒃᑲᓐᓂᖓ 54(8) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᑳᓐᑐᓛᒃ ᐃᓱᐊᖅᓴᐃᔨᓄᑦ ᐃᑲᔪᖅᑕᐅᓂᕐᒧᑦ 
 (8) ᑲᑎᒪᔩᑦ ᐱᔪᓐᓇᖅᑐᑦ ᐱᔪᒪᒍᑎᒃ ᑳᓐᑐᓛᒃᑯᑦ ᐃᓱᐊᖅᓴᐃᔨᓂᒃ ᓴᓇᑎᑎᓗᑎᒃ 
ᐋᓐᓂᕐᕕᖕᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔪᕐᕕᐅᔪᒃᓴᓂ ᐃᓱᐊᖅᓴᖅᑕᐅᓂᕐᒧᑦ ᐱᔪᓐᓇᖁᓪᓗᒋᑦ 
ᐋᓐᓂᖅᓯᒪᔪᑦ ᓴᓇᔩᑦ.  
 
28. ᑖᓐᓇ ᐃᓚᒋᐊᖅᑕᐅᔪᖅ ᑭᖑᓂᖓᒍᑦ ᐃᓚᖓᑕ 60:  
 
ᐱᔪᓐᓇᕐᓃᓃᑦ ᐊᑦᑐᐊᔪᑦ ᐱᑖᕋᓱᒃᑎᓪᓗᒋᑦ ᓄᓇᓂᒃ ᐃᓪᓗᓂᓪᓘᓐᓃᑦ  
60.1. (1) ᒪᓕᒡᓗᒍ ᐃᓚᒃᑲᓐᓂᖓ (2), ᑲᑎᒪᔨᒃᑯᑦ ᐱᔪᒪᒍᑎᒃ ᐃᒪᐃᒍᓐᓇᖅᑐᑦ 

(ᐃ) ᓂᐅᕕᕋᓱᒃᑎᓪᓗᒋᑦ, ᐊᑐᖅᑐᐊᕋᓱᒃᑎᓪᓗᒋᑦ ᓄᓇᓂᒃ ᐃᓪᓗᓂᓪᓘᓐᓃᑦ 
ᐊᒻᒪᓗ ᐊᓯᔾᔨᖅᑎᓪᓗᑎᒃ ᐃᒡᓗᓂᒃ ᐊᑐᖅᑕᐅᒋᐊᖃᖅᑐᓂᒃ ᑲᑎᒪᔨᓄᑦ;  

(ᐱ) ᑲᑎᒪᔩᑦ ᐃᓱᒪᒃᐸᑕ ᐊᑲᐅᓂᖅᓴᐅᒋᐊᖓᓂᒃ ᐊᑐᖅᑐᐊᕋᓱᖕᓂᖅ 
ᓂᐅᕕᕐᓂᕐᓘᓐᓃᑦ ᓄᓇᓂᒃ ᐃᓪᓗᓂᓪᓘᓐᓃᑦ ᐊᖏᓂᖅᓴᒥᒃ ᐃᓂᓕᖕᒥᒃ 
ᐊᑐᕆᐊᖃᖅᑕᖏᑕ ᐅᖓᑖᓄᑦ, ᐊᑐᖅᑐᐊᖅᑎᑎᒍᓐᓇᖅᑐᑦ 
ᓂᐅᕕᖅᑕᐅᑎᒍᓐᓇᖅᑐᓪᓘᓐᓃᑦ ᐊᒥᐊᒃᑯᒋᔭᒥᖕᓂᒃ ᐃᓂᒥᒃ;  

(ᑎ) ᑲᑎᒪᔩᑦ ᐃᓱᒪᒃᐸᑕ ᐊᑲᐅᓂᖅᓴᐅᒋᐊᖓᓂᒃ ᓴᓇᓗᑎᒃ ᐊᓯᔾᔩᓗᑎᒡᓘᓐᓃᑦ 
ᐃᒡᓗᒥᒃ ᐃᓂᖃᕐᓂᖅᓴᐅᓇᔭᖅᑐᒥᒃ ᐊᑐᕆᐊᖃᖅᑕᖏᑕ ᐅᖓᑖᓄᑦ, 
ᓴᓇᓗᑎᒃ ᐊᓯᔾᔩᓗᑎᒡᓘᓐᓃᑦ ᑖᔅᓱᒥᖓ ᐃᒡᓗᒥᒃ ᐊᒻᒪᓗ 
ᐊᑐᖅᑕᐊᖅᑕᐅᑎᓪᓗᒍ ᖃᓄᑐᐃᓐᓇᕐᓘᓐᓃᑦ ᐊᒥᐊᒃᑯ ᐃᓂᒋᔭᖓᑦ 
ᑲᒪᒋᓗᒍ; ᐊᒻᒪᓗ 

(ᑭ) ᓂᐅᕕᐊᒃᓴᕆᓗᒍ, ᐊᑐᖅᑐᐊᖅᑕᐅᑎᓪᓗᒍ ᐅᕝᕙᓘᓐᓃᑦ ᐊᓯᖓᒍᑦ 
ᐃᓱᒪᖅᓲᑎᒋᓗᒋᑦ ᖃᓄᑐᐃᓐᓇᖅ ᓄᓇᖁᑎᒋᔭᖏᑦ ᐃᓪᓗᓂᓪᓘᓐᓃᑦ.  

 
ᑲᒥᓴᓇᒧᑦ ᐊᖏᖅᑕᐅᓂᖅ 

(2) ᑲᑎᒪᔩᑦ ᐊᕿᖅᑕᐅᓯᒪᓐᖏᓪᓗᑎᒃ ᑲᒥᓴᓇᒧᑦ, ᐃᒪᓐᓇ ᐱᔪᓐᓇᓐᖏᑦᑐᑦ,  
(ᐃ) ᓂᐅᕕᕐᓗᑎᒃ ᓄᓇᓂᒃ ᐃᓪᓗᓂᓪᓘᓐᓃᑦ ᓄᓇᕗᒥ ᐊᑭᖃᖅᑐᒥᒃ ᐅᖓᑖᓄᑦ 

$100,000; 
(ᐱ) ᓴᓇᓗᑎᒃ ᐊᓯᔾᔩᓗᑎᒡᓘᓐᓃᑦ ᐃᒡᓗᒥᒃ ᓄᓇᕗᒥ ᓇᓚᐅᑕᐅᓂᖓᑕ ᐊᑭᖓ 

ᓴᓇᔭᐅᓂᖓᑕ ᐊᓯᔾᔨᖅᑕᐅᓂᖓᑕᓘᓐᓃᑦ ᐅᖓᑖᓐᓃᑉᐸᑦ $100,000; 
ᐅᕝᕙᓘᓐᓃᑦ 

(ᑎ) ᓂᐅᕕᐊᒃᓴᕆᓗᒍ, ᐊᑐᖅᑐᐊᖅᑕᐅᑎᓪᓗᒍ ᐅᕝᕙᓘᓐᓃᑦ ᐊᓯᖓᒍᑦ 
ᐃᓱᒪᖅᓲᑎᒋᓗᒋᑦ ᖃᓄᑐᐃᓐᓇᖅ ᓄᓇᖁᑎᒋᔭᖏᑦ ᐃᓪᓗᓂᓪᓘᓐᓃᑦ 
ᓄᓇᕗᒥ ᐊᑭᓕᖕᒥᒃ ᐅᖓᑖᒍᑦ $100,000. 

 
29. ᐃᓚᖓ VI ᐊᑐᕈᓐᓃᖅᑎᑕᐅᕗᖅ. 
 
30. ᐃᓚᒃᑲᓐᓂᖓ 61(4) ᐋᕿᒋᐊᖅᑕᐅᕗᖅ ᐲᖅᑕᐅᓪᓗᓂ "ᑐᓂᔭᐅᓗᓂ ᑲᑎᒪᔨᓄᑦ" 
ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ "ᓴᓇᔭᐅᓗᓂ ᐊᐅᓚᑦᓯᔨᐅᔪᑦ ᑲᑎᒪᔨᖏᓄᑦ".  
 
31. ᐃᓚᒃᑲᓐᓂᖓ 62(2) ᐋᕿᒋᐊᖅᑕᐅᕗᖅ ᐲᖅᑕᐅᓪᓗᓂ "ᑲᑎᒪᔨᓄᑦ ᐱᔪᒪᒍᑎᒃ 
ᐃᒪᐃᒍᓐᓇᖅᑐᑦ ᐱᒋᐊᖃᕐᓗᑎᒃ" ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ "ᐊᐅᓚᑦᓯᔨᐅᔪᑦ ᑲᑎᒪᔨᑦ 
ᐱᔪᒪᒍᑎᒃ ᐃᒪᐃᒍᓐᓇᖅᑐᑦ ᐱᒋᐊᖃᕐᓗᑎᒃ". 
 
32. ᐃᓚᖓ 64 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
ᕿᒥᕐᕈᔩᑦ ᑲᑎᒪᔨᕋᓛᖏᑦ 
64. (1) ᑲᑎᒪᔩᑦ ᑎᒃᑯᐊᖅᓯᓂᐊᖅᐳᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓂᒃ, ᑕᒪᓐᓇ ᐃᓚᖓ ᒪᓕᒡᓗᒍ, 
ᕿᒥᕐᕈᖁᓪᓗᒋᑦ ᑲᑎᒪᔩᑦ ᐃᓱᒪᓕᐊᖏᓐᓂᒃ ᖃᓄᑎᒋ ᐊᑭᑎᒋᔪᓂᒃ ᐊᑭᓕᖅᑕᐅᓇᔭᕐᓂᖏᑦ 
ᐃᖃᓇᐃᔭᖅᑎᓄᑦ ᓇᓗᓇᐃᔭᕈᑕᐅᔪᑦ. 
 
ᕿᒥᕐᕈᔩᑦ ᑲᑎᒪᔨᕋᓛᖏᑦ ᕿᒥᕐᕈᑎᑎᒍᒪᓂᖅ 
 (2) ᐃᖃᓇᐃᔭᖅᑎ ᐊᑲᐅᒃᓴᓐᖏᑦᑐᖅ ᐃᓱᒪᓕᐅᖅᑕᐅᔪᒥᒃ ᑲᑎᒪᔨᓄᑦ ᐱᔾᔪᑎᖃᕐᓗᓂ 
ᐊᖏᑎᒋᓂᖓ ᑮᓇᐅᔭᐃᑦ ᓇᓗᓇᐃᖅᑕᐅᓂᖏᓐᓂᒃ ᐃᒪᐃᒍᓐᓇᖅᑐᖅ, ᑐᒃᓯᕋᕐᓗᓂ 
ᐃᓱᒪᓕᐅᖅᑕᐅᔪᖅ ᕿᒥᕐᕈᔭᐅᖁᓪᓗᒍ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ.  
 
ᕿᒥᕐᕈᐃᓂᖅ 
 (3) ᑲᑎᒪᔩᑦ ᑐᒃᓯᕋᐅᑎᒥᒃ ᕿᒥᕐᕈᖁᔨᓂᕐᒥᒃ ᑐᓂᔭᐅᒍᑎᒃ, ᐃᓱᒪᓕᐅᓚᐅᖅᑕᒥᓂᒃ 
ᕿᒥᕐᕈᑎᑎᓚᖓᔪᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ. 
 
ᐅᖃᐅᓯᒃᑯᑦ ᑲᑎᒪᓂᖅ ᑐᒃᓯᕋᖅᑕᐅᓂᖓ 
 (4) ᐅᖃᐅᓯᒃᑯᑦ ᑲᑎᒪᓂᖅ ᐊᑐᖅᑕᐅᓇᔭᖅᑐᖅ ᐃᖃᓇᐃᔭᖅᑎᑎᔨ ᑐᒃᓯᕋᖅᐸᑦ 
ᑕᐃᒪᐃᑦᑐᒥᒃ. 
 
ᓇᓗᓇᐃᖅᓯᓇᓱᐊᕐᓗᑎᒃ ᕿᒥᕐᕈᐃᓂᖅ 
 (5) ᓇᓗᓇᐃᖅᓯᓇᓱᐊᕐᓗᑎᒃ ᕿᒥᕐᕈᐃᑎ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐃᒪᐃᓚᖓᔪᑦ 

(ᐃ) ᓇᓗᓇᐃᔭᕐᓗᒋᑦ ᓴᕿᑕᐅᔪᑦ ᓯᕗᓂᐊᓂ ᕿᒥᕐᕈᔩᑦ ᑲᑎᒪᔨᕋᓛᓄᑦ;  
(ᐱ) ᐊᑐᓕᖅᑎᑕᐅᓗᓂ ᑖᓐᓇ ᐱᖁᔭᖅ ᐊᒻᒪᓗ ᐱᖁᔭᕋᓛᑦ; 
(ᑎ) ᐊᑐᓕᖅᑎᑕᐅᓂᖏᑦ ᐊᑐᐊᒐᐃᑦ ᐋᕿᒃᑕᐅᔪᑦ ᐊᐅᓚᑦᓯᔨᐅᔪᑦ 

ᑲᑎᒪᔨᖏᓐᓄᑦ ᐊᑖᓂ ᑎᑎᕋᖅᓯᒪᔪᑉ ᐃᓚᒃᑲᓐᓂᖓᓂ 4(ᐃ)(i) 
ᐱᔾᔪᑎᖃᖅᑐᑦ ᑲᒪᒋᔭᐅᔪᒧᑦ.  

ᕿᒥᕐᕈᔩᑦ ᑲᑎᒪᔨᕋᓛᖏᑦᑕ ᐱᒃᓴᖅᑐᓂᖏᑦ  
 (6) ᕿᒥᕐᕈᔩᑦ ᑲᑎᒪᔨᕋᓛᖏᑦ ᐊᖏᕈᓐᓇᖅᑐᑦ, ᐊᓯᔾᔩᓗᑎᒃ ᐅᕝᕙᓘᓐᓃᑦ ᑭᐳᒃᑎᑎᓗᑎᒃ 
ᐃᓱᒪᓕᐅᖅᑕᐅᔪᒥᒃ ᖃᓄᑐᐃᓐᓇᖅ ᐊᖏᑎᒋᓂᖓᓂᒃ ᐃᖃᓇᐃᔭᖅᑎᐅᑉ ᐊᑭᓕᖅᑕᐅᓂᒃᓴᖓᓂᒃ. 
 
ᑕᕝᕙᓃᖃᑕᐅᓐᖏᑦᑐᑦ 
 (7) ᑐᑭᓯᔭᐅᒃᑲᓐᓂᖁᓪᓗᒍ, ᑕᒪᓐᓇ ᐃᓚᖓ ᐊᑐᖅᑕᐅᓐᖏᑦᑐᖅ ᖃᐅᔨᓴᖅᑕᐅᒍᑎᖓᑕ 
ᓇᓗᓇᐃᖅᑕᐅᓯᒪᓂᖓᓂ ᑖᒃᑯᓄᖓ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓄᑦ. 
 
ᐊᔪᐃᓐᓇᕆᐊᒃᑲᓐᓂᕈᑎ 
64.1. ᐃᖃᓇᐃᔭᖅᑎᑎᔨ ᐊᑲᐅᒃᓴᓐᖏᑉᐸᑦ ᐃᓱᒪᓕᐅᖅᑕᐅᔪᒥᒃ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ 
ᐊᑖᓂ ᐃᓚᖓᑕ 64 ᐃᒪᐃᒍᓐᓇᖅᑐᑦ ᐱᔪᒪᒍᑎᒃ, ᑎᑎᖃᑎᒍᑦ, ᐊᔪᐃᓐᓇᕆᐊᒃᑲᓐᓂᖅᑕᐅᓗᒍ 
ᐃᓱᒪᓕᐅᖅᑕᐅᔪᖅ ᐊᔪᐃᓐᓇᕆᐊᒃᑲᓐᓂᖅᑎᐅᓪᓗᑎᒃ ᑭᒡᓕᓯᓂᐊᖅᑎᓄᑦ ᐊᑖᓂ ᐃᓚᖓ 7.1.  
 
33. (1) ᐃᓚᒃᑲᓐᓂᖓ 66(2) ᐋᕿᒋᐊᖅᑕᐅᕗᖅ ᐲᖅᑕᐅᓪᓗᓂ "ᑎᑎᕋᖅᓯᒪᔪᖅ, 
ᐅᖃᖅᑕᐅᔪᖅ, ᐊᓯᖓᒍᓪᓘᓐᓃᑦ ᑐᑭᓯᑎᑕᐅᒃᑲᕈᑕᐅᔪᖅ," 
 
 (2) ᐃᓚᒃᑲᓐᓂᖏᒃ 66(3) ᐊᒻᒪᓗ (4) ᐊᑐᕈᓐᓃᖅᑎᑕᐅᕗᒃ ᐊᒻᒪᓗ 
ᐃᓇᖏᖅᑕᐅᓗᑎᒃ ᐆᒧᖓ: 
 
ᐃᒡᓗᓕᐅᕈᓐᓇᐅᑏᑦ  
 (3) ᑕᒫᓂ ᐅᓪᓗᐃᑦ ᐱᖓᓱᑦ ᖃᓂᒋᔭᖓᓂ ᓄᓇᓕᖕᓂ ᑯᐊᐳᕇᓴᐅᔪᒧᑦ 
ᐃᒡᓗᓕᒍᓐᓇᐅᑎᒥᒃ ᑐᓂᓯᑎᓪᓗᒍ ᐊᑭᖃᕋᔭᖅᑐᒥᒃ ᖄᖐᓗᓂ ᓴᓂᕐᕙᖅᑕᐅᓯᒪᔪᑉ, ᐃᓄᒃ 
ᑲᒪᒋᔭᖃᖅᑐᖅ ᑎᑎᕋᖅᐸᓪᓕᐊᓂᕐᒥᒃ ᑕᐃᒪᐃᑦᑐᓂᒃ ᐱᔪᓐᓇᐅᑎᓂᒃ ᑎᑎᕋᕋᔭᖅᑐᖅ ᖃᐅᔨᒃᑲᐃᓗᓂ 
ᐱᔪᓐᓇᐅᑎᒥᒃ ᑲᑎᒪᔨᓄᑦ. 
 
ᐊᑭᓖᑎᑕᐅᓂᖅ  
 (4) ᓇᓕᐊᓐᓂᓕᒫᑦ ᓄᓇᓕᖕᓂ ᑯᐊᐳᕇᓴᐅᔪᑦ ᓱᕋᐃᔪᑦ ᐃᓚᒃᑲᓐᓂᖓᓂᒃ (3) 
ᐊᑭᓖᑎᑕᐅᓗᑎᒃ ᐱᔭᐅᒋᐊᖃᓚᖓᔪᑦ. 
 
34. (1) ᑖᓐᓇ ᐃᓚᖓ ᐃᓚᒃᑲᓐᓂᖓᓂ 67(5) ᓯᕗᓂᐊᓃᑦᑐᖅ ᑎᑎᕋᖅᓯᒪᓂᖓᓂ (ᐃ) 
ᐋᕿᒋᐊᑕᖅᐅᔪᖅ ᐲᖅᑕᐅᓪᓗᓂ "ᑲᑎᒪᔩ ᐊᒻᒪᓗ ᓇᓕᐊᑐᐃᓐᓇᖅ ᑲᑎᒪᔨᐅᔪᖅ ᐅᕝᕙᓘᓐᓃᑦ 
ᐱᔪᓐᓇᕈᑎᖃᖅᑎᑕᐅᔪᖅ" ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ “ᐊᐅᓚᑦᓯᔨᐅᔪᑦ ᑲᑎᒪᔨᖏᑦ ᐊᒻᒪᓗ 
ᑭᑎᒪᔨᐅᖃᑕᐅᔪᖅ ᐅᕝᕙᓘᓐᓃᑦ ᐱᔪᓐᓇᕈᑎᖃᖅᑎᑕᐅᔪᖅ ᑲᑎᒪᔨᓄᑦ".  
 
 (2) ᐃᓚᒃᑲᓐᓂᖓᓂ 67(8) ᓯᕗᓂᐊᓃᑦᑐᖅ ᐋᕿᒋᐊᑕᖅᐅᔪᖅ ᐲᖅᑕᐅᓪᓗᓂ "ᑲᑎᒪᔩ 
ᐊᒻᒪᓗ ᓇᓕᐊᑐᐃᓐᓇᖅ ᑲᑎᒪᔨᐅᔪᖅ ᐅᕝᕙᓘᓐᓃᑦ ᐱᔪᓐᓇᕈᑎᖃᖅᑎᑕᐅᔪᖅ" ᐊᒻᒪᓗ 
ᐃᓇᖏᖅᑕᐅᓗᓂ ᐆᒧᖓ “ᐊᐅᓚᑦᓯᔨᐅᔪᑦ ᑲᑎᒪᔨᖏᑦ ᐊᒻᒪᓗ ᑭᑎᒪᔨᐅᖃᑕᐅᔪᖅ ᐅᕝᕙᓘᓐᓃᑦ 
ᐱᔪᓐᓇᕈᑎᖃᖅᑎᑕᐅᔪᖅ ᑲᑎᒪᔨᓄᑦ". 
 
 (3) ᐃᓚᒃᑲᓐᓂᖓᓂ 67(11)-ᒥᑦ (13) ᐊᑐᕈᓐᓃᖅᑎᑕᐅᕗᑦ. 

35. ᐃᓚᒃᑲᓐᓂᖓ 72(8) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ: 
 
ᐱᕋᔭᖕᓂᖅ ᐊᒻᒪᓗ ᐊᓄᓪᓚᒃᓯᖅᑕᐅᓂᖅ 
 (8) ᐃᓘᓐᓇᑎᒃ ᐃᖃᓇᐃᔭᖅᑎᑎᓖᑦ ᐃᖃᓇᐃᔭᖅᑎᑎᔪᑦ ᓱᓕ ᑐᓂᔭᐅᓚᐅᖄᕐᓗᑎᒃ 
ᑎᓕᓯᔾᔪᑎᒥᒃ ᐱᕋᔭᖕᓂᕋᖅᑕᐅᓇᔭᖅᑐᖅ ᐊᒻᒪᓗ ᐃᖃᖅᑐᖅᑕᐅᓗᓂ ᓴᓐᖏᓗᐊᓐᖏᑦᑐᒥᒃ 
ᐃᖃᖅᑐᖅᑕᐅᓂᕐᒥᒃ ᐊᑭᓖᑎᑕᐅᓂᕐᒥᒃ, ᐅᓪᓗᑕᒫᑦ ᒪᓕᓐᖏᓐᓂᖓ ᒪᓕᒡᓗᒍ, ᐅᖓᑖᓅᓐᖏᑦᑐᖅ 
$1,000 ᐅᕝᕙᓘᓐᓃᑦ 2 ᐳᓴᓐᑎᖓᓂᒃ ᐊᑭᓖᔾᔪᑕᐅᔪᓐᓇᖅᑐᑦ ᓴᓇᓂᕐᒧᑦ ᓇᓗᓇᐃᔭᖅᑕᐅᓗᓂ, 
ᑎᑭᓪᓗᒍ ᐊᓄᓪᓚᒃᓯᖅᑕᐅᓗᓂ ᐅᖓᑖᓅᓐᖏᑦᑐᑦ ᑕᖀᑦ ᐊᕐᕕᓂᓖᑦ. 
 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖏᑦ ᐸᓖᓰ, ᑐᑭᒧᐊᖅᑎᑎᔩᑦ ᐊᒻᒪᓗ ᑎᓕᔭᐅᓯᒪᔪᑦ  
 (9) ᑯᐊᐳᕇᓴ ᐱᖃᔭᖅᑎᓪᓗᒍ ᐊᑖᓂ ᐃᓚᒃᑲᓐᓂᖓᑕ (8), ᐃᓘᓐᓇᑎᒃ ᐸᓖᓯ, 
ᑐᑭᒧᐊᖅᑎᑎᔨ ᐅᕝᕙᓘᓐᓃᑦ ᑎᓕᔭᐅᓯᒪᔪᖅ ᑯᐊᐳᕇᓴᒥ ᐃᓚᐅᖃᑕᐅᓚᐅᖅᑐᖅ ᖃᓄᑐᐃᓐᓇᖅ 
ᐱᕋᔭᖕᓂᕐᒥ, ᐊᒻᒪᓗ ᐊᓄᓪᓚᒃᓯᖅᑕᐅᔪᓐᓇᖅᖢᓂ ᑖᔅᓱᒧᖓ ᐱᔾᔪᑎᖃᕐᓗᓂ ᐊᑖᓂ ᐃᓚᒃᑲᓐᓂᖓᑕ 
(8), ᑖᓐᓇ ᑯᐊᐳᕇᑕᐅ)ᑦ ᐃᖃᖅᑐᖅᑕᐅᓯᒪᒃᐸᑦ ᐃᖃᖅᑐᖅᑕᐅᓯᒪᓐᖏᑉᐸᓘᓐᓃᑦ ᒪᓕᒃᑕᐅᓇᓂ. 
 
36. ᑖᒃᑯᐊ ᐱᓚᒋᐊᖅᑕᐅᔪᑦ ᓯᕗᐊᓂ ᐃᓚᖓᑕ 78: 
 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᑦ 
77.1. (1) ᖃᓄᑐᐃᓐᓇᖅ ᖃᐅᔨᒪᔭᒃᓴᐅᔪᑦ ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑎᒥᒃ, ᐃᓚᖓᓂᒃ 
ᐃᖅᑲᓇᐃᔭᖅᑎᑦᑎᔨᒥᒡᓘᓐᓃᑦ ᐊᑖᓂ ᑖᔅᓱᒪᐅᑉ ᐱᖁᔭᑉ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᔭᕆᐊᖃᓐᖏᑦᑐᖅ ᐊᒻᒪᓗ ᖃᐅᔨᒃᑲᕈᑎᑐᐃᓐᓇᐅᔪᓐᓇᖅᖢᓂ ᐃᒪᓐᓇ ᑭᓯᐊᓂ 

(ᐃ) ᐊᑖᓂ ᑲᑎᒪᔩᑦ ᐱᔪᓐᓇᕈᑎᖃᖅᑎᑕᐅᓂᖓᒍᑦ  ᐃᓄᒃ ᑖᓐᓇ 
ᑲᒪᒋᔭᐅᓂᖃᖅᑐᒧᑦ; 

(ᐱ) ᐊᑖᓂ ᑲᑎᒪᔩᑦ ᐱᔪᓐᓇᕈᑎᖃᖅᑎᑕᐅᓂᖓᒍᑦ  ᑎᒥᖁᑎᐅᔪᑦ ᐅᕝᕙᓘᓐᓃᑦ 
ᐊᕕᒃᑐᖅᓯᒪᓂᐅᔪᑦ ᓄᓇᕗᑦ ᒐᕙᒪᒃᑯᖓᓐᓂ, ᑲᓇᑕᐅᑉ ᒐᕙᒪᒃᑯᖓᑦ 
ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ; ᐅᕝᕙᓘᓐᓃᑦ 

(ᑎ) ᒪᓕᒡᓗᒍ ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ 
ᐃᒻᒥᒃᑰᖅᑐᑦ ᑲᓐᖑᓇᖅᑐᑦ ᐃᖁᔭᖏᓐᓂᒃ.  

 
ᖃᐅᔨᒃᑲᐃᓂᖅ ᑐᓴᒐᒃᓴᓂᒃ 
 (2) ᐃᓘᓐᓇᑎᒃ ᐃᓄᐃᑦ ᖃᐅᔨᒃᑲᖅᑎᑎᓚᖓᓐᖏᑦᑐᑦ ᑐᓴᒐᒃᓴᓂᒃ ᑕᒪᑐᒪ ᐱᖁᔭᐅᑉ ᐊᑖᓂ 
ᐱᔭᒥᖕᓂᒃ ᐱᔾᔪᑎᖃᖅᑐᓂᒃ ᐃᖃᓇᐃᔭᖅᑎᒥᒃ, ᐃᓚᖓᓂᒃ ᐅᕝᕙᓘᓐᓃᑦ ᐃᖃᓇᐃᔭᖅᑎᑎᔨᒥᒃ  
ᑭᓯᐊᓂ ᒪᓕᒃᑕᐅᓗᓂ ᐃᓚᒃᑲᓐᓂᖓ (1). 
 
ᐱᕋᔭᖕᓂᖅ  
 (3) ᐃᓘᓐᓇᑎᒃ ᐃᓄᐃᑦ ᑭᓇᑐᐃᓐᓇᖅ ᓱᕋᐃᔪᖅ ᐃᓚᒃᑲᓐᓂᖓᓂᒃ (2) ᐱᕋᔭᖕᓂᕋᖅᑕᐅᔪᖅ 
ᐊᒻᒪᓗ ᓲᖑᓗᐊᓐᖏᑦᑐᒃᑯᑦ ᐃᖃᖅᑐᖅᑕᐅᔪᓐᓇᖅᖢᓂ ᐊᒻᒪᓗ ᐊᑭᓖᑎᑕᐅᒍᓐᓇᖅᖢᓂ 
ᐅᖓᑖᓅᓐᖏᑦᑐᑦ ᐊᑭᓕᒐᒃᓴᒥᒃ $5,000. 
 
37. (1) ᐃᓚᒃᑲᓐᓂᖓ 82(1) ᐋᕿᒋᐊᑕᖅᐅᕗᖅ ᐲᖅᑕᐅᓪᓗᓂ "ᐃᓚᒃᑲᓐᓂᖓ 6(̀1) 
ᑕᕝᕙᓂ ᐱᖁᔭᒥ" ᐊᒻᒪᓗ ᐃᓇᓐᖏᖅᑕᐅᓪᓗᓂ ᐆᒧᖓ "ᐃᓚᒃᑲᓐᓂᖅ 2(4) ᑕᕝᕙᓂ ᐱᖁᔭᒥ". 

 (2) ᑎᑎᕋᖅᑕᐅᓯᒪᓂᐅᑉ 82.1(3) ᐋᕿᒋᐊᖅᑕᐅᔪᖅ ᐃᒪᓐᓇ 
(ᐃ) ᐲᖅᑕᐅᓪᓗᓂ "ᐃᓚᒃᑲᓐᓂᖅ 6(1)" ᑎᑎᕋᖅᑕᐅᓯᒪᓂᐅᑉ 

ᐃᓚᒃᑲᓐᓂᖓᓂ (i) ᐊᒻᒪᓗ ᐃᓇᖏᖅᑕᐅᓪᓗᓂ "ᐃᓚᒃᑲᓐᓂᖅ 2(4)"; 
ᐊᒻᒪᓗ 

(ᐱ) ᐲᖅᑕᐅᓪᓗᓂ "ᐃᓚᒃᑲᓐᓂᖅ 6(1) ᑕᕝᕙᓂ ᐱᖁᔭᕐᒥ" 
ᑎᑎᕋᖅᑕᐅᓯᒪᓂᐅᑉ ᐃᓚᒃᑲᓐᓂᖓᓂ (ii) ᐊᒻᒪᓗ ᐃᓇᖏᖅᑕᐅᓪᓗᓂ 
"ᐃᓚᒃᑲᓐᓂᖅ 2(4) ᑕᕝᕙᓂ ᐱᖁᔭᕐᒥ".  

 
38. ᑖᒃᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᒍᑦ ᐃᓚᖓᑕ 82.4: 
 

ᖃᐅᔨᓴᕐᓂᕐᒧᑦ ᑲᑎᒪᔩᑦ 
 
82.5. (1) ᒥᓂᔅᑕ, ᐊᐱᕆᓚᐅᕐᓗᓂ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓂᒃ, ᑎᒃᑯᐊᖅᓯᔪᓐᓇᖅᑐᖅ 
ᐱᔪᒪᒍᓂ ᖃᐅᔨᓴᕐᓂᕐᒧᑦ ᑲᑎᒪᔨᓂᒃ ᑕᒪᓐᓇ ᐱᖁᔭᖅ ᕿᒥᕐᕈᔭᐅᖁᓪᓗᒍ. 
 
ᖃᓄᐃᑦᑑᓂᖏᑦ 
 (2) ᕿᒥᕐᕈᔨᐅᓪᓗᑎᒃ ᑲᑎᒪᔩᑦ ᒪᑯᓂᖓ ᐱᓇᖃᓚᖓᔪᑦ  

(ᐃ) ᐊᑕᐅᓯᕐᒥᒃ ᑲᑎᒪᔨᒥᒃ ᒥᓂᔅᑕᒧᑦ ᐊᑲᐅᒋᔭᐅᓂᖃᖅᑐᒧᑦ ᐱᔨᑦᓯᕐᓗᓂ 
ᐃᖃᓇᐃᔭᖅᑎᓂᒃ;  

(ᐱ) ᐊᑕᐅᓯᕐᒥᒃ ᑲᑎᒪᔨᒥᒃ ᒥᓂᔅᑕᒧᑦ ᐊᑲᐅᒋᔭᐅᓂᖃᖅᑐᒧᑦ ᐱᔨᑦᓯᕐᓗᓂ 
ᐃᖃᓇᐃᔭᖅᑎᑎᔨᓂᒃ; ᐊᒻᒪᓗ  

(ᑎ) ᐊᑕᐅᓯᕐᒥᒃ ᑲᑎᒪᔨᒥᒃ ᒥᓂᔅᑕᒧᑦ ᐊᑲᐅᒋᔭᐅᓂᖃᖅᑐᒧᑦ ᐱᔨᑦᓯᕐᓗᓂ 
ᑭᒃᑯᓕᒫᓂᒃ, ᐃᒃᓯᕙᐅᑕᐅᓇᔭᖅᑐᖅ ᖃᐅᔨᓴᖅᑎᐅᓪᓗᑎᒃ ᑲᑎᒪᔨᓄᑦ. 

 
ᑲᑎᒪᔩᑦ ᐱᓕᕆᐊᕆᔭᒃᓴᖏᑦ  
 (3) ᕿᒥᕐᕈᔨᐅᓪᓗᑎᒃ ᑲᑎᒪᔩᑦ ᕿᒥᕐᕈᓇᔭᖅᑐᑦ ᐱᓕᕆᐊᒃᓴᕆᔭᑎᒃ ᐋᕿᒃᑕᐅᓯᒪᔪᑦ 
ᒥᓂᔅᑕᒧᑦ ᒪᓕᒡᓗᒋᑦ. 
 
ᕿᒥᕐᕈᔭᐅᓂᐅᑉ ᐱᔭᑯᕇᖅᑕᐅᓂᖓ 
 (4) ᕿᒥᕐᕈᔨᐅᓪᓗᑎᒃ ᑲᑎᒪᔩᑦ ᐱᔭᕇᕆᐊᖃᖅᑐᑦ ᕿᒥᕐᕈᓂᕐᒥᓂᒃ ᐊᒻᒪᓗ ᑐᓂᓯᓗᑎᒃ 
ᐅᖃᓕᒫᒐᓕᐊᒥᒃ ᓯᓂᔅᑕᒧᑦ ᐃᓗᐊᓂ ᑕᕿᑦ 12 ᑭᖑᓂᐊᒍᑦ ᑎᒃᑯᐊᖅᑕᐅᓂᕐᒥᒃ. 
 
ᓴᕿᑕᐅᓂᖓ ᐅᖃᔨᒫᒐᓕᐊᑉ  
 (5) ᒥᓂᔅᑕ ᓴᕿᑎᑎᓚᖓᔪᖅ ᐅᖃᓕᒫᒐᕐᒥᒃ ᕿᒥᕐᕈᔨᒃᑯᓐᓂᑦ ᒪᓕᒐᓕᐅᕐᕕᖕᒥ ᓯᕗᓪᓖᑦᑐᒥᒃ 
ᑲᑎᒪᓂᖏᓐᓂ ᑐᓂᔭᐅᓚᐅᕐᓂᕐᒥᓂᑦ ᐅᖃᓕᒫᒐᒥᒃ. 
 
ᐊᑭᖓ ᕿᒥᕐᕈᓂᐅᑉ  
 (6) ᒥᓂᔅᑕ ᐱᖁᔨᔪᓐᓇᖅᑐᖅ, ᐱᒋᐊᖅᑕᐅᖁᔭᐅᓪᓗᓂ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓄᑦ, 
ᐃᒪᓐᓇ ᕿᒥᕐᕈᓂᐅᑉ ᐊᑭᖓ ᐊᑭᓕᖅᑕᐅᓗᓂ ᐱᓂᕐᓗᑐᖃᕐᓂᖅᐸᑦ ᑮᓇᐅᔭᖁᑎᖏᓐᓂᑦ. 

39. ᐃᓚᒃᑲᓐᓂᖏᑦ 83(1)-ᒥᑦ (3)-ᒧᑦ ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐃᓇᖏᖅᑕᐅᓗᓂ 
ᐆᒧᖓ 
 
ᐱᕋᔭᖕᓂᖅ ᐊᒻᒪᓗ ᐊᓄᓪᓚᒃᓯᖅᑕᐅᓂᖅ 
83. (1) ᑭᓇᑐᐃᓐᓇᖅ ᓱᕋᐃᔪᖅ ᐅᕝᕙᓘᓐᓃᑦ ᑲᓕᓐᖏᑦᑐᖅ ᖃᓄᑐᐃᓐᓇᖅ ᐃᓚᖏᓐᓂᒃ 
ᑕᒪᑐᒪ ᐱᖁᔭᐅᑉ ᐅᕝᕙᓘᓐᓃᑦ ᑎᓕᓯᔾᔪᑎᒥᒃ ᓴᓇᔭᐅᔪᒥᒃ ᐊᑖᓂ ᐅᕝᕙᓘᓐᓃᑦ ᐱᖁᔭᕋᓛᓂᑦ 
ᑕᕝᕙᖓᑦ ᓄᐃᔪᓂᒃ ᐅᖃᖅᓯᒪᓐᖏᑎᓪᓗᒍ ᓱᓇᓪᓚᕆᖕᒥᒃ ᓱᕋᐃᔪᖃᖅᑎᓪᓗᒍ 
ᐊᓄᓪᓚᒃᓯᕈᑕᐅᔪᖃᕋᔭᕐᒪᖔᑦ, ᐱᕋᔭᖕᓂᕋᖅᑕᐅᔪᖅ ᐊᒻᒪᓗ ᓲᖑᓗᐊᓐᖏᓐᓂᖅᓴᒥᒃ ᐸᓯᔭᒃᓴᐅᓪᓗᓂ 
ᐊᒻᒪᓗ ᑲᒪᒋᔭᐅᔪᓐᓇᖅᓯᓐᖑᖅᖢᓂ ᒪᓕᒐᖅᑎᒍᑦ  

(ᐃ) ᑭᓇᑐᐃᓐᓇᖅ ᑎᒥ, ᐊᑭᓖᑎᑕᐅᓗᓂ ᐅᖓᑖᓅᓐᖏᑦᑐᖅ $50,000 
ᐅᕝᕙᓘᓐᓃᑦ ᐊᓄᓪᓚᒃᓯᖅᑕᐅᓗᓂ ᐅᖓᑖᓅᖏᑦᑐᑦ ᑕᕿᑦ ᐊᕐᕕᓂᓖᑦ, 
ᑕᒪᒃᑭᓂᒡᓘᓐᓃᑦ: ᐅᕝᕙᓘᓐᓃᑦ  

(ᐱ) ᑯᐊᐳᕇᓴᐅᑎᓪᓗᒍ, ᐊᑭᓖᑎᑕᐅᓗᓂ ᐅᖓᑖᓅᓐᖏᑦᑐᖅ $500,000  
 
ᓱᓕᒃᑲᓐᓂᖅ ᐱᕋᔭᒃᐸᖕᓂᖅ  
 (2) ᐱᕋᔭᒍᑕᐅᔪᖅ ᐊᑖᓂ ᑕᒪᑐᒪ ᐱᖁᔭᐅᑉ ᐅᕝᕙᓘᓐᓃᑦ ᐱᕈᔭᕋᓛᑦ ᐃᖏᕐᕋᒃᐸᑦ ᐅᓪᓗᐃᑦ 
ᐊᑕᐅᓯᐅᑉ ᐅᖓᑖᓂ, ᑭᓇᑐᐃᓐᓇᖅ ᑎᒥ ᐱᕋᔭᒃᑐᖅ ᐊᑕᐅᓯᐅᓈᖅᑎᕐᓗᒋᑦ 
ᐱᕋᔭᒍᑎᕆᓂᕋᖅᑕᐅᔾᔪᑎᖏᑦ ᐅᓪᓗᑕᒫᑦ ᐱᕋᔭᖕᓂᕆᔭᐅᖅᑕᖏᑦ ᒪᓕᒃᑕᐅᓗᑎᒃ. 
 
ᒪᓕᒐᖅᑎᒍᑦ ᑲᒪᒋᔭᑦᓴᕈᖅᑎᑕᐅᔪᓐᓇᕐᓂᖏᑦ ᐸᓖᓰ, ᑐᑭᒧᐊᖅᑎᑎᔩᑦ ᐊᒻᒪᓗ ᑎᓕᔭᐅᓯᒪᔪᑦ  
 (2.1) ᐃᒪᐃᑎᓪᓗᒍ ᑯᐊᐳᕇᓴᐅᔪᖅ ᐱᕋᔭᒃᐸᑦ ᐊᑖᓂ ᑕᒪᑐᒪ ᐱᖁᔭᒥ ᐅᕝᕙᓘᓐᓃᑦ 
ᐱᖁᔭᕋᓛᓂ ᑯᐊᐳᕇᓴ, ᐃᓘᓐᓇᑎᒃ ᐸᓖᓯ, ᑐᑭᒧᐊᖅᑎᑎᔨ ᐅᕝᕙᓘᓐᓃᑦ ᑎᓕᔭᐅᓯᒪᔪᖅ 
ᑯᐊᐳᕇᓴᒥ ᐃᓚᐅᖃᑕᐅᓚᐅᖅᑐᖅ ᖃᓄᑐᐃᓐᓇᖅ ᐱᕋᔭᖕᓂᕐᒥ, ᐊᒻᒪᓗ ᐊᓄᓪᓚᒃᓯᖅᑕᐅᔪᓐᓇᖅᖢᓂ 
ᑖᔅᓱᒧᖓ ᐱᔾᔪᑎᖃᕐᓗᓂ ᐊᑖᓂ ᑎᑎᕋᖅᓯᒪᔪᑉ (1)(ᐃ), ᑖᓐᓇ ᑯᐊᐳᕇᑕᐅᑦ ᐃᖃᖅᑐᖅᑕᐅᓯᒪᒃᐸᑦ 
ᐃᖃᖅᑐᖅᑕᐅᓯᒪᓐᖏᑉᐸᓘᓐᓃᑦ ᒪᓕᒃᑕᐅᓇᓂ. 
 
ᐊᑭᓖᑎᑕᐅᓂᖅ  
 (3) ᐊᑭᓖᑎᑕᐅᓂᓗᒃᑖᑦ ᒪᓕᒃᑕᐅᒋᐊᖃᖅᑐᖅ ᑕᒪᑐᒪ ᐱᖁᔭᐅᑉ ᐊᑖᓂ, 
ᑲᑎᖅᓱᖅᑕᐅᒑᖓᑕ, ᑐᓂᔭᐅᓚᖓᔪᑦ ᑲᑎᒪᔨᓄᑦ ᐊᒻᒪᓗ ᐃᓚᒋᔭᐅᓕᕐᓗᑎᒃ ᐱᓂᕐᓗᑐᖃᕐᓂᖅᐸᑦ 
ᑮᓇᐅᔭᖁᑎᖏᓐᓂᑦ. 
 
40. ᑖᒃᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᒍᑦ ᐃᓚᖓᑕ 83:  
 
ᓱᓕᓐᖏᑦᑐᓂᒃ ᖃᐅᔨᒃᑲᐃᒍᑎᓕᒃ 
83.1. (1) ᐃᓘᓐᓇᑎᒃ ᐱᒋᐊᖃᖅᑐᖅ, ᑖᔅᓱᒪ ᐱᖁᔭᐅᑉ ᐊᑖᓂ, ᖃᐅᔨᒃᑲᐃᒍᑎᓂᒃ ᑐᓂᓯᓂᕐᒥᒃ 
ᑲᑎᒪᔨᓄᑦ, ᑭᓯᐊᓂᓕ ᓱᓕᓐᖏᑦᑐᓂᒃ ᖃᐃᑦᓯᒍᓂ, ᐱᕋᔭᖕᓂᕋᖅᑕᐅᓇᔭᖅᑐᖅ. 
 
ᐊᒡᕕᐊᕈᑎᖃᖅᑎᑎᓂᖅ ᓴᕿᑕᐅᔪᒥ  

(2) ᐃᓘᓐᓇᑎᒃ ᐃᖃᓇᐃᔭᖅᑎᑎᔨ, ᐊᒻᒪᓗ ᑭᓇᑐᐃᓐᓇᖅ ᑎᒥ ᐱᔨᑦᓯᖅᑐᖅ 
ᐃᖃᓇᐃᔭᖅᑎᒥᒃ, ᐃᒪᐃᑉᐸᑦ ᓄᖃᖅᑎᑎᓯᒪᓇᓱᒡᓗᓂ ᐃᖃᓇᐃᔭᖅᑎᐅᔪᒥᒃ ᓴᕿᑎᑎᒋᐊᒃᓴᖓᓂᒃ 
ᐊᑭᓕᖅᑕᐅᒍᓐᓇᕐᓂᕐᒧᑦ ᐊᑖᓂ ᑕᒪᑐᒪ ᐱᖁᔭᐅᑉ ᐱᕋᔭᒃᑐᖅ. 

ᐊᓯᔾᔨᖅᐸᓪᓕᐊᔪᑦ 
 

ᐃᓚᒋᔭᐅᓕᖅᑐᑦ ᑎᒃᑯᐊᖅᑕᐅᓪᓗᑎᒃ ᑲᑎᒪᔨᐅᓂᐅᕐᒧᑦ 
41. ᑭᓇᑐᐃᓐᓇᖅ ᑎᒥ ᑎᒃᑯᐊᖅᑕᐅᔪᖅ ᑲᑎᒪᔨᐅᖃᑕᐅᓂᐊᕐᓗᓂ ᐊᑖᓂ ᐃᓚᒃᑲᓐᓂᖓ 
2(2) ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) ᑲᑎᒪᔨᐅᓯᑲᐅᖅᑐᖅᑐᖅ 
ᐅᓪᓗᖓᓂ ᓯᕗᐊᓐᓂ ᑖᔅᓱᒪ ᐱᖁᔭᐅᑉ ᐊᑐᓕᖅᑎᑕᐅᓂᖓᓐᓄᑦ ᐊᒻᒪᓗ ᑭᓇᑐᐃᓐᓇᖅ ᓱᓕ 
ᑎᒍᒥᐊᖅᑐᖅ ᐃᒃᓯᕙᐅᑕᕐᒥᓂᒃ ᐅᓪᓗᖓᓂ ᑕᒪᑐᒪᓂ, ᑎᒃᑯᐊᖅᑕᐅᓯᒪᓂᕋᖅᑕᐅᕗᖅ 
ᑲᑎᒪᔨᖑᖃᑕᐅᓪᓗᓂ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓄᑦ ᐊᑖᓂ ᐃᓚᒃᑲᓐᓂᖓᑕ 3(1) 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) ᑕᒪᓐᓇ ᐱᖁᔭᖅ 
ᐊᑐᓕᖅᑎᑕᐅᕝᕕᖓᓂ.  
 
ᐊᑐᐊᒐᖅ  
42. ᐊᑐᐊᒐᖅ ᐋᕿᒃᑕᐅᔪᖅ ᑲᑎᒪᔨᓄᑦ ᑕᒪᓐᓇ ᐊᑐᓕᖅᑎᑕᐅᖁᓪᓗᒍ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) ᒫᓐᓇᑦᓴᐅᑎᒋ ᑕᒪᓐᓇ ᐱᖁᔭᖅ 
ᐊᑐᓕᖅᑎᑕᐅᓚᐅᓐᖏᓐᓂᖓᓂ ᐋᕿᒃᑕᐅᓂᕋᖅᐅᕗᖅ ᐊᐅᓚᑦᓯᔨᐅᔪᑦ ᑲᑎᒪᔨᖏᓐᓄᑦ ᐊᑖᓂ 
ᑎᑎᕋᖅᑕᐅᓯᒪᔪᑉ ᐃᓚᒃᑲᓐᓂᖓᓂ 3(15)(ᐃ)(i) ᑖᔅᓱᒪᓂ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) ᐊᑐᓕᖅᑎᑕᐅᓂᖓᓂ.  
 
ᐊᖏᔪᖄᖅ 
43. ᑖᓐᓇ ᐃᓄᒃ ᐃᖃᓇᐃᔭᖅᑎᐅᔪᖅ ᐊᖏᔪᖄᕆᔭᐅᓪᓗᓂ ᑲᑎᒪᔨᓂ ᐅᓪᓗᖓᓂ 
ᓯᕗᓂᐊᓂ ᐃᓚᖓ 7 ᑕᒪᑐᒪ ᐱᖁᔭᐅᑉ ᐊᑐᓕᖅᑎᑕᐅᓂᖓᓂ ᑐᑭᒋᔭᐅᓂᖃᖅᐳᖅ 
ᑎᒃᑯᐊᖅᑕᐅᓂᕋᖅᑕᐅᓪᓗᓂ ᐊᖏᔪᖄᖑᓂᕐᒥᒃ ᐊᑖᓂ ᐃᓚᒃᑲᓐᓂᖓ 6(1) ᑕᕝᕙᓂ ᑖᔅᓱᒪᓂ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) ᑕᒪᑐᒪ ᐱᖁᔭᐅᑉ 
ᐊᑐᓕᖅᑎᑕᐅᓂᖓᓐᓂ.  
 
ᐃᖃᓇᐃᔭᖅᑏᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑭᒡᓕᓯᓂᐊᖅᑎᐅᓪᓗᑎᒃ  
44. ᐃᖃᓇᐃᔭᖅᑎᐅᔪᖅ ᑲᑎᒪᔨᓂ ᐃᖃᓇᐃᔭᖅᑐᖅ ᑲᒪᓪᓗᓂ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 
ᑭᒡᓕᓯᓂᐊᖅᑎᐅᔪᓄᑦ ᐅᓪᓗᖓᓂ ᓯᕗᐊᓂ ᐃᓚᖓ 9 ᑕᒪᑐᒪ ᐱᖁᔭᐅᑉ ᐊᑐᓕᖅᑎᑕᐅᓂᖓᓂ 
ᑐᑭᖃᖅᑎᑕᐅᔪᖅ ᑎᒃᑯᐊᖅᑕᐅᓯᒪᓂᕋᖅᑕᐅᓪᓗᓂ ᐊᑖᓂ ᐃᓚᒃᑲᓐᓂᖓ 7.2(2) 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ (ᓄᓇᕗᑦ) ᑕᕝᕙᓂ ᐱᖁᔭᐅᑉ 
ᐊᑐᓕᖅᑎᑕᐅᕕᖓᓐᓂ, ᐊᒻᒪᓗ ᐃᖃᓇᐃᔭᖅᑎᐅᔪᓐᓃᖅᖢᓂ ᑲᑎᒪᔨᓄᑦ. 
 
ᑭᒡᓕᖃᖅᑎᑕᐅᓂᖓ ᐃᓚᒋᔭᐅᔪᑉ ᐃᖃᓇᐃᔭᖅᑎ ᓴᕿᑎᑎᓂᖅᑎᓪᓗᒍ 
45. (1) ᐃᖃᓇᐃᔭᖅᑎ ᑐᖁᒃᐸᑦ ᐅᓪᓗᖓᑕ ᓯᕗᓂᖓᓂ ᐃᓚᖓ 16 ᑕᒪᑐᒪ ᐱᖁᔭᐅᑉ 
ᐊᑐᓕᖅᑎᑕᐅᓂᖓᓂ ᓴᕿᑎᑎᓂᖅᑎᓪᓗᒍ ᑭᖑᓂᖓᒍᑦ ᑭᓯᐊᓂ, ᐃᓚᒃᑲᓐᓂᖓ 14(10) 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ, ᐅᖃᓕᒫᖅᑕᐅᓂᖓ ᒪᓕᒃᑕᐅᓗᓂ 
ᓯᕗᓂᐊᒍᑦ ᐃᓚᖓ 16 ᐊᑐᓕᖅᑎᑕᐅᓂᐊᕐᓂᖓᓂ, ᐊᑐᖅᑕᐅᔪᖅ ᐃᓚᒋᔭᐅᔪᒧᑦ 
ᓴᕿᑎᑕᐅᔪᒧᑦ.  

ᑭᒡᓕᖃᖅᑎᑕᐅᓂᖓ ᐃᓚᒋᔭᐅᔪᑉ ᐃᖃᓇᐃᔭᖅᑎ ᓴᕿᑎᑎᓚᐅᓐᖏᑎᓪᓗᒍ  
 (2) ᐃᖃᓇᐃᔭᖅᑎ ᑐᖁᒃᐸᑦ ᐅᓪᓗᖓᑕ ᓯᕗᓂᖓᓂ ᐃᓚᖓ 16 ᑕᒪᑐᒪ ᐱᖁᔭᐅᑉ 
ᐊᑐᓕᖅᑎᑕᐅᓂᖓᓂ ᓴᕿᑎᑎᓐᖏᓐᓂᕐᓗᓂ ᑲᑎᒪᔨᓄᑦ, ᐃᓚᒃᑲᓐᓂᖓ 14(11) 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᖓᓐᓂᒃ, ᐅᖃᓕᒫᖅᑕᐅᓂᖓ ᒪᓕᒃᑕᐅᓗᓂ 
ᓯᕗᓂᐊᒍᑦ ᐃᓚᖓ 16 ᐊᑐᓕᖅᑎᑕᐅᓂᐊᕐᓂᖓᓂ, ᐊᑐᖅᑕᐅᔪᖅ ᐃᓚᒋᔭᐅᔪᒧᑦ 
ᓴᕿᑎᑕᐅᔪᒧᑦ.  

ᐊᑐᓕᖅᑎᑕᐅᓂᖓ 
ᐊᑐᓕᖅᑎᑕᐅᓂᖓ 
46. ᑖᓐᓇ ᐱᖁᔭᖅ ᐊᑐᓕᕐᓂᐊᖅᐳᖅ ᐅᓪᓗᕐᒥ ᐅᕝᕙᓘᓐᓃᑦ ᐅᓪᓗᓐᓂ 
ᐋᖅᑭᑦᑕᐅᔪᒫᕐᓂᐊᖅᑐᓂ ᒪᓕᒃᑕᐅᖁᔮᒍᑦ ᑲᒥᓴᓇᒧᑦ.  


